
Ni been ree xi Apostoles
Jesucrist

1 Rugajpdiozan lij dad Tedfilo: Loj da gui'ch
yalojn rnin graczi ni been Jesus ni balui tééman
chi guzuloj xchiinman 2 xt chi ziaman xanyabaa.
Chi gadaman yaguiaj, gunabeeman bén naj ree
apostoles, bén guleman, ni rayal giiiin reeman,
zi'c réb xSprijt Dios lojman. 3 Chi mal guzagdiaj
da'taman loj xguialgiijtaman, babanman loj ree
bengiit. Loj tiuu dxej baltitilojman zien volt 1oj bén
naj ree apostoles, persi goghee reeman nabanca-
man. Dxej zii ree guneenéman laa reeman xcwent
xguialrniabee Dios.

4 Chi ziz za'néman laa reeman, guneenéman laa
reeman ad yaza reeman Jerusalén, rébaman:

—Gol gulgjz gac cumplid ni na da Dadan zi'c
ma rnin lojdi. > Walican baroobnijs Waj con nijs,
per ma zidyob dxej gui't xSprijt Dios guibanné 1€it,
laan gac zi'c guialrirobnijs par 1éjt.

Zia Jesus xanyabaa

6 Lén ree dxej zii chi badxaag lasa' reeman con
Jesus, gunabdiidx reeman lojman réb reeman:

—Dad, ¢yanan yayul guialrniabee loj ree bén
Israel ya?

7Badxi' Jesusan rébaman:

—Ad léjtit rayal gagbee xhie dxejn o xhie horan
gac zian. Tijbzi da Dadan ragbee laan din laaman
ca' guialrniabee. 8 Per chi ma nabannédi xSprijt
Dios, tia'di guialrniabee. Dxel griidi chiguiedi

diidx loj ree bén Jerusalén chu najn, né gra ree
guiedx riga' niz Judea né niz Samaria, Xt ree
guiedx ren niriga' ree zijt da't.

9 Gulox guneeman, ruguiaa reeman laaman dx-
ejlczi wajsaman ziaman xanyabaa, abi' biguiajt
tijb béj bata'cwan laaman, dxel ad baguiaatri
reeman laaman. 10 La'tgaj ruguiaa reeman zia-
man xanyabaa, gulentie tio'p ree bén najcw lajd
naquich lod za' reeman, 11 abi' réb reeman loj ree
apostoles guin:

—Bén Galilea, ¢chexc zeel sta ruguiaadi
xanyabaa? Jesus, bén baguiaadi zia xanyabaa,
laagajcaman yaguiaad stijb, zi'cgajc baguiaadi
ziaman.

12 Chi baza ree xi apostoles Jesus ruguia' la
Olivos, guza reeman zi'ct rza reeman dxej razi-
iladx reeman, persi badxin reeman Jerusalén.
13 Chi badxin reeman, wé'p reeman lénti ladya
lod zojb reeman. Brii laj reeman Béd, Waj, Jacob,
Andrejs, Felip, Tumajs, Tol, Matew, Jacob xi'n
Alfeo, Simodn (bén guzuné ree bén cananistas), né
Judas xi'n Jacob. 14 Gra reeman rijn tijbzi xgab,
radxaag lasa' reeman din cwedx guiniab reeman
Dios, con ree bijch Jesus con Li xniaaman, con ree
béngunaa ren.

Gulej reeman bén baya'n xluar Judas
15 Lén ree dxej zii bado'p ree bén rliladx Jesus,
najreeman cost tibgayuu gajl bejn, dxel guzuli Béd
galay reeman, rébaman loj reeman:
16 —Compniar raliduladx ree Jesucrist, ganin
lojdji, gojc cumplid ni bacaa rey Daviloj xtiidx Dios
por xSprijtaman xcwent Judas, xin baliu Jesus

loj ree bén gunaaz laaman, 17 gojquix tijb dux
compniaran, né laax been lasa' dxiin raguieenan.
18 Per con milia ni gudix reeman laax por ni mal
beenx, bio' guidxliuj lod gudidya'x, bazuj gui-
jquix, goxya'x abi' brii gra xziix. 19 Chi gogbee gra
ree bén Jerusalén ni goc, gunee reeman guidxliuj
zii Acéldama, rén guiéban guidxliuj rejn. 20 Din réb
loj libr 1a Salmos:
Yaya'n déjch lidxix,
achutcziri cwe lénan.
Réb téé lojn:
Yayu ben ren guia'x.

21°Zeel loj gra ree bén zamé dunuj ree guidib
tiamp ni guzuné Jesus dunuj ree, 22 diizd chi
baroobnijs Waj laaman xt chi ziaman xanyabaa.
Loj gra reeman rayal grii tijbaman din giiinman
dunuj ree yudar yaguie'ch ree loj ree bejn guial
walican babanman loj ree bengiit.

23 Dxel gulej reeman tio'p reeman: tijb bén la
Xiéb (rniee reeman laaman Barsabas, rniee tée
reeman laaman Justo), gulej téé reeman bén la

Matias. 24 Dxel gurejdx gunab reeman Dios, réb
reeman: _ »
—Dad, 1ij niinbee luxdoo graree bejn. Baliiii chu

loj grop reeman gulejl 25 din gacaman apdstol luar
Judas, din banijtix delant lojl por dol ni beenx abi'
ziax luar ni rayalix.

26 Dxel baguiaa reeman chu yayal suert guin,
abi' bayal Matias laan. Loj hor zii gajc bayuman
loj zachibtib ree apO0stoles.

2

Biguiajt xSprijt Dios diizd xanyabaa

1Chi bidxin dxej gojl lanij la Pentecostés, graree
bén rliladx Jesucrist bado'p tijbzi luar. 2 Dxejlczi
gojc naquie' xanyabaa zi'c bidoxh xt bayu bi 1ént
lod riga' reeman, 3 abi' gulentie zi'c bajl dobéz ree,
biguiajt reen guijc tijb gaj reeman. 4Zianz guyu
xSprijt Dios luxdoo graczi reeman, dxel guzuloj
canee reeman diidx ren ree zi'c cusnee Sprijt guin
laa reeman.

SLénreedxejziiza'zienree bénIsrael Jerusalén,
baza reeman gra ladczi din cwedx guiniab ree-
man Dios. ¢ Chi biguiejn reeman cayajc naquie',
bado'p reeman persi biquiaa reeman. Dxel chi
biguiejnreeman rniee graree bénrliladx Jesus xti-
idx tijb gaj reeman, ad badxejlt xgab niijjn reeman.
7 D4d badxa loj reeman xt ni'quid badxejlt xhie

nijn reeman, abi' gunabdiidx loj lasa' reeman réb
reéeman:

—¢Nid bén Galilea gra ree bén canee guin ya?
8 sChexc zeel raguiejn ree rniee reeman dux tiidx
ree? 9Du loj ree no'ch ree bén zééd guiedx riga'
ree niz Partia, Media, Elam, Mesopotamia, Judea,
Capadocia, Ponto, Asia Menor, 10 bén z€éd téé ree
guiedx riga' ree niz Frigia, Panfilia, Egipto, né ree
guiedx nulen Libia niriga' ree gajxh Cirene, néree
bén zé€d Rom, yu' reeman gojl Israel per naban
reeman Rom, yu' téé reeman naj quijb ben Rom
per rliladx reeman ni rliladx ree bén Israel. 11 Né
ree bén zé€d niz Creta nétéé ree bén zE€éd guiedx
riga' ree niz Arabia no'ch du loj ree. jPer dugraczi
ree caycaagdiajg con dux tiidx ree niza'cdxoon
rujn Dios!

12 Graczi reeman badxa da't 1oj xt ni'quid badx-
ejlt xgab niijn reeman, abi' guzuloj canabdiidx 10j

lasa' reeman réb reeman:

—¢Xhie rén guiéb gra ni guie?
13 Per garol reeman baze' laa reeman, réb ree-
man:

—Reé' reeman.

Niréb Béd loj ree bejn
14 Dxel guzuli Béd con zachibtib ree apdstoles
guin, guneeman rejs rébaman:
—Léjt bén Judea né graczi ree bén zojb
Jerusalén, gol bacaagdiajg gol bignia' té€ ni ganin.
15 Ad ré't ree bén guin zi'c naladxidi, din qui gojlri
raca gaa rsil. 16 Guie cayajc cumplid ni gunee bén
brii laj Joel, bén badéé xtiidx Dios loj ree bejn, chi
rébaman:
17Na Dios,
guidxin dxej gaxhal da Sprijtan luxdoo gra ree
bejn,

abi' xi'ndi xinguiaaw con biingunaa gudééd reex
da diidxan,

zien ree ni guliitiloj loj ree xinguiag,

guidad ree bengol zien ree ni guinie'xchaal ree-
man.

18 Dxej zii ree gaxhal da Sprijtan luxdoo ree bén
rijn da dxiinan,

Xinguiaaw ree né ree béngunaa,

abi' gudééd reeman da diidxan.

19 Guliin sen ree xanyabaa ni yadxa lojdi,

guidad loj guidxliuj guliin sen ree

zi'c rejn né bajl nétéé go'xh.

20 Guicajy loj gubijdx, guidad bééw yayajcan zi'c
rejn.

Chi ma gojc zian, dxel guidxin quijb dxej guin,

dxej za'cdxoon gui't Dios bén rniabee,

dxej guiguien guidib xbianiman.
21 Abi' graczi ree bén cwedx guiniab laaman
gliunman laa reeman perdon.

22Réb téé Béd loj reeman:

—Yan, gol bacaagdiajg ni ganin 1éjt bén Israel:
Léjt ragbee guial Jesus bén Nazaret najman bén
guxhaal Dios, been tééman milagr ree né ree ni
radxa loj ree bejn zi'c sen din gagbeedi guial Dios
guxhaal laaman. 23 Diizd gocli mal nijn Dios
xgab guial zian gulinnédi Jesus, gunaazidi laaman
bayldi laaman loj ree benmal, din gugiijt reeman
laaman loj criijz. 24 Per basban Dios laaman stijb,
babééman laaman loj guialgtjt, din ad gojct nutéé
guialgiijt guin laaman. 25 Chi gunee rey Davi
xcwent Jesus, rébaman:

Zianczi baguian dux Dad ree Dios za'néman naj.
Za'man da ladbeen, achetczi zajc guchejb naj.
26 Zeel yu'luxdon nix, ruzat téén Dios zagdxe.
majsi guiétan ad rdxebtan,

27din ad zusa'ntil naj 1én baa,

ad zatiéjbtil xhin xcuerp xi'nl bén naya nali.

28 Baliilll naj nejz runee guialnaban,

chu' téé luxdon zagdxe guial guibannél naj.

29 Basnuu gunee Béd, rébaman:

—~Ganin loj gradi compniar, diidxliczi dux
béngulal ree Davi gijtaman biguie'ch tééman, abi'
laa xbaaman sta raguiaa ree yan. 30 Per gojcaman
bén badéé xtiidx Dios loj ree bejn, abi' gogbee-
man been Dios promejs guial loj xdiaaman grii
Cristo bén nabee. 31 Ruliii ma cuguiaaman gra
ni gac, rébaman guial yaban Cristo loj ree bengitit,

ad zaya'ntaman lén baa ad zaxin téét xcuerpa-
man. 32 Yan ma basban Dios Jesus, dugran nayajc
testiw guial walican babanman. 33 Zia tééman
xanyabaa zisobaman xladbee Dios, persi badéé
xSprijt Dios lojman zi'c ma rébaman, yan ma gux-
haal Jesus Sprijt guin loj guidxliuj, por laaman
cayajc ni cuguiaadi caguiejn téédi. 3¢ Ad Davitan
zia Xanyabaa, din laagajcaman réb:
Réb dux Dad ree Dios loj bén rniabee naj:
“Gurej da ladbeen,
35xt gabecan xin rdxe'ch ree 1iij guia'l.”

36 °Gradi bén Israel gol gogbee guial Jesus bén
bacaadi loj criijz, Dios bacaabee laaman din gaca-
man Dad, bén nabee dunuj ree.

Bachajg zien ree bejn bén rliladx ree Jests

37 Chi biguiejn ree bén riga' yagaj ni réb Béd,
dad guyu naya luxdoo reeman. Abi' gunabdiidx
reeman lojman né loj los demazri ree apostoles
guin, réb reeman:

—Dad, gol guna, ¢xhie rayal yaguieenan?

38Dxel réb Béd loj reeman:

—Gol bayagbee xtolidi, gol badxi' téé lojdi loj
Dios, gol gurobnijs por xguialrniabee Jesucrist
din gac xtolidi perdon, zian chu' xSprijtaman lux-
doodi. 39 Din promejs guin naj par 1éjt né par ree
xi'ndi né par gra ree bén riga' zijt, par gra ree bén
cwe Dios par laaman.

40 Con ree diidx guie né mazri ree diidx ren
guneené Béd laa reeman, rébaman:

—iGol bariica loj ree bén riijn ni mal!

41Zian gojc, graczi bén bazoob diidx ni rébaman
gurobnijs. Dxej zii gajc bachajg cost choon mil



Nibeen ree ap0stoles 2:42 viii Nibeen ree apostoles 3:3

bejn bén rliladx ree Jesus. 42 Graczi reeman binal
ni balliti ree xi apostoles Jesus laa reeman, guba-
jnné lasa' reeman zagdxe, gurejdx gunab reeman
Dios abi'rado'p reeman persiraw reeman guiadx-
til tijbzi zi'c gunabee Jesucrist guiilin reeman.

Ze gubajnree bén bililadx Jests yaloj

43 Graczi ree bejn radxa da't 1oj milagr né los
demazri ree ni been ree apdstoles guin. 44 Graczi
ree bén bililadx Jesucrist gubajnné lasa' zagdxe,
rgui's téé ni rajp reeman loj lasa' reeman. 45 Ruto'
xguidxliuj reeman né gra ni rajp reeman, persi
rgui's reeman milia guin loj lasa' reeman zi'ctzi
naj ni riaadx tijb gaj reeman. 46 Guixie guixie
rado'p reeman lén yadooro' Jerusalén, dxel
raguiaj reeman lidx xcompniar reeman rtaw
reeman, dad nix yu' luxdoo reeman rén téé lasa'
reeman, 47 ruza't reeman Dios zagdxe, guidad gra
bejn guyén laa reeman. Guixie guixie ragné Dios
din gacxhiej mazri bén rliladx Jesucrist, persi gojc
xtol reeman perdon.

3

Bayajc tijb bén ad rajct rza

1 Tijb dxej z€é ree Béd con Waj lén yadooro'
Jerusalén raca choon wadxe, hor zii naj hor ni
rbejdx rniab reeman Dios. 2 Ro' xport yadoo guin
zojb tijb bén ad rajct rza diizd gojlaman. Zianczi
rbe'c reeman laaman ro' port guin, ni la Port
Za'cdxoon, din guiniabaman carda loj ree bén ru
1én yadoo guin. 3 Chi baguiaaman Béd con Waj ma
chu' reeman lén yadoo guin, gunabaman carda 10j

reeman. “4Baguiaa reeman lojman, dxel réb Béd
lojman:

—Baguiaa du lojn.

5 Chi biguiejnman réb Béd zian, dxel baguiaa-
man loj reeman, naladxaman milia nudééd ree-
man lojman. 6 Per réb Béd:

—Ad ra'ptan plajt ni'qui or par gunen lojl, per
ni zajc ginan por lij glinanan: Por xguialrniabee
Jesucrist bén Nazaret, guzuli, guza.

7Dxel gunaazaman yaaman ladbee, bazuliman
laaman. Loj hor zii gajc guyu ree guia'man
gojl, 8 abi' gutiajsaman, guzuliman guzuloj caza-
man. Dxel guyunéman laa reeman lén yadoo
guin, cazaman, catiajsaman cuza't tééman Dios
zagdxe. 9Gracziree bén cuguiaa laaman cazaman
cuza't tééman Dios zagdxe, 10ddd badxalojreeman
bidxeb téé reeman guial gojc zian guial nilinbee
reeman bén guin, ragbee téé reeman laaman rbej
ro' xport yadoo guin ni la Port Za'cdxoon, rniaba-
man carda.

Gunee Béd loj ree bejn lod la xcurdur Salomon
11 Ad riro'nladxt bén bayajc guin Béd con Waj.
Dad badxa loj ree bejn, abi' baxiilin reeman wej

reeman lod la xcurdur Salomonlod za' ree Béd con
Waj. 12 Chi baguiaa Béd zian, rébaman loj reeman:

—Bén Israel, ¢chexc zeel radxa lojdi ni goc? Ad
naladxidi por dunujn rza bén guie guial naca'n
guialrniabee o guial nayajcan naya delant loj Dios
ya. 13 XDios dux béngulal ree Abraham, Isaac né
Jacob, laaman badéé guialrniabee loj Jesus, bén
bayudi loj guxtis. Abi' chi guyén Pilato nuslaaman
laaman, ad cwéjbtidi. 14 Luar niniabidi nuslaa

Pilato bén naya nali, bén riijn zi'c rayal, gunabidi
baslaaman tijb xin bagujt bejn. 15 Zian bagijtidi
bén runee guialnaban. Per basban Dios laaman
stijb, abi' dunujn nayajc testiw guial babanman.
16 Bén guie, bén ruguiaadi nilinbee téédi, guyu gojl
guia'man por xguialrniabee Jesucrist, bayajca-
man guial baliduladxan, zi'c ruguiaa graczidi.

17°Ganin 1&éjt compniar, ragbeen guial 1éjt con
ree bén rniabee 1&jt ni'quid gogbeetidi xhienin
beendi chi bagiijtidi Jesus. 18 Per zian been Dios
persi gojc cumplid ni rébaman loj ree bén badéé
xtiildxaman loj ree bejn diizd gocli guial sagdiaj
Cristo. 19 Zeel gol bayagbee xtolidi gol badxi' téé
lojdi loj Dios din glitiinman xtolidi perdon. Dxel
yayaalyujluxdoodi, 20 guixhiaal tééman Jesus stijb,
bén naj Cristo diizd gocli par 1éjt, 21 majsi yan
rayalri suman xanyabaa, xt ma bazuxnejz Dios
gra, zi'c rébaman loj ree bén badéé xtiidxaman loj
ree bejn diizd gocli, bén gubajn ree naya delant
lojman. 22 Abi' réb Moisejs loj ree dux béngulal ree:
“Loj xdiaadi cwéeé Dios tijb bén gudéé xtiiddxaman
loj ree bejn zi'c naj, gol bazoob xtiidxaman graczi
ninamanlojdi, 23din gracziree bén ad zuzoobt xti-
idxaman nit reeman, ad zajc téétri reeman cwent
zi'c xbejn Dios.”

24°Gra ree bén badééd xtiidx Dios loj ree bejn,

diizd Samuel con los demazriree bén badéé xtiidx
Dios diizd gulal, mal bagojn reeman ni cayajc ree

lén ree dxej guie. 25 Léjt naj xdiaa reeman, lojdi
gac cumplid ni cwéb Dios loj ree dux béngulal ree
chi rébaman loj Abraham: “Por xdiaal giinle'n gra
ree bénguidxliuj.” 26 Abi' chi basban Dios xi'nman

Jesucrist, yaloj lojdi guxhaalaman laaman din
glunle'man 1éjt din yabéécaman gradi loj ni mal
rijndi.

4

Bazuj reeman Béd con Waj loj ree guxtis
1 Sta canee ree Béd con Waj loj ree bejn, chi

bidxin ree xbixhioz ree bén Israel né suldad rni-
abee suldad rniajreero'yadooro'Jerusalén, nétéé

ree bénsaducew. 2Dadralen reeman guial culiitiree
Béd con Waj bejn ree, réb reeman guial yaban ree
bejn loj ree bengiit, din laan ma baguiaa reeman
chi baban Jesucrist. 3 Zeel gunaaz reeman laa
reeman, per guial ma gudxe, zeel badxe' reeman
laa reeman ladxguiib la'tgaj rareguiaal. 4 Per dad
zien ree bén bacaagdiajg ni réb ree Béd con Waj
bililadx xtiidx Dios, gojc reeman cost gaay mil
xXinguiaaw xcwentqui ree béngunaa.

5 Chi bareguiaal, guxtis Jerusalén né ree bengol
né ree mextr rulii ley, bado'p reeman loj ciuda
guin. 6 Né Ands bidxin yagaj, bén naj bixhioz
mazri zojbloj rniabee graczi ree bixhioz, bidxin
téé bixhioz la Caifds né Waj né Lejandr, nétéé
gra ree bén naj lasa' ree bixhioz rniabee guin.
7Gunabee reeman bica' reeman Béd con Waj, abi'
bazuj reeman laa reeman galay lod riga' reeman,
dxel gunabdiidx reeman loj reeman, réb reeman:

—¢Chu banee diidxbee o chu por riijndi ni guin?

8 Per guial yu' xSprijt Dios luxdoo Béd dad
gognéman laaman, zeel rébaman:

—Gol bacaagdiajg ni ganin 1éjt bengol né
1jt guxtis, 9 rniabdiidxidi dunujn xhienaag

baguieenan béngogxuu guin yudar, xhie téé naag
gojc zeel bayajcaman. 10 Yanan lojdi din gagbeedi
gagbee téé gra bén Israel xhienaag bayajc bén
za'lojdi. Bayajcaman por xguialrniabee Jesucrist
bén Nazaret, bén bacaadiloj crijz abi' basban Dios
laaman stijb. 11 Beennédi laaman zi'c riijn ree bén
rijn yu chi rbéégo'n reeman tijb guiaj, dxel qui
ragheeri reeman guial guiaj guin naj ni mazri
lasajc par gacné yu guin. 12 Achut ben ren riijn
dux tol ree perdon, tijbzi Jesus, din achut mazri
guxhaal Dios loj guidxliuj din giitinman dunuj ree
perdon.

13 Chi baguiaa ree guxtis guin ad rdxebt ree Béd
con Waj guial rniee reeman, abi' goghbee reeman
ad bén basiidt ree mazran achu téét naj reeman,
badxa loj reeman bayiinbee téé reeman laa ree-
man guial bén binal ree Jesusan. 14 Abi' yagaj
gajc za' bén bayajc guin, zeel ad bile'tri xhie niéjb
reeman contr laa reeman. 15 Dxel gunabee ree
guxtis guin barii ree B&d con Waj din yaya'n laaz
reeman din gii reeman diidx. 16 Réb reeman:

—¢Xhienaag yaguieenné' ree xin guin ree?
Graczi ree bén Jerusalén ma raghee milagr been
reex. Abi' ad zajct yarexuu ree. 17 Per chitéé
guire'ch xtiidx Jesus, yachejb reex din diizd yan
achutcziri loj guza't reex laax.

18 Dxel gurejdx reeman laa reeman gunabee
reeman chitéé churi loj guza't reeman Jesus, ad
gullil tééri reeman xtiidxaman. 19 Per badxi' Béd
con Waj laan, réb reeman:

—Lé&jt gajc gol been xgab: ;Zagdxe naj yazooban
xtiidxidi luar yazooban xtiidx Dios ya? 20 Per

ad zajct yacwééz yaguie'chan gra ni baguiaan
baguiejn téén.

21Dxel bachejb ree guxtis guin laa reeman stijb,
dxelribaslaareemanlaareeman zia reeman guial
ad badxejlt xhienaag nudééd reeman laa reeman
casti, din graczi ree bejn ruza't Dios zagdxe por ni
goc. 22Nadéd tiuu ijz yu' bén bayajc guin.

Rbejdx ree bénrliladx Jests Dios

23 Chi baslaa ree guxtis guin Béd con Waj,
baguiaj reeman lod riga' xcompniar reeman bén
rliladx ree Jesucrist, abi' be reeman diidx ni réb
ree bixhioz rniabee ree bixhioz né ree bengol
rniabee. 24 Chi gulox bacaagdiajg reeman diidx ni
be reeman, graczi reeman guzuloj cabejdx canab
Dios, réb reeman:

—Dad lijrniabee gra, 1iij naj bén been xanyabaa
né guidxliuj nétéé nijsdoo con gra ni yu' loj reen.
25 Por xSprijt téél gunee rey Davi diidx guie ree, chi
rébaman:
¢Chexc zeel ridxe'chné ree bénguidxliuj Dios?
¢Chexc zeel rijn reeman xgab ni ad rijnt wen?

26 Bado'p ree rey né gra ree guxtis

din sucreeman contr dux Dad ree Dios né contr
risto.
27°Abi' zian ma gojc, Herodes con Poncio Pilato

conree bén Israel nétéé ree bén ad najt bén Israel,
badxajg lasa' reeman luguiedx guie persi guzuj
reeman contr xi'nl Jesus, bén naya nali, bén ba-
caabeel. 28 Zian gojc, been reeman zi'c ma beenl
xgab diizd gocli. 29 Abi' yan Dad, baguiaa yan
ruchejb reeman dunujn. Gogné dunujn nayajcan
xbejnl din gac yatie'chan xtiidxil sin guialrdxeb,
30 né con xguialrniabeel yasiajcan bénragxuu ree,

yaguieen téén milagr ree por xguialrniabee xi'nl
Jesus, bén naya nali.

31 Chi gulox gurejdx gunab reeman Dios, guzu-
loj canij luar lod riga' reeman, dxel guyu xSprijt
Dios luxdoo gra reeman, abi' guzuloj catie'ch ree-
man xtiidx Dios sin guialrdxeb.

Ragné lasa'ree bénrliladx Jestis

32Gracziree bénrliladx Jesucrist bidxaj g gubajn
reeman, rijn reeman tijbzi xgab, ni'qui tijb ree-
man ad rébt guial xieenzi reeman naj ni rajp
reeman, din najn par gra reeman. 33 Gogné Dios
apostoles guin ree persi basnuu be reeman diidxli
guial baban Dad Jesus loj ree bengtit. Dad beenle'
Dios laa reeman. 34 Ni'czi tijb reeman ad biaadxt
xhienin, din graczi ree bén rajp guidxliuj o bén
rajp yu ya ruto' reeman laan, abi' milia guin
35 rayu reeman loj ree apostoles gum persi laa
reeman rgui's laan loj gra reeman zi'ctzi naj ni
riaadx tijb gaj reeman. 36 Loj reeman no'ch tijb
bén brii laj Xiéb, najman xdiaa bén brii laj Levi,
zé€daman yuj la Chipre ni riga' loj nijsdoo. Gunee
ree apOstoles guin laaman Bernabé, rén guiéban
Bén ragu' luxdoo ree bejn zagdxe. 37 Gojpaman
tijb guidxliuj, abi' bato'man laan persi badééman
milia guin loj ree apostoles guin din qui's reeman
laan.

)

Dol ni been ree Ananias con Safira
1 Per guyu stijpb bén brii laj Ananias,
xbéngunaaman brii laj Safira. Bato' tijb xguidxliuj
reeman, % per baya'nné xbéngunaaman diidx persi

baya'nnéman ta'n milia guin. Sta'nan badééman
loj ree apostoles guin, rébaman laan naj gran. 3 Abi'
réb Béd lojman:

—Ananias, ¢chexc zeel cwéjbil gunabee xindxab
14j7  ¢Chexc zeel guyénl nusquieel loj xSprijt
Dios, din naya'nnél ta'n milia ni bato' xguidxliujl?
4 ¢Wen nid xguidxliujl gojcan ya? Abi' chi bato'lan,
¢nid xmilialan ya? ¢Chexc zeel balabladxil beenl
zian? Loj Diosan nuyénl nusquieel, ad lojt bejnan.

5 Chi biguiejn Ananias ni rébaman, biajbaman
abi' glijtaman. Gracziree bén goghee ni guzacaman
dad bidxeb reeman. 6 Dxel bibig bélzi ree xinguiag,

batuiib reex laaman lajd persi biquie'ch reex laa-
man.
7 Chi gudéd cost choon hor, dxel bidxin

xbéngunaa Ananias, ad ragbeetaman ni goc. 8 Dxel
gunabdiidx Béd lojman rébaman:

—Guna, ¢bato' xguidxliujdi zi'c na lacheelil ya?

Abi' rébaman:

—An, zianqui bato'nan.

9Dxel réb Béd lojman:

—¢Chexc zeel baya'ndi diidx persi nuyéndi
nusquieedi xSprijt Dios? Laa ree xin biquie'ch
lacheelil ziaad ni, yan négajc 1iij chiquie'ch reex.

10 Loj hor zii gajc biajb Safira lod za' Béd, abi'
gljtaman. Chi bayu ree xin guin baguiaa reex
ma gujtaman, dxel bales reex laaman biquie'ch

reex laaman cwé' lacheelaman. 11 Graczi ree hén
rliladx Jesucrist né gra ree bén gogbee ni goc, dad

bidxeb reeman.

Zienree milagr been ree apostoles
12 Zien ree milagr naroob been ree apostoles
guin loj ree bejn. Graczi ree bén rliladx Jesucrist

radxajg lasa' ro' curdur lod rniee reeman xcur-
dur Salomon. 13 Zagdxe ruza't ree bén luguiedx
guin laa reeman, per ad rayaxt reeman guchajg
reeman laa reeman. 14 Abi' guixie guixie caya-
jexhiej ree bén rliladx Dad Jesus, zi'c Xinguiaaw
zi'c béngunaa. 15 Xt rbéé reeman bénragxuu ree
lunejz, rguijxh reeman laa reeman loj ree loon
né loj ree da, din chi téd Béd, majsi xbalazaman
téd guijc reeman. 16 N€é ree bén zojb guiedx riga'
ree gajxh Jerusalén, zien reeman bidxin Jerusalén,
bidxinné reeman bénragxuu ree né ree bén yu'
xindxab luxdoo, abi' graczi reeman bayajc.

Gunaaz ree guxtis Béd con Waj

17 Bixhioz mazri zojbloj rniabee graczi ree bix-
hioz né ree bénsaducew za'né laaman, guyu guial-
nadédloj luxdoo reeman, 18 abi' gunabee reeman
biniaaz ree ap0stoles guin persi badxe' reeman laa
reeman ladxguiib. 19 Per guxhin zii tijb xi anjl Dios
guxhalro' ree xportladxguiib guin, abi' babééman
laa reeman, rébaman:

20 —Gol chej 1én yadooro', gol biguiedx loj ree
bejn xhie naag gap reeman guialnaban tiblayaa
con Dios.

21 Chi biguiejn reeman ni réb anjl guin,
bareguiaal rsildoo wej reeman 1én yadoo guin,
guzuloj culiii reeman bejn ree xtiidx Dios.

Guidad bixhioz zojbloj guin con ree bén za'né
laaman, bato'p reeman guxtis con gra ree bengol
Israel. Abi' gunabee reeman suldad ree din chica'
reex apostoles guin ree 1én ladxguiib guin. 22 Per
chi bidxin reex ro' ladxguiib guin, achutri ree

apostoles guinree yu'. Dxel bicojn reex guxtis guin
ree, 23réb reex:

—Chibadxinan, baguiaan nayaaw ro'ladxguiib
guin zagdxe, laa ree suldad rajp ro' ladxguiib guin
za', per chi baxhalan, achutczi yu'1énan.

24 Dxel bixhioz zojbloj guin con suldad rniabee
ree suldad rniaj ro' yadoo guin, con ree bixhioz
rniabee ree bixhioz, chi biguiejn reeman zian,
guzuloj réb loj lasa' reeman, ¢ban Xt guin chigdi-
blagaa ree ni guie?

25Loj hor zii gajc bidxin tijb xin réb loj reeman:

—Laa ree bén badxe'di ladxguiib yu' 1én yadoo
culiiii reeman bejn ree.

26 Dxel wej suldad rniabee guin con ree xsul-
dadix bica' reex apoOstoles guin ree, per ad been-
naat reex laa reeman guial rdxeb reex gucaaguiaj
ree bejn laa reex. 27 Chi badxinné reex laa ree-
man, bayl reex laa reeman loj guxtis. Dxel réb
bixhioz zojbloj guin loj reeman:

28 —;Nid ranan ya guial ad zajctri guliitiidi bejn
ree xtildx Jesus? Abi' yan graczi loj ree bén
Jerusalén ma gutie'chidi xtiidxix, nétéé yan réndi
gudxiibidi du guijcan guial dunujn bagijt laax.

29 Abi' badxi' Bédan né gra ree apdstoles guin, réb

reeman: - _ _
—Rayal yazooban xtiidx Dios luar yazooban xti-

idx ree bénguidxliuj. 30 XDios dux béngulal ree bas-
ban Jesus, bén bacaadi loj criijz. 31 Abi' niijn Dios
laaman bén zojbloj, nabe'caman laaman xladbee-
man, laaman naj bén rniabee rabéé tééman bejn
ree loj xtol reeman, abi' zian guxhalaman nejz
par ree bén Israel din cwééladx xtol reeman yadxi'
téé loj reeman loj Dios din giiinman laa reeman

perdon. 32 Dunujn né xSprijt Dios bén rudééman
loj ree bén ruzoob xtiidxaman, rayagbeen guial
graree ni guin naj diidxli.

33 Chi biguiejn ree guxtis guin ni réb reeman,
dad balen reeman abi' guyén reeman nugtjt ree-
man laa reeman. 34 Per loj ree guxtis guin no'ch
tijb bénfarisew laman Gamaliel, najman mextr
rulliti ley abi' graczi ree bejn rajp laaman respejt.
Guzuliman abi' gunabeeman barii ree apdstoles
guin xchu tibrajt. 35 Dxel rébaman loj ree guxtis
guin:

—Bén Israel, gol been xgab xhienin gulinnédi
bén guin ree. 36 Gol basaaladx, guyu tijb xin brii
laj Teudas, rébix yu' chu najx abi' cost tajp gayuu
ree bejn binal laax. Per chi bagujt ree bejn laax,
bire'ch gra ree bén binal laax, yagaj gulox gra ni
beenx. 37 Abi' téé 1én ree dxej gunabee gobiarn
biab ree bejn, guyu tijb xin brii laj Judas, gojquix
Xin Galilea, ziangajc dad zien ree bejn binal laax.
Per chi bagiijt ree bejn laax, graree bén binal laax
bire'ch. 38 Zeel rnin lojdi, ad bal chu'ridi con ree
bén guin, gol baslaa reeman. Din bal bénguidxliuj
rniabee ni riijn reeman, zadxin dxej loxan. 39 Per
bal por Dios cayiijn reeman ni guin ree, ad zajct
gutéédi loj ni cayiijn reeman. Gol gojp cudad ad
niad chi gagbeedi contr Diosan za'di.

40 Beencwent ree guxtis guin xtiidx Gamaliel,
dxel gurejdx reeman apostoles guin ree, gudijn
reeman laa reeman abi' réb reeman loj reeman
ad guitie'chri reeman xtiidx Jesus, dxel baslaa

reeman laa reeman zia reeman. 41 Perlaa reeman
dad nix yu' luxdoo reeman barii reeman lod za'

ree guxtis guin guial baslaa Dios guzagdiaj ree-
man por Jesus. 42 Abi' ad rucwéézt ruliiii reeman
rniee téé reeman xtiidx Jesus, gra dxejczi ruliiu
reeman lén yadooro' Jerusalén nétéé lidx lidx ree
bejn.

6

Bibee gajdx ree bén giitin yudar

1 Lén ree dxej zii chi canuu cayajcxhiej ree
bén rliladx Jesus, guzuloj cabe'c ree bén rniee
diidx grieg xguialquia ree bén rniee diidx hebreo,
réb reeman guial gra dxejczi chi rié's ni raw ree
béngunaa bizéjb, ta'ndoon rtia' ree bén rniee diidx
grieg guial 1oj ree bén rniee diidx hebreo.

2 Dxel guidxibtio'p ree apodstoles guin bato'p
reeman graczi ree bén rliladx Jesucrist, abi' réb
reeman:

—Ad zagdxet naj guial yacwééz yalutiin xtiidx
Dios par yadi'san ni gaw ree bejn. 3 Zeel yanan
1éjt compniar raliduladx ree Jesucrist, gol gudiil
entr lojdi gajdx ree bén ragbeedi naban zi'c rayal,
bén yu' xSprijt Dios luxdoo, bén yu' téé ree xquiar-
guiejn, din yazuj reeman giilin reeman dxiin guin.
4 Guidad dunujn yasnuu yarejdx yanaaban Dios,
yalul téén xtildxaman.

5 Graczi reeman cwéjb ni réb reeman, abi' gulej
reeman bén la Esteban, laaman rliladx Jesucrist
guidib luxdooman, rniabee téé xSprijt Dios lux-
dooman guidiblagaa. Gulej téé reeman Felip,
Procoro, Nicanor, Timén, Parmenas né Nicolds bén
z8éd Antioquia, néman bililadx ni rliladx ree bén
Israel chi gadaman chililadx Jesucrist. 6 Dxel
biné reeman laa reeman loj ree apdstoles guin,

persi gurejdx gunab reeman Dios por laa reeman
badxiib téé yaa reeman guijc reeman.

7Canuu care'ch xtiidx Dios, abi' Jerusalén caya-
jcxhiej ree bén rliladx Jesucrist, né zien ree bix-
hioz Israel bililadx laaman.

Biniaaz Esteban

8 Dad gogné Dios Esteban badéé tééman guialr-
niabee persi rijnman zien loj milagr delant loj ree
bejn. 9 Abi' bélzi ree bén yadoo ni la Libertados
neé ree bén Cirene con ree bén Alejandria con ree
bén niz Cilicia nétéé ree bén z€&d niz Asia, guzu-
loj cadildiidxné reeman Esteban, 10 per ad gojct
nadxi' reeman xtiidxaman guial cayagné xSprijt
Dios laaman. 11 Dxel gudijx reeman bélzi ree
bejn din guiéb reeman, bacaagdiajg reeman rniee
Esteban contr Dios né contr Moisejs. 12 Zian been
reeman persi bidxe'ch ree bén luguiedx guin, né
ree bengol né ree mextr rulii ley. Dxel gunaaz
reeman Esteban, biné reeman laaman loj guxtis.
13 Gudiil téé reeman bén basquiee ree persi réb
reeman loj ree guxtis guin:

—Ad rucwéézt rnieeguijdx xin guie xley Moisejs
né xyadoo Dios. 14 Dunujn ma bacaagdiajg rébix
guial Jesus xin Nazaret guse'nx dux yadooro' ree,
guchaa tééx costumbr basa'n Moisejs du loj ree.

15 Abi' guxtis guin ree né gra ree bén riga' yagaj,
chi baguiaa reeman loj Esteban, baguiaa reeman
najn zi'c tijb loj anjl.

7

Nireéb Esteban loj ree guxtis

1 Dxel bixhioz mazri zojbloj rniabee graczi ree
bixhioz, gunabdiidxaman loj Esteban, rébaman:

—¢Walin ya rébil zian?

2Badxi' Esteban laan, rébaman:

—Dad guxtis, né 1éjt compniar, gol bacaagdi-
ajg ni ganin. Dios bén yu' xanyabaa baltiloj
loj dux béngulal ree Abraham, chi gureman niz
Mesopotamia chi gadaman chisob guiedx Hardn.
3 Abi' réb Dios lojman: “Basa'n ladxil né gra ree
lasa'l, wej loj yuj ni guliinliij.” 4 Dxel brii Abraham
ladx ree bén Caldea bisobaman Haran. Chi git
xDadaman, dxel bidné Dios Abraham loj guidxliuj
guie lod nadxu' ree yan. 5 Per chi bi't Abraham
guie, achetczi guidxliuj badééd Dios lojman, ni'czi
tibda'nan ad badéétaman. Per beenman promejs
loj Abraham guial gudééman guidxliuj guie loj-
man, dxel chi guiétaman tia' ree xdiaaman laan,
majsi chi réb Dios zian, ad wayut xi'n Abraham.
6 Réb téé Dios lojman guial xdiaaman chisob zi'c
ree benzit nacion ren, lod gugijn da't reeman laa
reeman dxiin gusagzi téé reeman laa reeman loj
tajp gayuu ijz. 7 Per réb téé Dios lojman: “Gudédan
gra ree bén gusagzi laa reeman casti, gac xchej
yarii reeman yagaj abi' guie giilin reeman sirv lon
zi'c rayal.” 8 Chi guneené Dios Abraham, baya'n
reeman diidx guial rayal chu' gra ree xinguiaaw
sen. Zeel chi gol Isaac xi'n Abraham, gojc xhujn
dxej, dxel badxe'man laax sen. Ziangajc beenné
Isaacxi'nman Jacob, ziangajc beenné Jacob guidx-
iptio'p ree xi'mman, bén goc ree dux béngulal ree.

9’Bén goc ree dux béngulal ree gudédloj reeman
Xiéb bén naj bijch reeman, abi' bato' reeman laa-
man loj ree bén zé Egipto, per ad guro'mladxt

Dios laaman, 10 gognéman laaman loj ni guzag-
diajman badéé tééman xquiarguiejnman, gogné
tééman laaman persi biajb rey guin laaman za-
gdxe, abi' beenman laaman gobernador Egipto,
bazuj tééman laaman din nabeeman gra ni rajp
rey guin.

11 °Chi guyu gubijn guidibczi Egipto né niz
Canaan, dxel guzagdiaj da't ree dux béngulal ree
guial achet ni gaw reeman. 12 Per chi gogbee Jacob
guial yu' trigo Egipto, guxhaal ree xi'nman bén naj
dux béngulal ree, dxel wej reeman Egipto. 13 Chi
barojp volt wej reeman, réb Xiéb guial laaman naj
bijch reeman, dxel gogbee rey Egipto xhie diaa
zéédaman. 14 Dxel réb Xiéb loj ree bijchaman din
chigxii reeman xDadaman né gra ree lasa'man
din chisob reeman Egipto. Gojc reeman gayo-
jnchiin bejn. 15 Zianan zeel bisob Jacob Egipto,
ni glitaman ni gajc git ree xi'nman, dux béngulal
ree. 16 Gojc xchej dxel bigné reeman xdxijt ree dux
béngulal ree guiedx Siquem, persi biguie'ch reen
1én baa guzii Abraham loj ree xi'n Hamor.

17°Chi ma zidyob tiamp gac ni réb Dios loj
Abraham, zien ree bén Israel ma gojcxhiej Egipto.
18 Abi' guzuloj gunabee rey ren Egipto, bén ad
beenbeet Xiéb. 19 Rey zii basagzi bén du ladx
ree, gunabeeman chigsééb reeman xindo nigu-
iaaw golnejz ree din guiét reex. 20 Abi' tiamp
zii gojl Moisejs, tijb xindo bayuladx Dios. Gunaj
ree xdadix laax choon bééw. 21 Chi bidxin dxe;j
bigsa'n reeman laax lod bigsééb reeman laax, xi'n
gajc rey guin baca' laax, persi baslaaman laax
zi'c xi'nman. 22 Basiid Moisejs gra ni rajc ree bén

Egipto, abi'lasajc ni guneex ni been tééx.

23 ’Chi guyu Moisejs tiuu ijz, bidyajb guijca-
man bignaj lasa' bén Israelaman. 24 Abi' chi
baguiaaman caguin tijb bén Egipto tijb bén Israel,
balajman laaman, bagijtaman bén Egipto guin.
25 Naladx Moisejs niaghee ree bén Israel guial
por laaman yabéé Dios laa reeman loj ree bén
Egipto, per ad gogbeet reeman. 26 Chi bareguiaal,
bidxaagloj Moisejs tio'p ree bén Israel caga'p ree-
man, abi' guyénman nabe'cdxeman laa reeman,
rébaman: “¢Chexc zeel rdilidi? Awa bén Israel naj
gropidi.” 27 Abi' bén caguin bén zatijb guin ba-
cadxaaman Moisejs, rébaman: “¢;Chu bazuj 1ij din
nabeel dunujn, din na téél ni rayal yaguieenan?
28 ;Wen rénl ya gugtjtil naj zi'c bagtjtil bén Egipto
ni nieey?” 29 Chi biguiejn Moisejs ni réb bén guin,
baxiiiinman wejman niz Madidn. Ni gureman zi'c
benzit, abi' cwa'man béngunaa, zianz guyu tio'p
ree xi'ngaanman.

30°Chi gudéd tiuu ijz, dxel baltiloj tijb xi anjl
Dios loj Moisejs loj xbajl tijb yag ni cayazbajl lod
naj yujbidx, gajxh guia' la Sinai. 3! Dad badxa
loj Moisejs guial baguiaaman bajl guin. Abi' chi
bibigaman din guguiaaman laan mazri zagdxe,
biguiejnman cha' Dios rébaman lojman: 32 “Naj naj
xDios xbéngulal reel, Abraham, Isaac né Jacob.”
Dxel guzuloj canij Moisejs guial bidxebaman, ad
bayaxtaman nuguiaaman bajl guin. 33 Dxel réb
Dios lojman: “Guléé xguréchil, din nagle' lod za'l.
34 Naj cuguia xhienaag cazagdiaj ree da bejnan
Egipto, riguiejnan roon reeman zeel biguia'tan
din yabén laa reeman. Yan, guda din gaxhalan 1ij

Egipto.”

35’Abi' majsi ad guyént ree bén Israel nuzoob
reeman xtiidx Moisejs yaloj, réb reeman lojman:
“eChu bazuj 14j din nabeel dunujn na téél ni
yaguieenan?” Per por anjl baliiloj loj bajl guin,
badééd Dios guialrniabee lojman, abi' guxhaala-
man laaman din giiinman laa reeman yudar yarii
reeman Egipto, zi'c réb anjl baliitiloj lojman loj yag
caye'c. 36 Moisejs guin naj bén babéé dux béngulal
ree Egipto, been tééman milagr ree niz Egipto,
né niz ro' nijsdoo ni la Nijs Xnia, né loj yujbidx
lod guzu reeman tiuu ijz. 37 Laagajc tééman réb
loj ree bén Israel: “Loj gajquidi cwe Dios tijb
bén gudééd xtiidxaman loj ree bejn zi'c guleman
naj. Gol bazoob xtiidxaman.” 38 Dxel chi guzuné
Moisejs dux béngulal ree niz loj yujbidx, laaman
naj bén guneené xi anjl Dios ruguia’' la Sinai, persi
badééman xtiidx Dios loj reeman, abi' diidx guin
ree naj ni basa'n reeman duloj ree yan.

39°Per dux béngulal ree ad bazoobt reeman xti-
idx Moisejs. Ad guyént reeman niniabeeman laa
reeman, tib guyuguijczi reeman nayejc reeman
Egipto. 40 Dxel réb reeman loj Aarén: “Been dios
ree, din ned reeman du loj ree, din ad rayagbeet
ree gonczi Moisejs bén babéé dunuj ree Egipto.”
41 Dxel been reeman tijb go'ndobéz din gaquib
xdios reeman. Baguijt reeman be ree persi badééd
reeman laa reeb zi'c gon loj ni been reeman, been
reeman lanij guial babaané reeman ni been gajc
reeman. 42 Dxel guro'nladx Dios laa reeman,
baslaaman guyén reeman gubijdx con bééw con
bajl yu' ree xanyabaa. Din zian ca loj xtiidx Dios



Nibeen ree ap0stoles 7:43 XXV Nibeen ree apostoles 7:49-50

ni bacaa ree bén badééd xtiiddxaman loj ree bejn,

lod réb:

Bén Israel, 1oj tiuu ijz ni guzudi loj yujbidx,

¢wen bagujtidi be ree ya din guneedi laa reeb lon
zi'c gon?

43 Per mazri guyéndi xdxandi Moloc biaa téédi
lidxan,

né xbajl dxan Refan, dxan been gajquidi din
guzuxibidi loj reen.

Zeel gaxhalan 1éjt mazri zijt guial Babilonia.

44°Abi' chi guzu ree dux béngulal ree loj yujbidx,

gojp reeman tijb yu been laa reeman sirv zi'c

yadoo, lod guyuchaaw ree guiaj ni ca xley Dios.

Been reeman yadoo guin zi'c gunabee Dios Moi-

sejs, chi rébaman lojman guial giiinman laan zi'c

ma baguiaaman. 45 Chi giit Moisejs, baya'nné ree

dux béngulal ree yadoo guin. Chi baya'n Josué

xluar Moisejs, dxel bidné reeman yadoo guin chi

gudil reeman guijc guidxliuj con ree bén ren, abi'

gogné Dios laa reeman persi been reeman gan

baya'nné reeman guidxliuj guin ree. Zian guzuné

reeman yadoo guin xt bidxin dxej guzuloj gun-

abee rey Davi. 46 Guyén Dios rey Davi, abi' laaman

guyénman nijjnman tijb yadoo par Dios, bén naj dux

Dios ree nayajc ree bén Israel. 47 Per rey Salomon

naj bén been laan, 48 majsi Dios bén yu' xanyabaa

ad rbejtaman 1én yadoo ni rijn ree bejn, zi'c réb

bén badééd xtiidx Dios loj ree bejn diizd gocli, chi

rébaman:

49-50 Xanyabaa naj lod zooban par ganabeen,

guidad loj guidxliuj naj lod ruzu guia'n.

¢Xhienaag gac yu guiiindi par naj?

¢0 xhienaag naj lod yaziiladxan?

¢ld naj ben graczi ree ni guie ya?, réb Dios.

51°Per 1€jt —réb Esteban —dad nadidi, ad réntidi
guzoobidi xtiidx Dios, ad rén téétidi chignia'di,
zianczi za'di contr xSprijt Dios, zi'cgajc been ree
xbéngulalidi. 52 ;Chu bén badééd xtiidx Dios loj ree
bejn ad beennaat ree xbéngulalidi? Xt bagtjt ree-
man bén badééd ree xtiidx Dios bén réb ree guial
gui't tijb bén naya nali. Abi' yan ma bi'taman,
bayudi laaman loj ree bén rniabee, gunabee téédi
gljtaman. >3 Majsi cwa'di xley Dios loj ree xi anjla-
man, per ad rujntidi zi'c réb loj ley guin.

Bagtijt reeman Esteban
54Chibiguiejn reeman niréb Esteban, xt raw lay
reeman tant balen reeman laaman. 55 Per guial
yu' xSprijt Dios luxdoo Esteban, chi gules lojman
xanyabaa, dxel baguiaaman xbiani Dios baguiaa
tééman Jesus za'man xladbee Dios. 56 Dxel réb

Esteban: _ _
—iGol baguiaa!  Ruguian naxal xanyabaa,

ruguia téén Bén guxhaal Dios za'man xladbee
Dios.

57 Per chi biguiejn reeman zian, bata'cw guidi-
ajg reeman, dxel gurixdiaj reeman zignaaz ree-
man Esteban, 58 babéé reeman laaman loj ciuda
guin, bicljt reeman laaman con guiaj, guidad xab
reeman basa'nsii reeman loj xinguiag la Saulo
persi canajxan. %9 La'tgaj cucaaguiaj reeman Es-
teban, rébaman:

—Dad Jesus, baca' da sprijtan.

60 Dxel bazuxibaman guridxa'man rejs,

rébaman: vé . e .o 7
—Dad Jesus, ad guiincwentil dol caytiijn ree bén

guin yan.

Naabczi gulox rébaman zian, laa giit gajcaman.

8

Guzunal Saulo bén rliladx ree Jesucrist

1 Baya'n Saulo conform guial bagiijt reeman
Esteban. Abi' dxej zii gajc guzuloj rzunal reeman
bén Jerusalén ree bén rliladx ree Jesucrist, dxel
bire'ch reeman guidib niz Judea né niz Samaria,
bén najzi ree apdstoles baya'n. 2 Guyu bélzi
ree xinza'c, laa reex biquie'ch Esteban, abi' dad
biin reex guijcaman. 3 Guidad Saulo rzunala-
man bén rliladx ree Jesucrist, ruman yu yu din
cwéénaguiejnman laareeman, zi'c xinguiaaw zi'c
béngunaa, persi rgu'man laa reeman ladxguiib.

Bacaagdiajg ree bén Samaria xtiidx Dios

4 Per bén brii ree Jerusalén, lod zétzi reeman
rtie'ch reeman xtiidx Dios. > Zi'c been Felip, we-
jman guiedx Samaria, guzuloj caneeman xtiidx
Jesucrist loj ree bejn. 6 Dad zien ree bejn rdo'p,
graczi reeman rucaagdiajg chaaw ni réb Felip,
ruguiaa téé reeman milagr ree ni rijnman. 7 Zien
ree bén néjt tib lajt xcuerp baytijn Felip, né ree bén
ad rzat zagdxe, bayiijn tééman bén yu' ree xindxab
luxdoo abi' rbixdiaj reex rarii reex. 8 Zianan zeel
babaa da't ree bén luguiedx zii.

9Per luguiedx zii guyu tijb bén brii laj Simén, di-
izd gocli rijnman guialbidxaa persi rusquieeman
bén Samaria ree, rijjnman bén lasajc. 10 Graczi ree-
man rucaagdiajg chaaw ni rébaman, diizd mazri
ree xinguiag xt mazriree bengol, abi' réb reeman:

—Naroob naj xguialrniabee Dios ni rajp bén
guie.

11 Bidxga' reeman laaman guial ma gojc xchej
cusquieeman laa reeman con guialbidxaa ni
rijnman. 12 Per chi bililadx reeman ni réb Felip
xcwent xguialrniabee Dios né xcwent Jesucrist,
zi'cree xinguiaaw zi'c ree béngunaa gurobnijs ree-
man. 13Xt né Simon bililadx gurobnijs tééman, abi'
ad riro'nladxtaman Felip radxa téé lojman graloj
ree milagr ruguiaaman rujn Felip.

14 Chi gogbee ree apostoles riga' Jerusalén guial
ma bililadx ree bén Samaria xtiidx Dios, dxel gux-
haalreeman Béd con Waj ni. 15Chibidxin reeman,
gurejdx gunab reeman Dios por ree bén Samaria
bén ma rliladx ree xtiidx Dios din chu' xSprijt Dios
luxdoo reeman, 16 din ni'qui tijb reeman ad wayut
Sprijt guin luxdoo, gurobnijsi reeman por Dad
Jesus. 17 Dxel guxhoob yaa ree Béd con Waj guijc
reeman, abi' guyu xSprijt Dios luxdoo reeman.

18 Chi baguiaa Sim6n cayu xSprijt Dios luxdoo
ree bén guin guial caxhoob yaa ree apodstoles guin
guijc reeman, dxel guyénman nudééman milia loj
reeman, 19 rébaman:

—NEé lon gol banee guialrniabee guin din chi
gaxhob yan chutééz guijc bénan, né luxdooman
chu' xSprijt Dios.

20 Dxel badxi' Béd xtiidxaman rébaman:

—Nitil con guidib xmilial, din rijnl xgab guial
zajcsiil guialrniabee razaladx Dios. 21 Ad rayalt ad
zajc téét glilinl zi'c raguieenan, din ni'quid zinaltil
xnejz Dios. 22 Bayljn xgab por ni mal beenl, gure-
jdx gunab téé Dios, rupent giiinman 1{ij perdon por
ree xixgabmalil, 23 din ragheen ganax guialralen
yu'luxdool, abi' dol guin naj ni rniabee 1j.

24Dxel badxi' Simén xtiidxaman, rébaman:

—Gol gurejdx gunab Dios por naj, chitéé
gaza'can ni'qui tijb ni ma nadi.

25 Chi gulox gunee ree ap0stoles guin xtiidx Dios
loj ree bén guin, dxel badxin reeman Jerusalén,
abi' graczi ree guiedx riga' niz Samaria lod gudéd
reeman gutie'ch reeman xtiidxza'c Jesucrist.

Felip con bén Etiopia

26 Chi ma gudéd gojc zian, gunee tijb xi anjl Dios
Felip rébaman:

—Wej niz sur nejz ni zé Jerusalén xt lod la Gaza,
niz lod naj ganax yujbidx.

27 Dxel brii Felip zéman. Runejz guin banaaza-
man tijb bén Etiopia, najman bén zojbloj guial
laaman rgu'chaaw xmilia Candace, bén naj reina
Etiopia. Wejman Jerusalén bignajchi'man Dios,
28 abi' ma bayunejzaman zia ladxaman, zojb 1én
xcarrejt zagdxeman, roolaman loj gui'ch ni bacaa
Isaias, bén badééd xtiidx Dios loj ree bejn. 29 Dxel
réb xSprijt Dios loj Felip:

—Bibig gajxh cwé' carrejt guin.

30 Chi bibigaman, biguiejnman cayool bén guin
loj gui'ch bacaa Isaias. Dxel gunabdiidxaman loj-
man rébaman:

—Dad, ¢rignia'l ni cayoolil ya?

31Badxi' bén guinan rébaman:

—¢Xoza chignia'nan? Awa achut gusignia' naj.

Dxel rébaman loj Felip din ché'paman loj carrejt
guin, cweman cwé'man.

32 Loj xtiidx Dios lod cayool bén guin réban:

Zi'c riné reeman tijb xiil,
biné reeman laaman lod gugijt reeman laaman.
Abi' achet rébaman,

zi'c tijb xiil ma za' loj ree bén gugaj guidxladib.

33 Chi beenné reeman laaman zi'ctzi rén reeman,
achut been guialguxtis por laaman.

Yan achut guza't xdiaaman,

din ma bistid reeman laaman loj guidxliuj.

34 Réb bén guin loj Felip:

—Guna sii, ¢chu Xcwent rniee bén bacaa diidx
guie ree? ;Xcwent gajcaman ya o xcwent ben
renan?

35 Dxel guzuloj Felip cusignia'man laaman xti-
idx Dios ni cayoolaman, zian beman xtiidxza'c
Jesucrist lojman. 36 Abi' chi gudéd reeman lod yu'
nijs, dxel réb bén guin loj Felip:

—~Guie yu' nijs. ¢Nid zajc garobnijsan guie ya?

37Zeel réb Felip lojman:

—Bal rliladxil guidib luxdool, zajcan.

Badxi' bén guinan rébaman:

—Rliladxan guial Jesucrist naj Xi'n Dios.

38 Dxel gunabeeman guzudxe xcarrejtaman.
Abi' baguiajt grop reeman, dxel guyu reeman lo-
jnijs guin persi baroobnijs Felip laaman. 39 Chi
barii reeman lojnijs guin, loj hor zii gajc gunidloj
Felip biné xSprijt Dios laaman, abi' ad baguiaatri
bén guin laaman, per dad rabaaman zinal xnejza-
man. 40 Chi gogbee Felip, ma za'man xt guiedx
Azoto, dxel zéman guiedx guiedx zigtie'chaman
xtiidxza'c Jesucrist xt bidxinman Cesarea.

9

Bililadx Saulo Dad Jesucrist
(Hch. 22:6-16; 26:12-18)

1 Guidad Saulo ad rucwéézt rdxe'chaman bén
rliladx ree Jesucrist, rébaman gugujtaman laa ree-

man. Zeel wejman bigneenéman bixhioz mazri
zojbloj rniabee graczi ree bixhioz, 2 din gac tijb
gui'ch din gac cheman 1én ree yadoo Damasco
chigdiilaman bén rliladx ree Jesucrist, zi'c ree
Xinguiaaw zi'c ree béngunaa, din chignéman laa
reeman ladxguiib Jerusalén. 3 Per chi ma cadxin-
man gajxh guiedx Damasco, dxejlczi brii tijb guij
xanyabaa balaan bacha'lod zéman. 4 Abi' bireeyu-
jman, chi naga'man luyuj guin biguiejnman cha'
bén réb:

—Saulo, Saulo, ¢chexc zeel rzunalil naj?

5 Abi' gunabdiidxaman rébaman:

—¢Chu luj, Dad?

Badxi'man laan rébaman:

—Naj naj Jesus bén rzunalil. Per ganin lij, 14j
gajc rguiil xguialnaal zi'c rijn tijb go'n rudxeguia'
loj yag nirulaagné reeman laab.

6 Rnij Saulo guial tant bidxebaman, abi'
rébaman:

—Dad, ¢xhie rénl glinan?

Dxel réb Dad Jesucrist lojman:

—Bixche, wej guiedx Damasco, ni na reeman ni
rayal gutnl.

7Abi' ree bén né Saulo dad bidxeb reeman guial
biguiejn reeman cha' bejn, per achutczi baguiaa
reeman. 8 Chi bixcheman luyuj guin, baxhal lo-
jman, ad rajctri ruguiaaman. Dxel gunaaz ree-
man yaaman bigné reeman laaman Damasco.
9 Ni guzuman choon dxej, ad rajct ruguiaaman,
achetczi rawaman ache téétczi ré'man.

10 Damasco gure tijb bén rliladx Dad Jesucrist,
brii lajman Ananias. Baltiloj Jesucrist lojman,
rébaman:

—ijAnanias!

Badxi'man laan rébaman:

—Laa naj guie Dad.

11 Dxel réb Jesucrist lojman:

—Bisu, wej call ni la nali. Chi guidxinl lidx
Judas, gunabdiidx por tijb xin zééd Tarso, lax
Saulo. Dinlaax cabejdx canab naj, 12abi' zi'c ruliiii
cane'xhchaalix, baguiaax guyu tijb bén la Ananias
guxhoob yaaman guijquix persi baguiaax stijb.

13 Chi biguien Ananias zian, dxel rébaman:

—Dad, zien da't ree bejn ruza't xin zii, né ree
ni mal rijnnéx bén rliladx ree 1{j Jerusalén. 14 Yan
zéédix guie con xguialrniabee ree bixhioz rniabee
ree bixhioz, din guiniaazix gra ree bén rliladx 14;.

15 Dxel réb Jesucrist lojman:

—Wej, din naj gule laax din chiguiex da diidxan
loj ree bén ad najt bén Israel, né loj ree rey, con
négajc loj ree bén Israel. 16 Guién lojx guial sagdiaj
da'tix guial najx da bejnan.

17Dxel zé Ananias 1ént lod za' Saulo. Chi guyu-
man, guxhoob yaaman guijcaman, rébaman:

—Bijch Saulo, Dad Jesus bén baliitiloj 1ojl runejz
lod zé&dil, laaman guxhaal naj din yaguiaal, chu'
téé xSprijt Dios luxdool.

18 Loj hor gajc zi'c ruliii yu' xhie biquied
guiaalojman abi' baguiaaman stijb. Dxel guzuli-
man gurobnijsaman, 19 gudaw tééman persi bayu-
man gojl. Dxel guzujman Damasco tio'p choon
dxej con ree bén rliladx Jesucrist.

Gunee Saulo xtiidx Dios Damasco

20 Dxel guzuloj gunee Saulo xtiidx Dios lén
ree yadoo, rébaman guial Jesucrist naj Xi'n Dios.
21 Graczi ree bén biguien ni rébaman badxa loj
reeman abi' réb reeman:

—¢Nid bén guien rzunal bén rliladx ree Jesucrist
Jerusalén ya? ¢Nid laagajcaman zééd guie ya,
din guiniaazaman bén rliladx ree Jesucrist chigné
tééman laa reeman loj ree bixhioz rniabee ree
bixhioz?

22 Per Saulo guixie guixie mazri cariiman guial-
rdxeb rnieeman xtiidx Dios, ruliiiman guial Jesus
naj Cristo, din yabééman bejnree loj dol. Xtragdxa
ree bén Israel zojb ree Damasco chi rucaagdiajg
reeman ni rébaman.

Baxiiiin Saulo guiedx Damasco

23 Ad xchejt gojc, baya'n ree bén Israel diidx din
nugijt reeman Saulo, 24 per laa gogbee gajcaman
ni rén reeman giln reeman. Dxej guiaal rbéz
reeman laaman ro' ree port ni rarii ro' ciuda guin
din nugiijt reeman laaman. 25 Per ree bén rliladx
Jesucrist, guxhin badxe' reeman laaman 1én dxiim
naroob, abi' gulet reeman laaman niz xijch ze'
nusiaaw ciuda guin, zian baxtiinman Damasco.

Badxin Saulo Jerusalén

26 Chi badxin Saulo Jerusalén, guyénman
nuchajgaman bén rliladx ree Jesucrist, per graczi
reeman bidxeb laaman guial ad rliladxt reeman
néman ma rliladx Jesucrist. 27 Dxel biné Bernabé
laaman loj ree apostoles guin, bagojnman guial
baguiaa Saulo dux Dad ree Jesucrist, guneené
tééman laaman chi zéman Damasco, bagojn tééman

guial Damasco gunee Saulo xtiidx Jesucrist
sin guialrdxeb. 28 Zian baya'n Saulo Jerusalén
abi' nayuman laa reeman. 29 Ad rdxebtaman
ruza'taman Dad Jesus, abi' xt gudijldiidxnéman
bén Israel rniee ree diidx grieg, per guyén reeman
nugijt reeman laaman. 30 Chi gogbee ree bén
rliladx Jesucrist zian, biné reeman laaman guiedx
Cesarea. Yagaj baxhaal reeman laaman guiedx
Tarso.

31Dxel babedxe luxdoo ree bénrliladx Jesucrist,
bén zojb ree niz Judea né niz Galilea nétéé niz
Samaria, chigagaj beenbee reeman mazri xhien-
aag naj xnejz Dios, bazoob téé reeman xtiidxa-
man, abi' cayagné xSprijt Dios cayajcxhiej ree-
man.

Bayajc Eneas

32 Chi biza Béd bitixlojman bén rliladx ree Jesu-
crist, dxel wej gajcaman bitixlojman bén rliladx
ree Jesucrist guiedx Lida. 33 Ni bidxaaglojman
tijb xinguiaaw la Eneas. Ma gojc xhujn ijz naga'x,
ragxuux, ad rajct rzax. 34 Abi' réb Béd lojx:

—Eneas, ma bayujn Jesucrist 1ij. Bixche, bales
ni go'til loj.

Loj hor zii gajc bixchex. 35 Chi baguiaa gra ree
bén zojb guiedx Lida né ree bén zojb niz Sardn
guial ma bayajc Eneas, dxel né reeman bililadx
Jesucrist.

Baban Dorcas

36 Loj tiamp zii guyu tijb béngunaa rliladx Je-
sucrist luguiedx Jope, laman Tabita, diidx grieg
laman Dorcas. Laaman been ni za'c ree, been
tééman yudar bénprob ree. 37 Lén ree dxej zii

gogxuu Dorcas abi' gujtaman. Chi gulox bagajz
reeman laaman, dxel bitixh reeman laaman lént
ladya. 38 Abi' gajxh guiedx Jope raya'n guiedx Lida
lod za' Béd. Chi gogbee ree bén rliladx Jesucrist
guial za'man ni, guxhaal reeman tio'p ree xin-
guiaaw bisajc reex Béd liaadx, réb reex:

—Been wen yo' ree Jope yan gajczi.

39 Laa ziné gajcaman laa reex. Chi bidxinman,
biné reeman laaman lént lod naga' xcuerp Dor-
cas. Niriga'zien ree béngunaa bizéjb roon reeman,
abi' bibig reeman loj Béd culiii reeman gra lajd ni
been Dorcas chi sta nabanman. 49 Dxel gunabee
Béd barii gra reeman, abi' bazuxibaman gurejdx
gunabaman Dios. Dxel baguiaaman bengit guin,
rébaman:

—iTabita, bixche!

Laa guxhal gajc lojman. Chi baguiaaman Béd,
gureliman, 4! dxel gunaaz Béd yaaman persi
guzuliman. Abi' gurejdxaman bén rliladx ree
Jesucrist con ree bén bizéjb guin, persi baguiaa
reeman guial ma baban Dorcas. 42 Guidibczi
guiedx Jope gogbee reeman ni goc, abi' zien da't
reeman bililadx Jesucrist por zian. 43 Guidad Béd
baya'nman mazri dxej luguiedx guin, lidx Simon
bén rijnchaaw guid.

10

Wej Béd lidx Cornel
1Luguiedx Cesarea gurej tijb bén brii laj Cornel.
Laaman goc suldad gunabee tibcwaa ree suldad
brii laj Italiano. 2 Gojcaman benza'c, laaman né
gra ree bén zojb lidxaman guyén reeman Dios,
abi' dad beenman yudar bén Israel ree, bén naj

ree bénprob, né zianczi rbejdx rniabaman Dios.
3Tijb dxej cost raca choon wadxe, guzajcaman zi'c
rulii cane'xhchaalaman. Zagdxeczi baguiaaman
guyu tijb xi anjl Dios 1énti lod za'man, abi' réb anjl
guin lojman:

—ijCornel!

4 Baguiaaman loj anjl guin, abi' dad bidxeba-
man, rébaman:

—¢Xhienin, Dad?

Abi' réb anjl guin:

—Ma biguiejn Dios xtiidxil ma baguiaa tééman
xhienaag riijnl yudar bénprob ree. > Guxhaal ree
bén che luguiedx Jope din chica' reeman Simon,
bén la gajc Béd. 6 Zojbaman lidx tijb bén la gajc
Simon, bén rijnchaaw guid, bén zojb gajxh ro' ni-
jsdoo. Béd guin na ni rayal guitinl.

7 Chi zia anjl gunee Cornel, gurejdxaman tio'p
ree xmojsaman, zatijb suldad rajpaman confians
rliladx tééman Dios. 8 Gulox beman diidx loj ree-
man ni guzacaman, dxel guxhaalaman laa ree-
man Jope.

9 Chi bareguiaal, la'tgaj cadxin reeman gajxh
Jope, cost garol dxej wé'p Béd guijc yu lod
zojbaman din cwedx guiniabaman Dios. 10 Dad
gulaanman, guyénman niajwaman, per la'tgaj
cayujn reeman ni gawaman guzajcaman Zzi'c
ruliiii cane'xhchaalaman. 11 Baguiaaman bixal
xanyabaa abi' caguiajt zi'c tijb lajd naroob xt lod
za'man, naxii guidap xquinan. 12 Loj lajd guin yu'
gra loj ree be yu' tajp guia', né ree béél, nétée ree
be rzuj. 13 Dxel biguiejnman cha' bén réb:

—Bé&d, bisu, bagtjt be gawil.

14 Per badxi' Béd laan rébaman:

—Yajqui, Dad. Ad wayawtczan nidxuudx ni ad
rayalt gaw bejn.

15 Abi' réb cha' bén guin zatijb:

—Nima basia Dios ad rnieelan nidxuudx.

16 Choon volt gojc zian, dxel bayé'p lajd guin
xanyabaa stijb. 17 La'tgaj cayijn Béd xgab xhie
rén guiéb ni baguiaaman, loj hor zii gajc bidxin
ree bén guxhaal Cornel rulidx Simon, guial ma
gunabdiidx reeman banguin naj lidxaman. 18 Chi
bidxin reeman, gunabdiidx reeman bal ni zojb
Simon bén la gajc Béd.

19 Guidad Béd sta cayljnman xgab ni baguiaa-
man, chi réb xSprijt Dios lojman:

—Laa choon ree xinguiaaw raguiil 14j. 20 Bisu,
biguiajt biné reex, ad chu' luxdool tio'p, din naj
guxhal laa reex.

21 Dxel baguiajt Béd lod za' ree bén guxhaal
Cornel, abi' rébaman loj reeman:

—Naj naj bén raguiilidi, ;chexquiza zeel ragui-
ilidi naj?

22Dxel badxi' reeman laan réb reeman:

—Guxhaal bén la Cornel dunujn, bén rniabee
tibcwaa ree suldad, najman benza'c, rdxebaman
Dios, abi' graczi ree bén Israel rén laaman. Tijb
xi anjl Dios réb lojman, guial rayal guixhiaalaman
dunujn yudca'n 1ij din yo' ree lidxaman, din gu-
caagdiajgaman nirayal guiébil.

23Dxel badxe' Bédlaareeman léntii, ni gudédree-
man guiaal. Chi bareguiaal, binéman laa reeman.
Né bélzi ree bén zojb Jope bén rliladx ree Jesucrist

biné laaman. o
24 Chi bareguiaal bidxin reeman Cesarea lod

zojb Cornel. Abi' bato'p Cornel gra ree lasa'man

né ree xmiwaman, din cwéz reeman guidxin ree-
man. 25 Chi bidxin Béd lidx Cornel, laa brii gajc
Cornel bigchaaglojman laaman, dxel bazuxiba-
man loj Béd persi gojpaman laaman respejt. 26 Per
bazuli Béd laaman, rébaman:

—Guzulij, din lasa' bejn gajcan 1.

27 La'tgaj cadxin reeman ruyu guin cayu ree-
man diidx. Abi' chi guyu reeman, baguiaa Béd
zien da't ree bejn riga' ni. 28 Dxel réb Béd loj
reeman:

—Ma qui ragbeedi xhienaag naj xley ree bén
Israel, guial ad zajct go'ch reeman loj ree bén
ad najt bén Israel o chu' reeman lidx reeman.
Per ma ballii Dios naj guial achutczi rayal ganen
bendxuudx, bén nabixhladx. 29 Zeel chi bidca'
reeman naj, laa bial gajcan achet guijc badxiban.
Yan rénan gagbeen, ¢chexquiza zeel gurejdxidi naj?

30 Badxi' Cornelan rébaman:

—Ma gojc tajp dxej cost hor guie gajc, chi zoob
lidxan, raca choon wadxe, cabedx canaaban Dios,
loj hor zii baliiiloj tijb bejn lon najcwaman lajd
nayni. 31 Abi' naman lon: “Cornel, ma biguiejn
Dios xtiidxil, yu'guijc tééman xhienaag rujnl yudar
bénprob ree. 32Zeel guxhaal ree xin che luguiedx
la Jope din chica' reex Simon, bén la gajc Béd.
Zojbamanlidx tijb bénla gajc Simon, bén rijnchaaw
guid, bén zojb gajxh ro'nijsdoo. Béd guin na ni
rayal giitinl.” 33 Zianan zeel laa guxhal gajcan xin
bidgadiil ree lij. Zagdxe beenl bi'til. Abi' yan
dugraczan nadxu' delant loj Dios yu' xanyabaa,
din yacaagdiajgan gra ni gunabee Dios lij nal du
lojn.

Ni gunee Béd lidx Cornel

34Dxel guzuloj canee Béd, rébaman:

—Ma ragbeen yan guial tiblojzi ruguiaa Dios
bejn. 35 Din Dios, chutééz bénguidxliuj ridxga'
laaman riijn tééman zi'c rayal, négajc Dios ridxga'
laaman. 36 Dios ma gunee bén Israel ree, ma
bagojnman guial por Jesucrist rabedxe luxdoo
bejn, bén naj Dad par gra ree bénguidxliuj. 37 Léjt
raghee xhienaag baza't reeman Jesus diizd niz
Galilea xt guidib niz Judea, chi gulox bagojn Waj
bejn ree xcwent guialrirobnijs. 38 Raghee téédi
guial ma badéé Dios xSprijtaman con xguialr-
niabeeman loj Jesus bén Nazaret, abi' bizaman
biguieenman ni zagdxe, bayijnman gra ree bén
cazagdiaj por xindxab. Gojc beenman zian guial
za'né Dios laaman. 39 Abi' dunujn baguiaa gra
ni been Jesus guidib niz Judea, né niz Jerusalén.
Dxelri bagiijt reeman laaman, bacaa reeman laa-
man loj crijz. 49 Per Dios basban laaman ni
bayon dxej, abi' cwéjb Dios bidgaliitilojman dulojn.
41 Ad balitllojtaman loj gra ree bejn, tijbzi du lojn
nayajcan bén gule Dios diizd yaloj din yaguiaan
graczi ni beenman. Abi' dunujn badaawné' laa-
man badi'né' téén laaman chi babanman stijb.
42 Dxelri guxhaal Jesds dunujn din yatie'chan xti-
idxaman loj ree bejn, guial Dios ma gulej laaman
din gliinman guialguxtis chi guidxin dxej yadééd
gra ree bejn cwent loj Dios, zi'c ree bén naban
zi'c ree bén ma gijt. 43 Nétéé diizd gocli graczi
ree bén badééd xtiidx Dios loj ree bejn, gunee
reeman xcwent Jesus, réb reeman guial graczi ree
bén chililadx laaman, gac xtol reeman perdon.

Guyu xSprijt Dios luxdoo ree bén ad najt bén

Israel
44 Sta canee Béd, chi guyu xSprijt Dios luxdoo

gra ree bén cucaagdiajg ni cayébaman. 4> Dxel bén
Israel rliladx ree Jesucrist, bén biné ree Béd, dad
badxa loj reeman guial né ree bén ad najt ree bén
Israel guyu xSprijt Dios luxdoo, 46 guial riguiejn
reeman ma rniee ree bén guin graloj ree diidx,
abi' ruza't reeman Dios zagdxe. 47 Dxel réb Béd 10j
reeman:

—¢Chu zajc gudxoon tiobnijs ree bén guie, bal
ma yu' xSprijt Dios luxdoo reeman zi'cgajc dunuj
ree?

48 Abi' gunabeeman tiobnijs reeman por Jesu-
crist. Dxelri guzajc reeman liaadx loj Béd din
sunéman laa reeman za tio'p choon dxej mazri.

11

Guyu xSprijt Dios luxdoo ree bén ad najt bén
Israel _
1Bén naj ree xi apostoles Jesus con ree bén Judea,

bén rliladx ree laaman, gogbee reeman guial né
reebénadnajtbénlIsrael bililadx xtiidx Dios. 2 Abi'
chibadxin Béd Jerusalén, bén Israel marliladx ree
Jesucrist, bén sta zinal ree ley, gudilé reeman Béd.
3Rébreeman lojman:

—¢Chexc zeel bichu'l lidx ree bén ad najt bén
Israel abi' gudawnél laa reeman?

4 Dxel guzuloj cayu Béd diidx diizd guia'xchej
xhienaag gojc zeel wejman lidx ree bén guin abi'
rébaman loj reeman:

5—Chi za'n luguiedx Jope, la'tgaj cabedx canaa-
ban Dios, guza'can zi'c ruliii cane'xhchalan.
Baguian zi'c tijb lajd naroob naxii guidap xquinan

caguiajtan diizd xanyabaa xt lod zam. 6 Chi
baguian zagdxe xhie yu' loj lajd guin, baguian
bedoxh ree né ree be yu' tajp guia' né ree béél con
ree be rzuj. 7 Dxel biguiejnan cha' bejn, naman:
“Béd, guzuli, bagiijt be gawil.” 8 Per badxi'nan rén:
“Yajqui, Dad, din ad goctczi wayawan nidxuudx,
ni ad rayalt gaw bejn.” 9 Abi' guneeman diizd
xXanyabaa stijb, naman: “Ni ma basia Dios, ad
rnieelan nidxuudx.” 10 Choon volt gojc zian, dxel
bayé'p gra ni guin xanyabaa. 11 Loj hor zii gajc bi't
choon ree xinguiaaw lod guren, zééd reex diizd
Cesarea, cayguiil reex naj. 12 Abi' na xSprijt Dios
lon guial chiné'n laa reex, ad chu' luxdon tio'p.
Né guixo'p ree bén guie bén naj dux compniar
ree biné'n. Abi' dugraczan badxu'lidx bén guin.
13 Dxel beman diidx du lojn xhienaag baliitiloj tijb
xianjlDioslojmanlidxaman, réb anjl guinlojman:
“Guxhaal ree bén che luguiedx Jope din chica' ree-
man Simon, bénla gajc Béd, 14laaman na xhienaag
gac ree xtolil perdon, con gra ree bén zojb lidxil.”
15 Chi guzuloj canené'n laa reeman, guyu xSprijt
Dios luxdoo reeman zi'cgajc guyuman du luxdoo
ree yaloj. 16 Dxel basaaladxan xtiidx Dad Jesucrist
chi naman: “Walican baroobnijs Waj con nijs, per
1&jt chu' xSprijt Dios luxdoodi.” 17 Abi' yan bal ma
guxhaal Dios xSprijtaman par laa reeman zi'cgajc
guxhaalaman laaman du loj ree chi baliladx ree
Dad Jesucrist, ¢chu najn din gudxonan ni rijn
Dios?

18 Chi biguiejn ree bén guin ni réb Béd, dxel
achetri réb reeman lojman abi' baza't reeman
Dios zagdxe, réb reeman:

—iMa rayagbee ree yan guial né ree bén ad najt

bén Israel ma balul Dios guial rayal yayiijn xgab
por xtol reeman yadxi' téé loj reeman lojman din
gap reeman guialnaban tiblayaa delant lojman!

Bililadx ree bén Antioquia Jesucrist

19 Chi mal bagiijt ree bejn Esteban, dxel guzu-
loj rzunal reeman bén rliladx ree Jesucrist persi
bire'ch gra ree bén rliladx guin niz Fenicia, niz
Chipre né Antioquia. Abi' gutie'ch reeman xti-
idxza'c Jesucrist, per ganaxzi loj ree bén Israel.
20 Per loj reeman no'ch bélzi ree bén Chipre né ree
bén Cirene. Laa reeman we luguiedx Antioquia
abi' gutie'ch reeman xtiidx Dad Jesucrist loj ree
bén ad najt bén Israel. 21 Gogné Dios laa ree-
man, dad zien ree bejn bililadx ni réb reeman abi'
bililadx reeman Jesucrist.

22 Chi gogbee ree bén Jerusalén rliladx Jesu-
crist ni goc, guxhaal reeman Bernabé xt guiedx
Antioquia. 23 Chi bidxinman ni, ddd babaaman
chi baguiaaman xhienaag cayagné Dios bén guin
ree. Dxel guneenéman gra reeman din con guidib
luxdoo reeman gusnuu chinal reeman xtiidx Je-
sucrist. 24 Benza'c gojc Bernabé, dad gogné
xSprijt Dios laaman abi' bililadxaman Jesucrist
con guidib luxdooman. Zeel dad zien ree bejn
bililadx Jesucrist.

25Dxelri wej Bernabé guiedx Tarso bigdiilaman
Saulo. 26 Chi badxejlaman laaman, dxel binéman
laaman xt Antioquia. Ni guzuné reeman bén
rliladx ree Jesucrist tibijz, dad zien ree bejn baliu
reeman. Abi' luguiedx Antioquia naj lod guléélaj
reeman bén rliladx ree Jesucrist, cristian.

27Lénree dxej zii bélzi ree bén badéé xtiidx Dios
loj ree bejn, guza Jerusalén wej reeman Antioquia.
28 Tijb reeman la Agabo, laaman guzuli loj ree
bejn abi' por xSprijt Dios bagojnman guial chu'
gubijn guidibczi guidxliuj. Laan gojc loj tiamp
gunabee rey Claudio. 29 Abi' ree bén rliladx Je-
sucrist luguiedx Antioquia, baya'n reeman diidx
din guido'p reeman zi'ctzi ni galguzuj gudééd tijb
gaj reeman, din gagné lasa' reeman, bén rliladx
ree Jesucrist, bén zojb ree niz Judea. 30 Abi' zian
been reeman. Dxel guxhaalné reeman laan Saulo
con Bernabé din gudééd reeman laan loj ree bén
rniabee ree bén rliladx Jesucrist niz Judea.

12

Guyu Béd ladxguiib

1 Lén ree dxej zii guzuloj rey Herodes cusagzi-
man bélzi ree bén rliladx Jesucrist. 2 Abi' gunabee-
man bagijt reeman Jacob bijch Waj, con espad.
3Chibaguiaaman bayuladx ree bén Israel ni been-
man, dxel gunabeeman gunaaz reeman Béd. Ni
ne goc lén ree dxej lanij pascw chi raw reeman
guiadxtil ad yu't levadur. 4 Chi gunaaz reeman
Béd, badxe' reeman laaman ladxguiib abi' gun-
abee rey Herodes tajp cwaa ree suldad din guinia
reeman ro' ladxguiib guin, tib cwaa gaj reeman
naj tajp suldad. Din beenman xgab nuzujman Béd
loj ree bén guiedx guin chi nidéd pascw. 5 Zian
guyu Béd ladxguiib, gojp da't reeman laaman. Per
gra ree bén rliladx Jesucrist ad rucwéézt rbejdx
rniab reeman Dios por laaman.

Babeée Dios Béd ladxguiib

6 Guxhin zii gajc chi yareguiaal cwéé Herodes
Béd loj ree bén guiedx guin, naga'yéjs Béd galay
tio'p ree suldad, naxiiman con tio'p ree caden,
guidad los demazri ree suldad guin cayajp ro'
ladxguiib guin. 7 Dxejczi bidxin tijb xi anjl Dios
abi' basni tijb guij 1én ladxguiib guin, dxel baqui'
anjl guin cwé'lén Béd persi bacwéénman laaman,
rébaman lojman:

—iCari bixche!

Loj hor zii gajc biajb ree caden naxii yaa Béd,
8 abi' réb anjl guin lojman:

—Guxhiidxi'ch 1énl baléé téé xguréchil.

Chi ma been Béd zian dxel réb anjl guin:

—iGojt xcajpil, tanal naj!

9 Laa barii gajc Béd nalaman anjl guin, per ad
ragbeetaman bal diidxli naj ni cayujn anjl guin,
gunaladxaman cane'xhchaalzaman. 10 Abi' gudéd
reeman loj tibcwaa ree suldad guin, dxel gudéd
reeman loj stibcwaa reeman. Chi bidxin reeman
ro' portguiib ni rarii runejz guin, dxel xtijbzan
bixal abi' barii reeman. Abi' chi bidxin reeman
tijb xquin, yagaj basa'n anjl guin Béd. 11 Dxel
goghee Béd guial ni diidxliqui naj ni cazajcaman,
abi' rébaman:

—Yanri ma ragbeen guial guxhaal xi anjl Dios
persi babééman naj loj Herodes, con loj gra ni
nijnné ree bén Israel naj.

12 Chi bayagbee Béd ni guzacaman, dxel baguia-
jman lidx Li, xniaa Waj, bén la gajc Marcw, lod
riga' zien ree bejn cabejdx canab reeman Dios.
13 Chi gulajw Béd ro' port, dxel brii tijb biin la
Rode ziquiaam chunin. 14 Per chi baytlinbeem cha'
Béd, dad babaam, dxel luar nixhialim ro' port

guin, baxiiiinm bicojnm guial za' BEéd ro' port guin.
15 Abi' réb reeman lojm:

—iRajc guijquil!

Per za'dxi'chczim guial waliqui ni rébim. Dxel
réb reeman lojm:

—Ad laataman, wed xi anjlaman.

16 Per Béd cabajwzi cabajwaman ro' port guin.
Dxel chi guxhal reeman dad bidxeb reeman
baguiaa reeman laaman. 17 Abi' been Béd sen
loj reeman din yacwééz ro' reeman, dxel beman
diidx xhienaag babéé Dios laaman ladxguiib. Abi'
rébaman loj reeman:

—Gol be ni guie loj Jacob né loj gra ree bén
rliladx Jesucrist.

Dxelri briiman yagaj zéman lood ren.

18 Chi bareguiaal, ad radxejlt xhie guiin ree
suldad guin guial ad ragbeet reeman xhienaag
barii Béd ladxguiib guin. 19 Dxel gunabee Herodes
chigdiil reeman Béd, per ad badxejlt reeman laa-
man. Abi' chi gulox gunabdiidx Herodes loj ree
suldad guin xhienaag gojc, gunabeeman gugiijt
reeman laa reeman. Dxel brii Herodes Judea abi'
bisobaman luguiedx Cesarea.

Glijt rey Herodes

20 Balen Herodes bén Tiro né ree bén Sidon, per
baya'n ree bén guin diidx din chigneené reeman
laaman. Chi been reeman gan guneené reeman
bén brii laj Blasto zagdxe, tijb bén naj xbejn rey
Herodes, dxel gunee Blasto por laa reeman loj rey
guin din lox til reeman, din guidibczi lod rniabee
rey guin zééd ni raw reeman. 21 Bazuj Herodes
xXhie dxej guinieenéman laa reeman abi' dxej zii

gojt xab zagdxeman, gurej loj xyagxhilaman lod
rniabeeman, zianz guzuloj guneenéman laa ree-
man. 22Dxel guzuloj gurixdiaj ree bén guin, réb
reeman:

—iAd bejntan canee, tijb diosan!

23 Loj hor zii gajc badéé tijb xi anjl Dios tijb
guialguijdx loj Herodes. Gudaw bizog laaman
abi' giijtaman guial bayuladxaman baza't ree bejn
laaman zagdxe luar nuza't reeman Dios zagdxe.

24 Per xtiidx Dios care'chzi care'chan gra ladczi
abi' gra ladczi cayajcxhiej ree bén rliladx laaman.

25 Chi ma badééd ree Bernabé con Saulo ni
guxhaal ree bén Antioquia, dxel baza reeman

Jerusalén, biné reeman Waj, bén la gajc Marcw.

13

Guzuloj Bernabé con Saulo bigtie'ch reeman xti-
idx Dios

1Lojree bénrliladx Jesucrist, bén zojb ree Antio-

quia, no'ch ree bén rudééd xtiidx Dios loj ree bejn

né ree bén ruliii xtildxaman. La reeman Bern-
abé, Simon bén rniee reeman Benya's, Lucio bén

Cirene, Saulo con Manaén bén guni'sné Herodes
tijbzi, bén gunabee Galilea. 2 Tijb dxej chi naba'n
reeman, la'tgaj cabejdx canab reeman cuza't téé
reeman Dios zagdxe, réb xSprijt Dios 1oj reeman:

—Gol bacaabee Bernabé né Saulo din giitin ree-
man dxiin rénan giiin reeman.

3 Chi gulox guba'n reeman gurejdx téé reeman
Dios, dxel guxhoob yaa reeman guijc Bernabé con
Saulo din gagné Dios laa reeman abi' bazaadi-
idxné reeman laa reeman.

Bernabé con Saulo wej reeman Chipre

4 XSprijt Dios naj bén guxhaal Bernabé con
Saulo, zé reeman Seleucia, ni guyu reeman loj
barcw, zé reeman yujla Chipre, niriga'lojnijsdoo.
5 Chi bidxin reeman niz Chipre, dxel luguiedx
Salamina guzuloj gutie'ch reeman xtiidx Dios 1én
ree xyadoo ree bén Israel. Né Waj biné reeman
din giitinman laa reeman yudar. 6 Chi biza reeman
guidib niz Chipre, dxel bidxin reeman Pafos. Ni
bidxaagloj reeman tijb bén Israel laman Barjesus,
rajcaman guialbidxaa, rusquieeman bejn ree,
rébaman guial laaman naj bén rudééd xtiidx Dios
loj ree bejn. 7 Barjesus guin rnieenéman Sergio
Paulo zagdxe, bén naj gobernador Chipre, rignia'
da'taman. Gurejdx gobernador guin Bernabé con
Saulo guial rénman gucaagdiajgaman xtiidx Dios.
8 Per bénbidxaa guin (con diidx grieg laman Eli-
mas) guyénman nudxoonman guial nililadx Ser-
gio Paulo xtiidx Dios. 9 Abi' Saulo, bén la gajc
Pab, rniabee xSprijt Dios luxdooman guidiblagaa,
baguiaadxijchaman loj bénbidxaa guin, 10 rébaman:

—iXi'n xindxab lij, ganax rusquieel, ganax
niguijdx rijnl, ad réntczil ni zagdxe! ¢ Xt goc gudéél
mod chinal ree bejn xnejz nali Dios? 11 Yan gudééd
Dios 1ijj casti: ad zanit lojl abi' xchej ad zuguiaatil
xbacha' gubijdx.

Loj hor zii gajc gurexcajy Elimas abi' ad gojctri
nuguiaaman, dxel raguiilaman chu guiniaaz yaa-
man guial ad rajctri ruguiaaman. 12 Chi baguiaa
gobernador guin zian, dxel bililadxaman abi' dad
badxa lojman ni baliiti reeman xcwent Dad Jesus.

Bidxin Pab con Bernabé niz Pisidia

13 Chi ma gudéd gojc zian, guyu Pab con ree
xcompniaraman loj barcw luguiedx Pafos abi'
zé reeman luguiedx Perge ni riga' niz Panfilia.
Ni basa'n Waj laa reeman bayejcaman Jerusalén.
14 Dxel barii reeman guiedx Perge, zé reeman
luguiedx Antioquia ni riga' niz Pisidia. Abi' dxej
raziiladx ree bén Israel, guyu reeman 1én xyadoo
ree bén Israel zianz gurej reeman. 15 Dxel chi
gulox biil bén biil tib lajt loj libr bacaa Moisejs né
lojlibr bacaaree bénbadéé xtiidx Diosloj ree bejn,
guneeree bénrniabee lén yadoo guin, réb reeman
loj Pab con Bernabé:

—Bal xhie guiébidi loj ree bén riga' guie din
gudéédi consejw loj reeman, zajc guiébidan yan.

16 Dxel guzuli Pab, beenman sen loj reeman din
yacwééz ro' reeman, dxel rébaman:

—Bén Israel, né gra ree bén rdxeb Dios, gol
bacaagdiajg: 17 Dux Dios ree, nayajcree bénIsrael,
gulejman dux béngulal ree abi' laaman been persi
gojcxhiej reeman, chi sta zojb reeman zi'c benzit
niz Egipto. Dxel con xguialrniabeeman babééman
laa reeman Egipto. 18 Abi' baslejnguijcaman laa
reeman loj tiuu ijz ni guzu reeman niz lod naj
ganax yujbidx, 19banijt tééman gajdx ree nacion ni
gure Canaan persi badééman guidxliuj guin ree loj
dux béngulal ree. 20 Zian gojc loj tajp gayuu garol
ijz, dxelri bacaabee Dios juejs ree persi gunabee

reeman laa reeman. Abi' Samuel bén badééd
xtiidx Dios loj ree bejn gojc xjuejs bigra reeman.

21 Dxel gunab reeman din chu' tijb rey nabee laa
reeman, abi' bazuj Dios rey Saul xi'n Cis, bén zééd
loj xdiaa Benjamin persi gunabeeman laa reeman
tiuu ijz. 22 Chi bistid Dios rey Saul, dxel bazujman

rey Davi. Abi' rébaman: “Ma baguian guial Davi
xi'n Isai, nabanx zi'c rénan, giilin tééx cumplid da
diidxan guial giitinx gra zi'c rénan.” 23 Abi' yan zi'c
gajczi réb Dios, loj gajc xdiaa rey Davi, brii Jesus
bén guxhaalaman din yabééman bén Israel ree loj
dol. 24 Chi gad Jesus gui't, Waj bén baroobnijs
bejn ree, bagojnman gra ree bén Israel guial rayal
yayujn reeman xgab por xtol reeman tiobnijs téé
reeman. 25Chima zidyob yadiblagaa xguialnaban
Waj, dxel rébaman: “Ad najtan bén naladxidi, qui
gui'traman, laaman mazrilasajc guial lon, ni'quid
rayalt gaxhiecan xguréchaman.”

26°Yan, dugra ree nayajc ree xdiaa Abraham né
gra los demazri ree bén rdxeb Dios, par dunuj
ree naj xtildxaman ni rugojn reeman dunuj ree,
xhienaag rabéé Jesucrist dunuj ree loj dol. 27 Per
ree bén Jerusalén con ree xguxtis reeman ad
bayagbeet reeman Jesus. Ad gogbee téét reeman
xhie rén guiéb xtiidx Dios ni bacaa ree bén badééd
ree xtildxaman loj ree bejn, ni rool reeman lén
yadoo dxejraziiladx ree bejn, dxel laagajc reeman
baglijt Jesus, zian gojc cumplid ni ca loj xtiidx Dios.
28 Abi' majsi achetczi xtol Jesus guyu, per ni'czi
zian réb gajc reeman loj Pilato guial nabeeman
guiétaman. 29 Chi gulox been reeman gra zi'c ca loj
xtiidx Dios xcwent Jesus, balet reeman laaman 1oj
criijz abi' baquie'ch reeman laaman. 30 Per Dios
basban laaman, 3! dxel loj zien dxej baltiiilojman
loj ree bén biné laaman chi briiman niz Galilea
zéman Jerusalén, abi'yan laa reeman naj bénrniee
por laaman loj ree bejn.

32°Zeel caygojnan léjt diidxza'c guin ree, guial

promejs been Dios loj ree dux béngulal ree, 33 ma
beenman laan cumplid con dunuj ree guial zio'p
ree loj xdiaa reeman. Beenman cumplid xti-
idxaman chi basbanman Jesus zi'c ca loj Salmo
barojp, lod réb: “Lij naj da xi'nan abi' diizd yan
ma rajpil guialrniabee zi'cgajc naj.” 3¢ Dios réb
guial yasbanman Jesus abi' ad zaxint xcuerpaman
zi'c gajczi ca loj xtiidx Dios lod réb: “Naj gunle'
1&jt zi'c benan promejs loj Davi.” 35 Abi' réb
téé stib lajt loj xtiildxaman: “Ad zatiéjbtil xhin
xcuerp xi'nl, bén naya nali.” 36 Yan diidxliczi
diidx guin ree ad rnieet reen xcwent Davi, din
chi gulox gunabeeman bejn ree xtiampaman zi'c
réb Dios nabeeman, dxel giijtaman, biguie'chaman
abi' guxin xcuerpaman. 37 Per xcuerp Jesus bén
basban Dios, ad guxintan. 38 Zeel caygojnan 1éjt
compniar din gagbeedi guial por laaman ma yu'
perdon par dux tol ree. 39 Graczi bén rliladx
Jesucrist ma gojc perdon gra xtol reeman ni ad
gojct niajc perdon por ley badéé Dios loj Moisejs.
40 Zeel gol gojp cudad chitéé saquidi zi'c bacaa ree
bén badéé xtiidx Dios loj ree bejn, lod réb:
41 Gol bacaagdiajg, 1€jt bén ruze' ree da diidxan,
gol badxalojdi gol gunidloj téé.
Din loj ree dxej nabandi giin reen ni xt ni'quid
zaliladxtidi,
majsi chu na laa reen lojdi.

42 Chi barii Pab con Bernabé 1én xyadoo ree bén
Israel guin, gunab reeman favor loj Pab, din chi
guidxin stijb dxej raziiladx ree bejn chiguieman
mazri diidx loj reeman xcwent ni beman dxej zii.
43 Chi barii ree bén guin 1én yado guin, zien da't



Ni been ree ap0stoles 13:44 li Nibeen ree apdstoles 13:51

reeman binal Pab con Bernabé, zi'c ree bén Israel
zi'c ree bén ad najt bén Israel, bén rén ree Dios
zi'cgajc ree bén Israel. Abi' réb Pab con Bernabé
loj reeman din sudxi'ch reeman loj nejz zagdxe
guredx Dios laa reeman guial rénman laa reeman.

44 Chi bidxin dxej ni raziiladx ree bejn, gra
bénluguiedx guin bado'p din gucaagdiajg reeman
xtiidx Dios. 45 Per chi baguiaa ree bén Israel zien
da't ree bejn riga' yagaj, dxel guyu guialnadédloj
luxdoo reeman abi' guzuloj caneeguijdx reeman
canee téé reeman diidxguijdx loj Pab. 46 Dxel sin
guialrdxeb badxi' Paban con Bernabé loj reeman,
réb reeman:

—Yaloj 1éjt rayal yagojnan xtiidxza'c Dios, 1&jt
najdibénIsrael, per yan ad réntidi gucaagdiajguidi
laan, dxel 1éjt gajc culiui guial ad zajct yayalidi
guialnaban tiblayaa con Dios. Yan ma yugtie'chan
diidxza'c guin ree loj ree bén ad najt bén Israel.
47Din zian gunabee dux Dad ree Dios dunujn, chi
rébaman tib lajt 1oj xtiildxaman:

Nuzun 1j zi'c guij par gra ree nacion,
din chel guidibchicniaa loj guidxliuj chicojnl
xhienaag gac ree bejn perdon.

48 Chi biguiejn ree bén ad najt bén Israel zian,
dxel babaa reeman, guzuloj réb reeman guial za-
gdxe naj xtiidx Dios, abi' graczi bén ma naj yayal
guialnaban tiblayaa con Dios, bililadx reeman

xtildxaman. 49 Zianan zeel bire'ch xtiidxza'c Dios
guidib niz ni. 50 Per ree bén Israel batiaalguiiw

reeman béngunaa rej ree laydoo zianczi naj téé
reeman bén zojbloj luguiedx zii, né ree xinguiaaw
naj gajc xin zojbloj, din sunal reeman Pab con
Bernabé xt yabéé reeman laa reeman ni. 51 Dxel

Pab con Bernabé gudxijp guxyuj guia' reeman zi'c
tijb sen guial ad bazoobt ree bén guin diidx, dxel
zé reeman Iconio. 52 Per ree bén bililadx Jesus
niz ni, ma rniabee xSprijt Dios luxdoo reeman
guidiblagaa abi' dad rabaa reeman.

14

Bidxin Pab con Bernabé Iconio

1 Luguiedx Iconio, Pab con Bernabé guyu ree-
man lén xyadoo ree bén Israel. Abi' zi'c baliu
reeman xtiidxza'c Jesucrist, zien da't reeman
bililadx, zi'c ree bén Israel zi'c ree bén ad najt

bén Israel. 2 Per ree bén Israel ad bililadxt bati-
aalguiiw reeman bén ad najt ree bén Israel persi

guzuloj been reeman xgab mal por ree bén rliladx
Jesucrist. 3 Per ni'czi zian, xchej da't guzuj ree
apostoles guin ni, abi' sin guialrdxeb gunee ree-
man xtiidx Dios guial rliladx reeman Jesucrist,
laaman badééd guialrniabee loj reeman persi
been reeman zien da't ree milagr né mazri ree ni
ren, persi balliiu Jesucrist guial diidxli naj ni réb
reeman xcwent Dios. 4 Per ree bén luguiedx zii
gojc reeman tio'p lala', garol reeman guzuné ree
bén Israel zagarol reeman guzuné apOstoles guin
ree. > Dxel zi'c ree bén Israel zi'c ree bén ad najt
bén Israel, baya'n reeman diidx con ree guxtis din
tilé reeman Pab con Bernabé gucaaguiaj téé ree-
man laa reeman. 6 Abi' chi gogbee Pab con Bern-
abé zian, laa zia gajc reeman Listra con Derbe,
guiedx riga' ree niz Licaonia, né gra ree guiedx
riga' niz ni, 7 gunee reeman xtiidxza'c Jesucrist.

Bacaaguiaj reeman Pab Listra

8 Luguiedx Listra guyu tijb xinguiaaw ad ra-
jct rza, ad guzatczix guial naxin guia'x diizd chi
golix abi' zojbix 9 cucaagdiajguix ni réb Pab. Chi
baguiaa Pab laax, gogbeeman guial rliladxix par
yayajquix. 10 Abi' guneeman rejs, rébaman:

—iBisu, guzuli zagdxe!

Loj hor zii gajc gutiajs xin guin, guzulix abi'
guzuloj cazax. 11 Chi baguiaa ree bejn ni been

Pab, guzuloj canee reeman rejs diidx Licaonia, réb
reeman:

—Dios naj ree zi'c bejn ma biguiajt lod nadxu'
ree.

12 Abi' réb reeman guial Bernabé naj dios Jupiter,
guidad Pab naj dios Mercurio guial laaman naj bén
rniee loj reeman. 13 Abi' ro' guiedx guin niz lod
ru bejn naj xyadoo Jupiter, dxel bixhioz yu' lén
yadoo guin binéman go'n ree con ree guiaa, abi'
laaman con ree bén guin guyén reeman nuguijt
reeman go'n guin ree din nién reeman apostoles
guin ree zi'c xdios reeman. 14 Per chi gogbee Pab
con Bernabé zian, gudixya' xab reeman, guzééb

reeman lad ree bén guin, rbixdiaj reeman réb
reeman:

15—Gol bacaagdiajg, ¢chexqulza zeel rijndi zian,
awa be]n gajc dunujn zi'cgajc 1€jt? Awa par zian-
clan zio'pan din yanan lojdi din yasa'ndi ni riijndi,
din achetczi lasajc reen. Mejorli gol binal xnejz
Dios naban, bén been xanyabaa né guidxliuj nétéé
nijsdoo con gra ni yu' loj reen. 16 Tiamp gulal Dios
baslaa been ree bejn ni guyéntzi reeman. 17 Per
ni'czi zian, zianczi baliiiman chu najman por ree
nizagdxe nirijnman. Dinlaaman najbénrazaladx
guia con guialnaza'cabi'razaladxamanniradaaw

ree din chu' du luxdoo ree zagdxe. 18 Chi réb Pab
con Bernabé zian, con ree diidx guin penz been
reeman gan badxoon reeman guial nugijt ree bén
guingo'nguinree dinniénreeman laareemanzi'c

xdios reeman. ] . o
19 Per bélzi ree bén Israel zojb Antioquia né

Iconio, chi bidxin reeman luguiedx Listra been
reeman gan batiaalguiiw reeman bén luguiedx
guin ree. Dxel bacaaguiaj reeman Pab abi' gunal-
adx reeman ma gijtaman abi' guxoobyuj reeman
laaman, babéé reeman laaman luguiedx guin.
20 Per chi bido'p ree bénrliladx Jesucrist gadéd lod
naga'man, dxel bixcheman, bayuman luguiedx
guin stijb. Chi bareguiaal briinéman Bernabhé zé
reeman luguiedx Derbe.

21Chi gulox gutie'ch reeman xtiidxza'c Jesucrist
luguiedx Derbe lod been reeman gan bililadx zien
ree bejn laan, dxel bayejc reeman luguiedx Listra
né Iconio nétéé Antioquia. 22 Luguiedx zii ree
badxe' reeman luxdoo ree bén rliladx Jesucrist.
Réb reeman loj reeman din sudxi'ch reeman loj
nirliladx reeman laaman, din dad sagdiaj reeman
din yayu reeman lod rniabee Dios. 23 Abi' téé loj
tijb gaj ree guiedx guin bacaabee reeman bengol
nabee ree loj ree bén rliladx Jesucrist. Zianz chi
gulox guba'n reeman gurejdx téé reeman Dios,
dxel basa'n reeman laa reeman con Dad Jesus bén
ma bililadx reeman.

Badxin ree Pab con Bernabé Antioquia ni riga’
niz Siria
24 Chi baza ree Pab con Bernabé niz Pisidia,
bidxin reeman niz Panfilia. 25 Abi' gunee reeman
xtiidx Dios luguiedx Perge, dxel zé reeman guiedx

Atalia. 26 Ni guyu reeman loj barcw zé reeman
Antioquia, luguiedx lod basa'n ree los demazri
ree bén rliladx Jesucrist laa reeman con Dios din
gagnéman Pab con Bernabé din guitie'ch reeman
xtildxaman. Abi' dxiin guin naj ni ma baloox
reeman. 27 Dxel chi bidxin reeman Antioquia,
bato'p reeman bén rliladx ree Jesucrist, persi be
reeman diidx loj reeman gra ni been Dios con
laa reeman, xhie téé naag guxhalaman nejz din
chililadx ree bén ad najt bén Israel Jesucrist. 28 Ni
guzu Pab con Bernabé xchej, guzuné reeman bén
Antioquia rliladx ree Jesucrist.

15

Guyu gabilt Jerusalén

1 Lén ree dxej zii bidxin bélzi ree bén Judea
luguiedx Antioquia. Abi' guzuloj réb reeman loj
ree bén rliladx Jesucrist, guial bal id zu reeman
sen zi'c gunabee Moisejs, ad zajct guilin Dios xtol
reeman perdon. 2 Dxel Pab con Bernabé dad
zro' gudijldiidx reeman con ree bén guin. Dxel
bacaabee ree bénrliladx Jesus Pab né Bernabé, né
ree ben ren din che reeman Jerusalén chigneené
reeman apostoles guin ree, con ree bengol rniabee
loj ree bén rliladx Jesucrist din guguiaa reeman
xhienaag giilin reeman xcwent sen guin.

3 Abi' badxe'nejz ree bén Antioquia rliladx ree
Jesucrist laa reeman persi zé reeman. Chi zé
reeman gudéd reeman niz Fenicia né€ niz Samaria
abi' bagojn reeman bén rliladx ree Jesucrist, bén
zojb ree niz ni guial marliladx ree bén ad najt ree
bén Israel xtiidx Dios. Abi' graczi bén ma rliladx

Jesucrist niz ni, dad babaa reeman chi biguiejn
reeman zian.

4 Chi bidxin Pab con Bernabé Jerusalén, dxel
baca' ree bén rliladx Jesucrist laa reeman, con
ree apostoles, con ree bengol rniabee loj ree bén
rliladx Jesucrist. Abi' be ree Pab diidx con Bern-
abé gra ni been Dios con laa reeman. 5 Per yu' ree
bénfarisew ma rliladx Jesucrist, guzuli reeman abi'
réb reeman:

—Bén ad najt ree bén Israel abi' ma rliladx
reeman Jesucrist, rijn naguiejn chu' reeman sen
ru ree bén Israel, gagbee téé reeman guial rayal
chinal reeman xley Moisejs.

6 Dxel bado'p ree xi apostoles Jesus con ree
bengol rniabee loj ree bén rliladx Jesucrist din
guidoon xhienaag giilin reeman. 7 Guial tant ca-
nee reeman por zian, dxel guzuli Béd, rébaman 10j
reeman:

—~Gradi compniar raliduladx ree Jesucrist, 18jt
raghee guial diizd gocli gulej Dios naj lojdi din
chignen xtiidxza'c Jesucrist 1oj ree bén ad najt bén

Israel din chililadx reeman laaman. & Abi' Dios
bén niinbee luxdoo gracziree bejn, baltitiman guial

naj reeman xbejnman guial ma badééd xSprij-
taman loj reeman zi'cgajc baneeman du loj ree.
9Zi'cruguiaa Dios dunuj ree ziangajc ruguiaaman
laareeman, din zi'c basiaman du luxdoo ree zian-
gajc basiaman luxdoo reeman guial ma rliladx
reeman Jesucrist. 10Yan, chexc zeel ad ridxga'tidi

ni ma been Dios abi'za rniabeedi chinal ree bén
rliladx Jesucrist ley ni ni'qui dunuj ree ni'qui dux

béngulal ree ad gojct naguieen ree zi'c rniabee ley
guin? 11 Dunuj ree rayagbee guial por ni zagdxe ni

been Dad Jesucrist, been Dios dux tol ree perdon
zi'cgajc laa reeman.

12Dxel bacwéézro' grareeman abi' bacaagdiajg
reeman ni cayu ree Bernabé con Pab, xcwent gra
ree xmilagr Dios ni been reeman loj ree bén ad
najt bén Israel. 13 Chi gulox gunee reeman, dxel
négajc Jacob réb:

—~Gradi compniar raliduladx ree Jesucrist, gol
bacaagdiajg: 14 Simén Béd be diidx duloj ree
xhienaag guzuloj gulej Dios bén ad najt ree bén
Israel din gac reeman xbejnman. 15 Gra ni ma gojc
naj zi'c ni bacaa ree bén badéé xtiidx Dios loj ree
bejn loj xtiidxaman lod réb:

16 Chi ma gojc zian,

yayunxhiej ree da bejnan mazri zi'c goc chi naban
Davi,

gacxhiej reeman por ree bén sta naban,

zi'c guban ree bejn xtiamp Davi

abi' por laa reeman yayajcxhiej ree da bejnan.

17Din yaguiil ree los demazri ree bejn guial guién
reeman naj,

graree bénnacionren, yaguiil guial guién reeman
naj,

bén ma gule reen din gac reeman da bejnan,

bén guiguiejn ree guza't ree bejn naj.

18 Zian na Dios, bén cugojn bejn ree gra ree nine
diizd tiamp gulal.

19°Zeel naladxan ad rayalt chu giiin naguiejn
bén ad najt ree bén Israel par chinal reeman ley,
laa reeman guial ma basa'n xcostumbr reeman
par chinal reeman xnejz Dios. 20 Yan con yaxhaal
ree tijb gui'ch loj reeman guial ad rayalt gaw ree-
man niragle'loj ni naj xdios reeman, ad rayal téét

suné reeman ben ren bén ad najt lacheel reeman,
ad rayalt gaw reeman béél rberejn ni'qui rejn.
21Zian yaguie'ch ree loj reeman, din diizd tiamp
gulal tijb gaj guiedx yu' bén rulii laa reeman
Xhie rén guiéb xley Moisejs nirool reeman lén ree
yadoo dxej raziiladx ree bejn.

22Dxel ap6stoles guin ree con ree bengol rniabee
loj ree bén rliladx Jesucrist, con los demazri ree
bén rliladx Jesucrist, réb reeman gucaabee ree-
man bén guixhiaalné reeman Pab con Bernabé
din che reeman Antioquia. Abi' bacaabee reeman
Judas, bén la gajc Barsabas, né Silas, laa reeman
rajp guialrniabee loj ree bén rliladx Jesucrist.
23 Abi'guxhaalné reeman laa reeman tijb gui'ch ni
réb:

“Dunujn nayajcan xi apOstoles Jesus, con ree
bengol rniabee loj ree bén rliladx laaman, né los
demazriree bénrliladx laaman. Ragajpdiozan l€jt
bénad najtree bénlsrael, per nayajc ree compniar
raliduladx ree Jesucrist, 1éjt zojbidi Antioquia, né
los demazri ree bén zojb ree niz Siria nétéé niz
Cilicia. 24 Ma bayagbeen guial yu' ree bén du-
ladxan brii sin dux tiidxbeen, abi' cagunawéég
reeman léjt con xtiidx reeman persi ad radxejlt
xhie giitindi guial na reeman lojdi rayal chu'di sen
ni ru ree bén Israel giitin téédi zi'c rniabee xley
Moisejs, per ad dunujtan baxhaal laa reeman.
25 Zeel bado'pan abi' raguie'chan guial zagdxe
naj yacaabee bélzi dux compniaran din guidganaj
reeman léjt, guidné téé reeman tio'p dux comp-
niaran, Bernabé con Pab, bénrayén da'tan. 26 Zien
ree ni guijdx cuchaagloj reeman guial cayiijn ree-
man sirv loj Dad Jesucrist. 27 Dxel cayxhaalné'n

laa reeman Judas con Silas, laa reeman na lo-
jdi gra con quijb xtiidx reeman. 28 Abi' zi'c naj
xgab bazaladx xSprijt Dios du lojn, dxel achetri
naguiejn rijn yanabeen 1éjt ni gilindi, ni rayalzi
cu'guijquidi naj guial, 29 ad gawidi xbéél ree be ni
rbe'cree bejnlojninajxdios reeman, ad gaw téédi
béél rberejn, ni'qui rejn, ad sunédi ben ren bén ad
najtlacheelidi. Bal gapidi cudad ad zijntidi graree
nine, zagdxequi guundi. Gagné Dios 1&jt.”

30Zian gojcan, gui'ch guin naj ni guxhaalné ree-
man guidap ree bén guin par luguiedx Antioquia.
Ni bato'p reeman bén rliladx ree Jesucrist abi'
bayi reeman gui'ch guin loj reeman. 31 Chi biil
reeman laan, dad nix guyuluxdoo reeman por ree
diidx zagdxe ni z&&d lojn. 32 Abi' Judas con Silas
guial négajc reeman rajp quiarguiejn par gudeed
reeman xtiidx Dios, dxel zien naj ni guneene ree-
man bén rliladx ree Jesucrist, bagu' reeman lux-
doo reeman con xtiidx reeman. 33 Chi ma gudéd
zien dxej za' ree Judas con Silas ni, bazaadiidxné
ree bén rliladx Jesucrist laa reeman din yaguiaj
reeman lod za' ree bén guxhaal laa reeman, réb
reeman loj reeman: “Chigné Dios léjt zagdxe.”
34 Per Silas beenman xgab baya'nman ni mazri.
35 Abi' Pab con Bernabé baya'n reeman Antioquia
mazri, laa reeman con ree ben ren basnuu baluu
reeman gutie'ch téé reeman xtiidxza'c Jesucrist
loj ree bejn ni.

Ni barojp volt brii Pab bigliitiman xtiidx Dios
Zguiedx renree
36 Chi gudéd tio'p choon dxej, dxel réb Pab loj
Bernabé:

—Yo' stijb yugnaj dux compniar ree bén rliladx
ree Jesucrist, gracziree luguiedx lod ma bugtie'ch
xtiidx Dios, din yuquiaa xhienaag za' reeman.

37 Bernabé guyén niné reeman Waj, bén la gajc
Marcw. 38 Per Pab ad cwéjbt niné reeman laaman,
din chi we reeman niz Panfilia guro'nladxaman
laa reeman, ad binétraman laa reeman. 39 Abi'
ni'qui t1]baman ni'qui zatijpaman ad baya'nt con-
form, zianz gula'lasa' reeman. Dxel biné Bernabé
Marcw, guyu reeman loj barcw zé reeman yuj la
Chipre ni riga' loj nijsdoo, 40 dxel gulej Pab Silas
din chinéman laaman abi' réb los demazri ree bén
rliladx Jesucrist loj reeman guial chiné Dios laa
reeman zagdxe. 41 Zianz gudéd reeman niz Siria
né niz Cilicia, ragu' reeman luxdoo ree bén rliladx
Jesucrist niz ni.

16

Bine ree Pab con Silas Timoteo )
1 Chi bidxin Pab con Silas guiedx Derbe né

guiedx Listra abi' Listra bidxaagloj reeman tijb
bén rliladx Jesucrist, laman Timoteo, Xxniaaman
naj bén Israel, néman rliladx Jesucrist guidad
xdadaman naj bén grieg. 2 Graczi ree bén rliladx
Jesucrist, bén zojb ree guiedx Listra né Iconio
ruza't laaman zagdxe. 3 Dxel réb Pab chinéman
Timoteo, per yaloj badxe'man laaman sen ni ru
ree bén Israel, chitéé xhie guiéb ree bén Israel
riga' niz ni, din gra reeman raghee guial naj
xDadaman bén grieg. 4 Gracziree guiedx ni gudéd
reeman bagojn reeman bén rliladx ree Jesucrist
ni rayal guln reeman zi'c ma réb ree apdstoles,
con ree bengol rniabee loj ree bén rliladx laaman



Nibeen ree apdstoles 16:5 Ixi Nibeenree apostoles 16:14

Jerusalén. > Zianan zeel guzudxi'ch ree bén niz ni
loj guialrliladx reeman Jesucrist, abi' guixie guixie
gojcxhiej mazri ree bén rliladx laaman.

Baliitiloj tijb bén Macedonia loj Pab

6 Chi ma gojc zian ad baslaat xSprijt Jesus nignee
reeman xtiidx Dios niz Asia. Dxel gudédzinejz
reeman niz Frigia né niz Galacia 7 abi' bidxin
reeman niz Misia. Ni been reeman xgab niej
reeman niz Bitinia, per ad cwéjb gajct xSprijt Dios
niejreeman niz ni. 8 Dxelri gudédzinejzreeman niz
Misia, bidxin reeman guiedx Troas. 9 Yagaj, gux-
hinzii guzajc Pab zi'c ruliti cane'xhchaalaman.
Baguiaaman tijb xinguiaaw zééd niz Macedonia,
za'lix rzajquix liaadx loj Pab, rébix:

—Guda niz Macedonia, taguieen dunujn yudar.

10 Guloxzi baguiaa Pab zian, laa baguieen gaj-
can porvinid din yo'n niz Macedonia guial bayag-
been Diosan naj bén cabejdx dunujn niz ni par
yatie'chan xtiidxza'c Jesucrist.

Bidxin ree Pab con Silas Filipos

11 Badxu'n loj barcw luguiedx Troas abi' bio'n
naliduu Samotracia. Chi bareguiaal badxinan
guiedx Nedpolis. 12 Yagaj badxoon bio'n Filipos,
guiedx mazri zojbloj niz Macedonia, per Rom rni-
abee guiedx zii, ni badxu'n bélzi ree dxej. 13 Abi'
tijb dxej raziiladx ree bejn, bariin luguiedx guin
bio'n tijb ruguiiwro', lod rayagheen rado'p ree
bén Israel par cwedx reeman Dios. Abi' badxu'n
baneen xtiidxza'c]Jesucrist loj ree béngunaa bado'p
yagaj. 14 Tijb ree béngunaa guin la Lidia, najman
bén Tiatira, ruto'man lajd zagdxe ni culor murad.
Diidxli rdxebaman Dios abi' cucaagdiajgaman.

Dios guxhal xquiarguiejnman din gucaagdiajga-
man zagdxe gra niréb Pab. 15 Abi' gurobnijsaman
con gra xfamilaman. Dxel gunabaman favor du
lojn, naman:

—Bal walidi rliladxidi guial ma rliladxan Jesu-
crist, gol baya'n lidxan.

Dxel beenman naguiejn baya'nan lidxaman.

16 Dxel tib volt, chi zio'n lod rej ree bejn par
cwedx guiniab reeman Dios, badxaaglojn tijb bi-
ingunaa, yu'xindxab luxdoom, abi' por xguialrni-
abee xindxab guin rnieeya'm guidad ree bén guzii
laam dad zro' milia riijn reeman gan por dxiin
guin. 17 Dxel bidnalim Pab con dunujn, rbidxa'm
rébim:

—Bén guie ree rijn xchiin Dios yu' xanyabaa,
laa reeman gugojn 1&jt xhienaag gaquidi perdon.

18 Zien dxej da't beenm zian, xt chi balenya'
Pab, dxel bayejcaman rébaman loj xindxab yu'
luxdoom:

—Por xguialrniabee Jesucrist, rniabeen 1ij din
yariil luxdoo biin guie.

Loj hor zii gajc barii xindxab guin luxdoom.

19 Per chi gogbee ree bén guzii laam guial ad za-
jetri gliiinm gan milia par laa reeman, dxel gunaaz
reeman Pab con Silas, biné reeman laa reeman
roylay loj guxtis. 20 Chi bayii reeman laa reeman
loj ree guxtis guin, réb reeman:

—Xin Israel guie ree rbéé reex wadijl du ladx
ree, 21 abi' ruliiti reex costumbr ree ni ad zatiéébt
reeyaguieenree ad zajc téét yaguieenree, din ben
Rom dunuj ree.

22 Dxel wajs gra ree bén guin contr laa ree-
man, abi' gunabee ree guxtis guin guléé xab

Pab con Silas din quin reeman laa reeman con
var. 23 Chi gulox gudijn da't reeman laa ree-
man, dxel bilu' reeman laa reeman ladxguiib abi'
gunabee reeman bén rajp ro' ladxguiib guin din
gapdxi'chaman laa reeman. 24 Chi biguiejn bén
rajp ro' ladxguiib guin zian, dxel bilu'man laa
reeman Xt 1én cuart bigra yu' 1én ladxguiib guin,
guxhiiman guia' reeman loj tabl naal con caden.

25Per garol guiaal, la'tgaj cabejdx canab Pab con
Silas Dios, cayool téé reeman cant par laaman,
dxel cucaagdiajglos demazriree bényu'ladxguiib
guin. 26 Dxel tijbzi golp guzuloj xudoxh, niz ni niz
guie rurlia xcimiant ladxguiib guin. Loj hor zii
gajc bixal gra ree xportan abi' baxiec ree caden
naxii gra ree bén yu' lénan. 27 Chi baban bén
rajp ro' ladxguiib guin abi' baguiaaman zojbyal
gra ree xportan, guléé xi espadaman din nuguijt
laagajcaman guial gunaladxaman gra ree bén yu'
ladxguiib guin ma baxiiiin. 28 Dxel gurixdiaj Pab,
rébaman lojman:

—Ad giiiinnaa luj ga]c laa dugran nadxu' guie.

29 Laa gunab gajc bén guin tijb guij, dxel
ruxuiinman guyuman, rnijman guial rdxebaman,
bigzuxibaman loj Pab né loj Silas. 30 Dxel
babééman laa reeman, gunabdiidxaman loj ree-
man, rébaman:

—Dad, gol guna, ¢xhie rayal glinan din giitin Dios
naj perdon?

31Badxi' reeman laan, réb reeman:

—Bililadx Dad Jesucrist, zian gaquil perdon con

xfamilil. . _ _ .
32 Abi' be reeman xtiidx Dios lojman con loj

gra ree bén zojb lidxaman. 33 Zianz guxhin

zii gajc gudiibaman lod nadxeelguijdx reeman,
dxel gurobnijsaman con gra xfamilaman. 34 Abi'
bignéman laa reeman lidxaman, dxel badééman
ni gudaw reeman. Guidad laaman dad nix yu'
luxdooman con gra xfamilaman Guial ma rliladx

reeman Dios. _ _
35 Chi bareguiaal, guxhaal ree guxtis guin sul-

dad ree persi biguiedx reeman loj bén rajp ro'
ladxguiib guin guial guslaaman Pab con Silas.
36 Abi' réb bén rajp ro'ladxguiib guin loj Pab:

—Ma na ree guxtis guial guslaan 1éjt. Yan ma
zajc yaguiajdi ad chu'di xgab.

37Per réb Pab loj ree suldad guin:

—Nayajcan quijb ben Rom abi' gudijn reeman
dunujn delant loj ree bén guiedx, ni'quid ba-
neet reeman mod nadéédan cwent loj reeman con
badxe'reeman dunujn ladxguiib. Abi'yan, ;guslaa
reeman dunujn ralan ya? jAd zajctan zian! Gui't
quijb laa reeman guidgaléé reeman dunujn.

38 Abi' bicojn ree suldad guin guxtis guin ree
zian, dxel dad bidxeb reeman chi biguiejn reeman
guial ben Rom naj Pab con Silas. 39 Dxel wej
reeman bignab reeman perdon loj Pab con Silas
babéé téé reeman laa reeman, réb reeman loj
reeman din yaza reeman luguiedx guin. 40 Chi
barii reeman ladxguiib, wej reeman lidx Lidia.
Zianz chi gulox guneené reeman los demazri ree
bén rliladx ree Jesucrist din chu' luxdoo reeman

sudxi'ch reeman loj ni rliladx reeman, dxel baza
reeman.

Bidxin ree Pab con Silas Tesalonica

1 Chi zé Pab con Silas, gudéd reeman niz
Anfipolis né niz Apolonia zianz bidxin reeman
luguiedx Tesalonica lod yu' tijb xyadoo ree bén
Israel. 2 Abi' zi'c goc xcostumbr Pab, wejman
1én yadoo guin, choon dxej raziiladx ree bejn.
Wejman bigneenéman laa reeman xtiidx Dios.
3 Bagojnman baliiii tééman laa reeman loj xtiidx
Dios lod réb guial naj sagdiaj Cristo, abi' chi ma
gljtaman yabanman stijb. Rébaman loj reeman:

—TJesus ruzat gajcan lojdi, laagajcaman naj
Cristo din yab&€éman dunuj ree loj dol.

4Yu'ree bénIsrael guin bililadx abi'bachajgree-
man Pab con Silas. N€ zien ree bén grieg rén Dios
bililadx, nétéé zien ree béngunaa zojbloj bililadx
Jesus. S Per ree bén Israel ad bililadxt Jesucrist,
gudédloj reeman abi' bato'p reeman benmal ziza
ree lunejz persi guléé reeman wadijl luguiedx
guin, abi' guyu reeman lidx Jason, raguiil ree-
man Pab con Silas din cwéé reeman laa reeman
guzuj reeman laa reeman loj ree bén guiedx guin.
6 Per guial ad badxejlt reeman laa reeman yagaj,
dxel guxoobyuj reeman Jason né ree ben ren bén
rliladx Jesucrist, biné reeman laa reeman loj gux-
tis, rbixdiaj reeman, réb reeman:

—Tio'p ree xin cabéé wadijl guidib guidxliuj,
ma bi't reex guie, 7 abi' lidx Jason zojb reex. Laa
reex con gra ree bén nuchajg laa reex, ad cayijnt
reex zi'c rniabee xley rey César, din réb reex guial
yu' zatijb rey la Jesus.

8 Chi biguiejn ree guxtis guin zian con ree bejn,
gra loj xgab been reeman. 9 Per Jasén con los
demazri ree bén guyu ladxguiib guin gudijx ree-

man loj ree guxtis guin, dxel baslaa reeman laa
reeman.

Bidxin Pab con Silas Berea

10 Guxhinzii gajc, guxhaal ree bén rliladx Jesu-
crist Pab con Silas luguiedx Berea. Chi bidxin
reeman ni, wej reeman lén xyadoo ree bén Israel.
11 Mazri benza'c naj ree bén Israel guin guial loj
ree bén Israel zojb Tesaldnica. Con gan bacaagdi-
ajg reeman ni réb Pab. Abi' guixie guixie rusiid
reeman xtiidx Dios, din gagbee reeman waliqui ni
réb Pab ya. 12 Zeel dad zien reeman bililadx Jesu-
crist, nétéé zien bén grieg bililadx laaman zi'c ree
xinguiaaw zi'c ree béngunaa zojbloj niz ni. 13 Chi
gogbee ree bén Israel zojb Tesalonica guial catie'ch
Pab xtiidx Dios luguiedx Berea, dxel wej reeman
ni bigtiaalguiiw reeman bejn ree din guidxe'ch
reeman Pab. 14 Per ree bén rliladx Jesucrist ad
goglaat reeman, laa guxhaal gajc reeman Pab niz
ro' nijsdoo. Guidad Silas con Timoteo baya'n ree-
man mazri Berea. 15 Abi' ree bén biglu'nejz Pab, xt
Atenas biné reeman laaman. Chi baza reeman ni,
bigné reeman xruson Pab din diob che Silas con
Timoteo chinal reeman laaman.

Bidxin Pab Atenas

16 La'tgaj cabéz Pab guidxin Silas con
Timoteo luguiedx Atenas, guyunayaman guial
baguiaaman zien da't ni rajp ree bejn niz ni zi'c
dios. 17 Zeel wejman 1én xyadoo ree bén Israel
bigneenéman laa reeman né los demazri ree
bén rén Dios zi'c ree bén Israel, guixie guixie
rnieenéman chutééz bén rdxaaglojman niz galay
guiedx guin. 18 Guneené tééman garol ree bén

zinal ni baliit bén brii laj epicureo, né za garol ree
bén estoicos. Abi' yu' reeman réb:

—¢Xhienin rniee Xin guin zeel rniee da'tix?

Yu' téé reeman réb:

—Rulut xtiildx diosren ree bén ad naguieenbeet
ree catie'chix.

Réb reeman zian guial caneené Pab laa reeman
xtiidxza'c Jesucrist né xcwent guial babanman
stijb. 19Dxel biné reeman Pab tijb luar la Aredpago,
lod rado'p reeman. Abi' gunabdiidx reeman loj-
man, réb reeman:

—¢Zajc nal ya xhie ree niciib guin zidgalul niz
guie? 20 Din rul diidx du lojn ni ad rayagbeetan,
zeel rayénan yayagheen xhie rén guiéban.

21 Graczi ree bén Atenas, con los demazri ree
benzit zojb ni, zianczi za' reeman zian. Ruladx
reeman téd reeman dxej, gucaagdiajg reeman o gu
reeman ni naj ree nicub.

22Dxel guzuli Pab galay reeman lod la Aredpago,
rébaman:

—Bén Atenas, por graczi ni ma baguian, ma
gogbeen guial dad zien ree xdiosidi. 23 Abi' chi
zizaan ziquian luar lod rbejdxidi xdiosidi, badx-
ejlan tijb luar lod ca ree diidx ni réb: “Par Dios ad
naguieenbeet ree.” Yan, Dios rbejdxidi sin guial
ad nunbeetidi laaman, xtiidxaman naj ni zidguien
lojdi.

24°Dios guin been guidxliuj con graczi ni yu'
lojn, laaman rniabee xanyabaa né loj guidxliuj.
Ad za'taman 1én yadoo ni riijn ree bejn. 25 Ad
riaadx téétaman chu giiin xhienin par laaman, din
laaman naj bénrazaladx bi nabajnné' ree,laaman

razaladx guialnaban duloj ree né ree ni rayaadx
ree.

26 "Por tijb bejn been Dios din chu' zienloj bejn
loj guidxliuj din cwe reeman guidib loj guidxliuj.
Abi' ma naj xhie tiamp guiban reeman ban téé
cwe reeman. 27 Din yaguiil reeman Dios majsi
zi'c chi rgan bejn chi raguiilaman xhienin, zian
glunreemandin yadxejlaman. Majsidiidxlicziad
zijtt za'man par gra bejn. 28 Din por Dios nabajn
ree, por laaman raniib ree radxoo téé ree, por
laaman nadxu' ree loj guidxliuj. Zi'c réb téé ree
Xbénrignia'di, chi réb reeman: “Dunuj ree nayajc
xi'nDios.” 29Zeel bal nayajcree xi'n Dios, ad rayalt
yaguieen ree xgab guial Dios najné or, o plajt, o
guiaj ya zi'c naj ni rijn ree bejn zi'c naj xixgab
reeman. 30 Tiamp gulal cwéjb Dios been ree bejn
zi'c naladx reeman guial achetczi ragbee reeman,
per yan gra ladczi canabeeman gra ree bejn din
yayujn reeman xgab por xtol reeman. 31 Din Dios
ma gulej tijb dxejni yadééd ree bejn cwentlojman,
dxej ni guln xguialguxtisaman. Ma gulej tééman
Jesucrist din giiinman guialguxtis guin, abi' din
guiguien guial gulejman laaman par zian, basban-
man laaman chi gilitaman.

32Chibiguiejn reeman réb Pab guial baban Jesu-
crist 1oj ree bengtit, yu' reeman baze' laaman, yu'
téé reeman réb:

—iZatijb dxej yasnuu yacaagdiajgan ni canal!

33 Dxel baza Pab lod za' reeman. 3¢ Per yu'
reeman bachajg laaman, abi' bililadx reeman
xtiidx Dios. Loj reeman no'ch tijb bén zojbloj
1én Aredpago laman Dionisio, né stijb béngunaa la
Déamaris né ree ben ren.

18
Bidxin Pab Corinto . _ .
1 Dxel brii Pab Atenas zéman Corinto. 2 Yagaj

bidxaaglojman tijb bén Ponto laman Aquila,
zéédaman diaa Israel. Aquila con xbéngunaaman
Priscila qui bazari reeman niz Italia guial
gunabee rey Claudio yarii gra ree bén Israel
Rom. Dxel wej Pab bitixlojman laa reeman. 3 Abi'
guial lasa'gajc dxiin ni rljnman rijn reeman,
rijnchaaw reeman guid ni rajc ree carp, dxel
bayannéman laa reeman persi been reeman
dxiin guin. 4 Abi' beegaj dxej raziiladx ree bén
Israel, rej Pab rigneeman xtiidx Dios 1én xyadoo
ree bén Israel, zi'c ree bén naj ree bén Israel zi'c
ree bén ad najt bén Israel raguiilaman mod din
chililadx reeman ni rébaman.

> Chi baza ree Silas con Timoteo niz Macedonia,
bidxin reeman Corinto, dxel achetri ni ren been
Pab, ganaxzi xtiidx Dios guneeman loj ree bejn,
baluli tééman bén Israel ree guial Jesus naj Cristo
bén cabéz reeman. 6 Per guzuloj bidxe'ch reeman
Pab abi' gunee reeman diidxguijdx contr laaman.
Dxel gudxijp xabaman zi'c tijb sen guial ad ru-
zoobt reeman diidx, abi' rébaman loj reeman:

—Lé&jt gajc rajp dol guial guizéébidi delant loj
Dios, ad najt ra'p dol. Diizd yan chiguien xtiidx
Dios loj ree bén ad najt bén Israel.

7Dxel bariiman 1én yadoo guin wejman lidx bén
la Justo, rén bén zii Dios, gajxh gajc yadoo guin
naj lidxaman. 8 Abi' Crispo, tijb bén rniabee 1én
xyadoo ree bén Israel, bililadxaman Dad Jesucrist
con gra xfamilaman. Né zien ree bén Corinto
bililadx chi biguiejn reeman xtiidx Jesucrist abi'

gurobnijs reeman. 9 Tijb guxhin baliiiiloj Dios loj
Pab, rébaman lojman:

—Ad rdxebil, basnuu gunee da diidxan, ad
gucweéézil, 10 naj za'né' 1ij, achutczi zajc giilin 1j
xhienin, din luguiedx guie zien da't bejn naj par
naj.

11 Zianan zeel baya'n Pab Corinto tibijz garol,
baltiiman bén guin ree xtiidx Dios.

12 Per chi goc Galiéon gobernador Acaya, bén
Israel ree bachajg lasa' reeman persi gunaaz ree-
man Pab biné reeman laaman loj gobernador
guin, 13 réb reeman loj gobernador guin:

—Xin guie ziza cayljnx gan bejn ree guial guién
reeman Dios zi'c tijb mod ni ad najt loj ley.

14 Ma niniee Pab, chi gunee Galion rébaman loj
ree bén Israel guin:

—Bal niajcan tijb falt o tijb guialquia naroob
beenman zeel zidnédi laaman, zlncwentan léjt.
15 Per najn por ree diidx né por laj ree bejn nétéé
por xleydi, zeel 1éjt gajc gol gunaj xhienaag gutindi,
ad réntan ginan guialguxtis xcwent ree ni guin.

16 Abi' laa babéé gajcaman laa reeman roy-
lay guin. 17 Dxel yagaj gajc gunaaz gra reeman
SOstenes, bén rniabee 1én xyadoo ree bén Israel abi'
gudijn reeman laaman, per ni'quid beencwentt
gobernador guin laa reeman.

Badxin Pab Antioquia
18 Zienri ree dxej baya'n Pab Corinto. Dxel
bazaadiidx néman los demazri ree bén rliladx Je-
sucrist, abi' bazanéman Priscila con Aquila, guyu
reeman loj barcw zé reeman niz Siria. Per chi
gad reeman grii Cencrea bagaj guijc Pab, por tijb

promejs ni beenman. 19 Chi bidxin reeman Efeso,
ni basa'n Pab Priscila con Aquila, abi' wejman 1én
xyadoo ree bén Israel zojb ree ni, bigneenéman
bén Israel rado'p ree 1én yadoo guin. 20 Abi' guyén
reeman niaglaa Pab ni mazri, per ad cwéjbtaman.
21 Rébaman loj reeman:

—Ma yaya'n, bal gagné Dios naj, guidganan 1éijt
stijb.

Dxel guyuman loj barcw bazaman Efeso. 22 Chi
bidxinman Cesarea, dxel wejman Jerusalén bica-
jpdiozaman bén rliladx ree Jesucrist, dxelri zéman
Antioquia. 23 Chi ma gojc xchej za'man Antioquia,
dxel briiman zatijb. Wejman tijb gaj ree guiedx
riga' niz Galacia né niz Frigia, ragu'man luxdoo
graree bén rliladx Jesucrist.

Gutie'ch Apolos xtiidx Dios Efeso

24 Tiamp zii bidxin tijb bén Israel luguiedx Efeso,
laman Apolos, gojlaman Alejandria. Dad radxe-
jlaman diidx par guinieeman abi' dad rajcaman
xtiidx Dios. 25 Basiidaman xtiidx Dios, dxel con
gan balliiman bejn ree, zagdxe téé ruman Xti-
idx Jesus loj reeman, majsi ad ragbeetaman par
xhieri mazri rirobnijs bejn, tijbzi xcwent xguial
waroobnijs Waj ragbeeman. 26 Abi' Apolos, sin
guialrdxeb guzuloj caneeman xtiidx Dios loj ree
bén Israel 1én xyadoo reeman, zianz chi biguiejn
Priscila con Aquila ni rébaman, dxel bigné reeman

laaman lidx reeman. Ni baliiti reeman laaman
persibasnuu basiidaman mazri xtiidx Dios. 27 Chi

been Apolos xgab cheman niz Acaya, gra ree bén
rliladx Jesucrist bén za'né laaman, badxe' reeman
luxdooman din cheman, abi' guxhaal reeman tijb

gui'ch loj ree bén rliladx Jesucrist bén zojb ree
niz Acaya din yaca' reeman laaman zagdxe chi
guidxinman niz ni. Chi bidxinman niz Acaya dad
beenman yudar bén ma rliladx ree Jesucrist guial
gogné Dios laa reeman. 28 Din delant loj gra ree
bejn rébaman guial ad laat z€ ree bén Israel, abi'
achutczi gojc nadxi' xtildxaman guial graczi ni
rébaman naj diidxli, baliiti tééman loj xtiidx Dios

gra luar lod réb guial Jesus naj Cristo bén guléjz
reeman.
19

Bidxin Pab Efeso

1La'tgaj za' Apolos Corinto, wej Pab guiedx riga'
ree niz ruguia', abi' bidxinman Efeso, yagaj bidx-
aaglojman bélzi ree bén rliladx Jesucrist. 2 Abi'
gunabdiidxaman loj reeman rébaman:

—¢Guyu xSprijt Dios luxdoodi ya chi bililadxidi?

Badxi' reeman laan réb reeman:

—Ni'quid waguiejntan guial yu' xSprijt Dios.

3Dxel réb Pab loj reeman:

—¢Xhieza naag gurobnijsidi?

Badxi' reeman laan réb reeman:

—Barobnijsan zi'c baliitit Waj bejn ree.

4Dxel réb Pab loj reeman:

—Walican baroobnijs Waj bejn, bén baytijn ree
xgab por xtol reeman. Per rébaman guial rayal
chililadx reeman bén zééd xijchaman abi' laaman
naj Jesus, bén naj gajc Cristo.

5 Chi biguiejn reeman zian, dxel gurobnijs ree-
man por Dad Jesus. 6 Abi' chi guxhoob yaa Pab
guijc reeman, dxel guyu xSprijt Dios luxdoo ree-
man, zianz guzuloj canee reeman diidx ren ree.

Dxel guzuloj cudééd reeman xtiidx Dios loj ree
bejn. 7 Loj gra reeman naj cost chiptio'p xin-
guiaaw.

8 Choon bééw wej Pab 1én xyadoo ree bén Israel
zojb ni. Sin guialrdxeb guneenéman laa reeman
xtiidx Dios, guneenéman laa reeman abi' been-
man naguiejn din giiinman gan chililadx reeman
xhienaag naj xguialrniabee Dios. ° Per garol ree-
man gojc nad ad guyént reeman nililadx reeman,
al guzuloj gunee reeman diidxguijdx por xtiidx
Jesucrist delant loj ree bejn. Dxel bariica Pab loj
reeman con ree bén ma rliladx Jesucrist, binéman
laa reeman 1én tijb xzcuel bén la Tiranno. Ni
baliiiiman laa reeman guixie guixie, 101oj tio'p ijz
beenman zian. Abi' graczi ree bén zojb niz Asia,
zi'c ree bén Israel zi'c ree bén ad najt bén Israel,
bacaagdiajg reeman xtiidx Dad Jesucrist. 11 Abi'
por xguialrniabee Dios been Pab milagr naroob
ree, 12 xt ree xbay Pab né ree lajd rtia lojman zi'c
lantar rigné reeman loj ree bénragxuu, abi' rayajc
reeman guialguijdx ni rajc reeman, rarii téé ree
xindxab yu'luxdoo reeman.

13 Per guyu bélzi ree bén Israel ziza rabéé ree-
man xindxab luxdoo ree bejn, abi' guyén reeman
nijnné reeman dxiin laj Dad Jesucrist dxel réb
reeman loj ree xindxab guin:

—iPor Jesus bén ruza't Pab, rniabeen 1éjt, gol
barii!

14 Zian naj ni been gajdx ree xi'ngaan tijb bén
Israel la Esceva, bén goc tijb bixhioz rniabee ree
bixhioz. 15 Per tib volt tijb ree xindxab guin badxi'
xtiidx reeman rébaman:

—Ninbeen Jesus ragbee téén chunin naj Pab, per
18jt ni'quid niinbeetan 1éjt.

16 Abi' bén yu' xindxab guin luxdoo guzuloj
caguinman laa reeman, con gojl ni yu'man been-
man laa reeman gan. Dad gudijnman laa reeman
abi' baxuiiin reeman barii reeman 1ént guin, zi-
ladzi reeman nadxeelguijdx téé reeman. 17 Graczi

ree bén zojb Efeso, zi'c ree bén Israel zi'c ree bén
ad najt bén Israel, goghee reeman gojc zian, dxel
dad bidxeb reeman abi' baza't reeman Dad Jesus
zagdxe.

18 Né zien ree bén rliladx Jesucrist bidxin abi'
delantloj graree bejn baneero' reeman gra ni mal
ma beenreeman. 19Nétéé zien ree bén been guial-

bidxaa bidxinng xlibr reeman abi' baze'c reeman
laareen delantloj graree bejn. Chi babéé reeman

cwent plac lasajc ree libr guin dxel cost ti'pchii
mil milia plajt lasajc reen. 20 Abi' zian bire'ch
xtiidx Jesucrist biguien téé xguialrniabeeman.

21 Chi ma gudéd gojc zian, been Pab xgab che-
man niz Macedonia né niz Acaya xt yadxinman
Jerusalén. Réb tééman guial chi ma wejman
Jerusalén dxelri cheman né Rom. 22 Abi' guxhaala-
man tio'p bén rijn laaman yudar, Timoteo con
Erasto, persi wej reeman niz Macedonia la'tgaj
baya'nman mazri niz Asia.

Gojc nadxeb Efeso
23 Lén ree dxej zii been ree bén Efeso nadxeb
por xtiidx Jesus. 24 Din Demetrio, bén riijn ree ni
plajt, rijnman figur plajt ni naj ree form xyadoo
dios la Diana, ragheeman guial dad riijnman gan
con ree bén rijnnéman dxiin. 25 Dxel bato'paman



Nibeen ree apdstoles 19:26 Ixxv Nibeenree apdstoles 19:33

laa reeman con ree ben ren bén riijn gajc ree lasa'
dxiin guin, abi' rébaman loj reeman:

—Gol bacaagdiajg, 1éjt ragbee guial loj dxiin
guie raguieen ree gan milia ro'. 26 Per yan 1éjt
ruguiaa riguiejn téédi, Pab ziza cayébix guial dios
ni rijn ree bejn ad diost reen. Abi' zian cayujnx
gan caliladx zien ree bejn laax, ad tijbtizi luguiedx
guie, né guidib niz Asia. 27 Dxel nadxeb yasééb
dux chiin ree, abi' ad tijbtizi dux chiin ree, né
xyadoo dios Diana ad zayagbeetri ree bejn laan
zi'c niinbee reeman laan yan abi' achutri guidxga'
xguialrniabee dios Diana, bén rén ree bejn guidib
niz Asia né guidib loj guidxliuj.

28 Chi biguiejn reeman zian, bidxe'ch reeman
abi' gurixdiaj reeman réb reeman:

—iBén zojbloj naj Diana, xdios ree bén Efeso!

29 Abi' gurixdiaj ree bén guiedx guin wajs ree-
man, gunaaz reeman tio'p ree bén Macedonia,
Gayo né Aristarco, bén rzané ree Pab. Dxel gux-
oobyuj reeman laa reeman, biné reeman laa ree-
man lod rajc xgabilt ree bén guiedx. 30 Guyén Pab
niuman yagaj din ninieenéman bejn ree, per ad
CWEjbt ree xcompniaraman, bén ma rliladx ree Je-
sucrist. 31 Nétéé loj ree guxtis Asia guin no'ch bélzi
ree xmiw Pab, laa reeman guxhaal ruson lojman
guial mejorli ad chu'man ni. 32Zianz gurixdiaj ree
bén guin réb reeman ni rent ni ren, been reeman
nadxeb abi' zien reeman ni'quid ragheet par xhie
bado'p reeman yagaj. 33 Dxel galay ben zien guin
babéé ree bén Israel tijb xcompniar reeman bén
la Lejandr din guinieenéman bén guin ree. Dxel
beenman sen loj ree bén guin din yacwééz ro'

reeman din guinieeman por ree bén Israel delant
loj ree bén guiedx guin. 34 Per chi goghee reeman
guial najman bén Israel, tiblazujzi gurixdiaj ree-
man cost tio'p hor, réb reeman:

—iBén zojbloj naj Diana, xdios ree bén Efeso!

35 Dxel chi been squiarban luguiedx guin gan
bacwééz ro' reeman, dxel rébaman:

—Bén FEfeso, gra Dbénguidxliuj ragbee guial
luguiedx guie zianczi rniaj ree bejn xyadoo
dios Diana abi' rén téé ree bejn dios Diana
biajb xanyabaa. 36 Léjt ragbee guial laan naj
ni diidxli, zeel ad rayalt giuindi zian, ad gontzi
gllindi xhienin sin xgab. 37 Din bén bidnédi achet
ni mal been reeman yadoo guin, ad wanee téét
reeman diidxguijdx dux dios ree. 38 Bal Demetrio
conree xcompniaraman bén rijjnnéman dxiin rajp
reeman wadijl con ree ben ren, laa roylay naj, laa
ree guxtis yu', ni che reeman chitawquia reeman.
39 Per bal xhieri mazri réndi, chi gac xgabilt bén
guiedx dxel gacan reglad. 49 Yan, por ni ma gojc,
nadxeb na gobiarn guial dunuj ree caylu' ree bejn
diidx din giiun reeman wadijl guin, ¢abi' xhieza
yaguie'chree lojreeman bal guiniabdiidx reeman
duloj ree xcwent ree ni cayajc?

41 Chi gulox rébaman zian, dxel bare'ch reeman.

20

Wej Pab Macedonia né Grecia

1 Chi babedxe ree bén Efeso, gurejdx Pab bén
rliladx ree Jesucrist persi bagu'man luxdoo ree-

man. Dxelri bazaadiidxnéman laa reeman_abi'
zéman niz Macedonia. 2 Bitixlojman bén rliladx

ree Jesucrist guidib niz ni, dad bagu'man luxdoo
reeman con xtiiddxaman, dxelri bidxinman Grecia
3lod guzuman choon bééw. Ma niuman loj barcw
din niejman Siria, chi gogheeman guial nuyén ree
bén Israel nijn reeman laaman xhienin. Dxel
mejorli beenman xgab bayejcaman niz Macedo-
nia. 4 Binéman S&pater, bén Berea, xi'ngaan Pirro,
né Aristarco con Segundo, bén TesaloOnica ree,
nétéé Gayo, bén Derbe, con Timoteo, né Tiquico
con Tréfimo, bén niz Asia ree. 5 Gra reeman guned
abi' guléjz reeman Pab con naj Lujc guiedx Troas.
6 Guidad dunujn chi gudéd lanij ni raw ree bén
Israel guiadxtil ni ad yu'tlevadur, dxel badxu'n 10j
barcw badxoon Filipos, abi' ni goc gaay dxej badx-
inan guiedx Troas lod za' reeman. Ni badxu'n
gajdx dxej.

Basban Pab Eutico

7 Chi bidxin chidumingw, badxajg du lasa'n din
yadaawan guiadxtil tijbzi, abi' guial mal been Pab
xgab guial yareguiaal griiman, chi bidxin garol
guiaal sta caneenéman bejn ree, 8 guidad 1ént la-
dya lod rado'pan dad zien ree guij re'c. 9 Tijb
Xinguiag zojb ro' ventan lax Eutico. Guial xchej
da't guneené Pab laa reeman, dxel xt garej gunaaz
bacaal xin guin, abi' gudidya'x diizd yu bayon
guin xt luyuj, ma gujtix chi bales reeman laax.
10 Dxel biguiajt Pab lod naga'x, bazuxibaman abi'
gudiidxaman laax, dxel rébaman loj reeman:

—Ad rdxebidi, nabanquix.

11 Dxel bayé'p Pab zatijb, gula'man guiadxtil
abi' gudaw reeman, dxel basnuu guneenéman laa

reeman Xt bareguiaal. Chi bareguiaal bayune-
jzaman ziaman. 12 Abi' xin gudidya' ro' ventan
guin, nabanx zigné reeman laax, dxel dad nix yu'
luxdoo reeman.

Wej Pab Mileto

13 Dxel dunujn badxu'n loj barcw baneedan
bio'n parluguiedx Ason,lod baya'nan diidx yaca'n
Pab, din beenman xgab niej guia'man ni. 14 Chi
badxajg dulasa'n con laaman luguiedx Ason, dxel
badxu'mé'nlaaman loj barcw bio'n lod la Mitilene.
15 Ni badxoon, chi bareguiaal badiitidan niz lod la
Quio. Chi bareguiaal stijb badxinan lod la Samos.
Dxel chi bareguiaal stijb badxinan Mileto, per
chi gad yagaj guidxin badxu'dxen lod la Trogilio.
16 Been Pab xgab ad zejtaman Efeso, ad guyéntaman
niaglaaman niz Asia guial nuyénman diob nadxin-
man Jerusalén, din xixgabaman naj guial bal zajc
yadxinman lanij Pentecostés.

Bazaadiidxné Pab bejn ree Mileto

17 Chi nadxu'n Mileto, gunabee Pab bi't ree bén
rniabee loj ree bén rliladx Jesucrist, bén zojb ree
Efeso. 18 Chi bidxin reeman dxel rébaman loj ree-
man:

—Diizd dxej yaloj ni bialan niz Asia xt yan, 1éjt
raghee xhienaag cayiinan. 19 Loj guidib tiamp
ni zamé'n 1éjt caylinan sirv Jesucrist con pasens,
majsixtronan abi' graloj guialzi ma gudéédan por
ni rén ree bén Israel giitinné reeman naj. 20 Per
majsi zian ad bacwéézt rnin lojdi ni naj ni zagdxe
par léjt, tant delant loj ree bejn né lidxidi balin
1&jt. 21 Abi' zi'c ree bén Israel né ree bén ad najt
bén Israel, ma rén loj reeman din yayijn reeman

xgab por xtol reeman yadxi' téé loj reeman loj
Dios chililadx téé reeman Dad Jesucrist. 22 Yan ma
yaya'n Jerusalén lod caxhaal xSprijt Dios naj, ad
ragheetan xhie cabéz naj ni. 23 Tijbzi ni ragbeen
naj guial guidib lod ran rugojn xSprijt Dios naj
guialladxguiib né zro' da't guialzi naj ni cabéz naj.
24 Per par naj achet glitinan por zian, majsi guiétan
per con nix yu' luxdon cayiinan ni rayal giinan xt
lod gactizan, giin téén mandad ni banee Dad Jesus
naj guial gatiechan xtiidxza'caman xhienaag rén
Dios dunuj ree.

25 ’Yan naj ragbee guial ni'qui tijbidi bén ma
ben diidx loj xhienaag naj xguialrniabee Dios, ad
zuguiaatridi naj. 26 Zeel ganin lojdi yan guial ad
achetri dol ra'pan bal id nabandi xnejz. 27 Din
ma bagojnan léjt gra xhienaag naj xixgab Dios
achetczi baquiechan. 28 Yan, gol gojp 1éjt gajc, gol
gojp téé ree bén rliladx Jesucrist, bén ma banee
xSprijt Dios lojdi din guiniadi laa reeman zi'c tijb
bén rajp xiil ree, din Jesucrist con xrejnman ma
gudijxaman por xtol reeman. 29 Naj ragbee guial
chi yazaan gui't ree ben ren zi'c gajczi rtie'ch
cuyojt xiil ree, zian naj xixgab reeman giiinné
reeman bén rliladx ree Jesucrist. 30 Loj gajquidi
grii ree bén guliiii ganax ni rusquiee, din giin
reeman gan guincwent ree bén rliladx Jesucrist
xtiidx reeman luar giilincwent reeman xtiidx Dios.
31Zeel gol guzujsin, gol gojp cudad, gol basaaladx,
loj choon ijz ad bacwéézt gunené'n 1éjt Xt ronan
banen 1éjt consejw.

32 ’Yan, compniar raliduladx ree Jesucrist,
gusa'nan léjt con Dios con xtiidxza'caman. Laan

rajp guialrniabee par gagnén 1éjt, din gusnuu
gagbeedixhienaag rénman guibandi gunee tééman
lojdi ni ma rébaman gudéédaman loj ree bén ma
naj xbejnman. 33 Achut xmilia achu téét xab
rzéébladxan. 34 Léjt ragbee zagdxe guial con quijb
yan benan dxiin persi gudawné'n bén guzu ree
con naj. 35 Abi' baliin 1éjt guial zian rayal giitin
bejn dxiin din guinman yudar bén ryaadx ree
xhienin. Gol basaaladx xtiidx Dad Jesus chi
rébaman: “Mazri nix yu' luxdoo bén razaladx
guial loj bén rtia'.”

36 Chi gulox réb Pab zian, dxel bazuxibaman
gurejdx gunabaman Dios con gra reeman. 37 Gra
reeman biin, gudiidx reeman Pab abi' gudaw ree-
man laaman xid. 38 Dad guyunaya reeman por
nirébaman loj reeman guial ad zuguiaatri reeman
laaman. Dxel biglu'nejz reeman laaman xt lod za'
barcw.

21

Wej Pab Jerusalén

INibasa'nanlaareeman, abi' badxu'nlojbarcw
bio'n tibli niz Cos, yuj riga' loj nijsdoo. Chi
bareguiaal badxinan niz Rodas négajcan riga' loj
nijsdoo, abi' ni badxoon bio'n guiedx Patara. 2 Ni
badxaaglojn tijb barcw nima che niz Fenicia zianz
badxu'n lojn. 3 Chi zio'n dxel dux lad ruvejsan
baguiaan lod la Chipre, basnuu bio'n niz Siria.
Abi' guial naj lat barcw guin luguiedx Tiro dxel
badxu'n luguiedx guin. 4 Ni badxaaglojn bén
rliladx ree Jesucrist abi' badxu'né'n laa reeman
gajdx dxej. Bén guin ree por xSprijt Dios réb

reeman loj Pab guial ad bal cheman Jerusalén.
> Per chi baza' gajdx dxej guin, dxel badxoon
luguiedx guin, dxel gra reeman con xbéngunaaree-
man con xi'n reeman, biglu'nejz reeman dunujn
xt ro' nijsdoo. Ro' nijs guin badxu'xiban barejdx

banaaban Dios. 6 Dxel bazaadiidxné'n laa reeman
abi' badxé'pan loj barcw guidad laa reeman zia

lidx reeman.

7Chibadxoon luguiedx Tiro bio'n luguiedx Tole-
maida, ni gulox dux viajn loj barcw, bio' téén
bugneené'n bén zojb ree ni, bén rliladx ree Jesu-
crist abi' baya'nan con laa reeman tib dxej. & Chi
bareguiaal, dunujn con Pab badxoon Tolemaida
bio'n Cesarealod bio'n lidx Felip, bén rtie'ch xtiidx
Jesucrist. Felip guin naj tijb ree bén gajdx cwabee
din qui's reeman ni rayal tia' ree bénprob abi'
baya'nan lidxaman. 9 Yu' tajp xi'ndxa'paman bi-
inxtijb ree abi' laa reem rudééd xtiidx Dios loj ree
bejn. 19 Ma gojc zien dxej nadxu'n lidx Felip, chi
bi'ttijb bénla Agabo négajcaman rudééd xtiidx Dios
loj ree bejn, zéédaman niz Judea. 11 Chi bi'taman
cwa'man xcinch Pab guxhii guia' gajcaman con
yaaman, abi' naman:

—XSprijt Dios na guial Jerusalén ze guixhii ree
bén Israel bénnajxcinch niguie, abi' yayu reeman
laaman loj ree bén ad najt bén Israel.

12 Chi baguiejnan zian, dunujn con ree bén
rliladx Jesucrist luguiedx guin baguieenan
naguiejn loj Pab ad cheman Jerusalén. 13 Per
badxi'man laan, naman:

—¢Chexc zeel roondi abi' rgu' nayadi naj? Par
naj achet giutinan majsi guixiin o majsi guiétan
Jerusalén por Dad Jesus.

14 Chi bayagbeen guial ad zaguieentan gan
yadxoonan laaman chitéé cheman, achetri
baguie'chan lojman, tijbzi ni raguie'chan lojman:

—~Gac zi'c rniabee Dios.

15 Chi gudéd ree dxej guin dxel baguieenan
purvinid bio'n Jerusalén. 16 Buné'n bélzi ree bén
Cesarea rliladx ree Jesucrist, laa reeman biné
dunujn lod baya'nan lidx tijb bén Chipre, ma gojc
xchej rliladxaman Jesucrist, laman Mnason.

Bignaj Pab Jacob

17 Abi' ree bén Jerusalénrliladx Jesucrist dad nix
guyu luxdoo reeman baca' reeman dunujn. 18 Chi
bareguiaal buné'n Pab bugnajn Jacob, niriga' gra
ree bén rniabee loj ree bén rliladx Jesucrist. 19 Chi
gulox bagajpdiozan laa reeman, dxel bagojn Pab
laa reeman tijb gaj ni beenman por xguialrniabee
Dios delant loj ree bén ad najt bén Israel. 20 Chi
biguiejn reeman zian, baza't reeman Dios zagdxe,
zianz réb reeman loj Pab:

—L1j ragbee guial entr loj ree bén Israel zien
da't reeman ma bililadx Jesucrist, abi' gra reeman
réb guial rijn naguiejn gitin bejn zi'c rniabee xley
Moisejs. 21 Ma biguiejn téé reeman guial lij culiii
bén Israel ree, bén ad zojbt ree loj nacion Israel
guial ad zljncwentt reeman xley Moisejs, réb téél
loj reeman guial ad rijnt naguiejn chu' xi'n ree-
mansenruree bénlsrael ad zinal téét reeman dux
costumbr ree. 22Yan, ¢xhienaag gac? Laa reeman
guchajgczi lasa' reeman chi gagbee reeman guial
ma bi'til. 23 Zeel mejorli giitinl ze: Yu' tajp ree xin
no'ch du lojn xin rayal ree giitin cumplid ni cwéb
reex loj Dios. 24 Biné reex, gol been zi'c réb loj ley

din gaquidinaya, gudijx tée porlaareex din gac ya
guijc reex. Zian gagbee gra bejn guial rijnquil zi'c
rniabee ley, guial ad wali téét ni biguiejn reeman
xcwentil. 25 Abi' por ree bén ad najt bén Israel, bén
ma bililadx ree Jesucrist, ma baxhaalan tijb gui'ch
loj reeman zi'c baguieenan xgab guial ad rayalt
chu' reeman xgab por xley Moisejs. Per ad rayalt
gaw reeman nirbejloj ni naj ree xdios reeman, ad
gaw téé reeman rejn ni'qui béél rberejn, ad suné
téé reeman ben ren bén ad najt lacheel reeman.

Gunaaz ree bén Israel Pab

26 Dxel biné Pab guidap ree bén guin, abi' chi
bareguiaal been reeman zi'c rniabee ley par gac
reeman naya. Dxel guyu reeman lén yadooro'
Jerusalén din gugojn reeman goc yayaaloj dxej
gliin reeman zi'c rniabee ley, dxej rayal chiné tijb
gaj reeman tijb be guiét zi'c tijb gon par Dios.

27 Chi ma yayaaloj gajdx dxej ni naj giilin ree-
man zi'c rniabee ley, yu' ree bén Israel z€éd niz
Asia, baguiaa reeman Pab 1én yadooro' Jerusalén
abi' gurixdiaj reeman wajs reeman, gunaaz ree-
man laaman, 28 réb reeman:

—iBén Israel, gol been yudar! Xin guie naj xin
ziza gra lad caneeguijdxix bén Israel ree né dux
yadoo ree, réb tééx loj ree bejn guial ad giilin
reeman zi'c rniabee dux ley ree. Abi' ad tijbtzi
laan, né ma badxe'x bén ad najt ree bén Israel 1én
dux yadoo ree ni naj ni nada par dunuj ree ma
beenxlaan zi'c tijb luar ad rijnt sirv.

29 Réb reeman zian guial baguiaa reeman Pab
zizaman ni con tijb bén Efeso bén la Trofimo, zeel



Ni been ree apdstoles 21:30 Ixxxiv Nibeen ree apostoles 21:37

gunaladx reeman biné Pab laaman 1én yadooro'
Jerusalén.

30 Dxel been reeman nadxeb guidib luguiedx
guin, ruxulinree bejn bidxin reeman. Abi' gunaaz
reeman Pab, guxoobyuj reeman laaman babéé
reeman laaman 1én yadoo guin laa basiaaw gajc
reeman port guin ree. 3! Za mer nugiijt reeman
laaman, chi bidxin ruson guin loj suldad rniabee
ree suldad guial gra ree bén Jerusalén cayijn
nadxeb. 32 Laa bato'p gajc suldad rniabee guin
xsuldadix né za tio'p choon ree suldad rniabee,
baxtiin reex wej reex lod riga' ree bén guin. Chi
baguiaa ree bén guin bidxin suldad rniabee guin
con ree xsuldadix, dxel bacwééz gudijn reeman
Pab. 33 Dxel gubig suldad rniabee guin, gunaazix
Pab gunabeex guxhii reexlaaman con tio'p caden.
Abi' gunabdiidxix chu laaman xhie téé beenman.
34Per gurixdiaj reeman réb reeman garent garen,
guial rbixdiaj da't reeman achet gojc niagheex,
dxel gunabeex bigné reex Pab lod yu' ree suldad.
35 Chi bidxin reex loj ree scliar lod yu' ree suldad
guin, gulejn reex Pab guial dad nadoxh rijn ree
bén zien nal laa reex, 36 abi' gra reeman rbixdiaj,
réb reeman:

—iGol bagujtix!

Gunee Pab loj ree bejn

37 Chi ma chu'né reex Pab lod yu' ree suldad
guin, gunabdiidxaman loj suldad rniabee guin,
rébaman:

—¢Zajc ganené'n 1ij ya?

Badxi' suldad guinan rébix:

—¢Rajc rnieel diidx grieg ya? 38 ¢Nid 1{j naj xin
Egipto guzu contr gobiarn ya, abi' laa bigxiiin
gajquil niz loj yujbidx con tajp mil ree xbejnl, bén
bagijt ree bejn?

39 Dxel réb Pab lojx:

—Bén Israel naj. Goolan luguiedx Tarso tijb ree
guiedx zojbloj ni riga' niz Cilicia. Baneesii mod
ganené'n bén guie ree.

40 Dxel cwéjb suldad guin, abi' guzuli Pab loj
ree scliar guin beenman sen loj ree bén guin con
yaaman din yacwéézro'reeman. Chibacwéézree-
man, dxel guneenéman laa reeman diidx hebreo,
rébaman:

22

1—Léjtbengol nélos demazridi, gol bacaagdiajg
ni ganin por naj.

2 Chi biguiejn reeman caneenéman laa reeman
diidx hebreo, mazri bacwééz reeman. Abi' basnu-
uman rébaman loj reeman:

3 —Bén Israel naj. Goolan luguiedx Tarso
tijb guiedx riga' niz Cilicia, per Jerusalén guie
guni'san. Abi' mextr Gamaliel baluiii naj gra zi'c
naj xley dux bén gulal ree. Guidad naj guidib
luxdon benan xgab gutinan sirv Dios zi'cgajc 1&jt
yan. 4Dxel guzunaalan bénrliladx ree Jesucrist, xt
bagujtan laa reeman abi' zi'c ree béngunaa zi'c ree
xinguiaaw gunaazan badxe'n ladxguiib. 5 Bixhioz
mazri zojbloj rniabee graczi ree bixhioz né gra
ree guxtis Israel raghee guial najn ni wali. Din
laa reeman banee tijb gui'ch par guliin loj du lasa'
bén Israel ree, bén zojb ree luguiedx Damasco din
chile' yaguilan bén rliladx ree Jesucrist luguiedx

guin, ganaaztéénlaareeman guidné'nlaareeman
Jerusalén din téd reeman casti.

Be Pab diidx xhienaag bililadxaman Jesucrist
(Hch. 9:1-19; 26:12-18)

6 ’Per chi za'n lunejz par Damasco, chi ma
cadxinan ni cost garol dxej, dxejczi brii tijb guij
xanyabaa balaan bacha' guidibczi lod cazaan,
7 abi' breeyujn. Dxel biguiejnan cha' bén na:
“Saulo, Saulo, ¢chexquiza zeel rzunalil naj?” & Abi'
gunabdiidxan rén: “¢Chu lij Dad?” badxi'man
laan naman: “Naj naj Jesus, bén Nazaret, bén
rzunalil.” 9 Bén ziné' reen baguiaa reeman bacha'
guin abi' bidxeb reeman, per ad bignia't reeman
ni na cha' bén gunee naj. 10 Dxel gunabdiidxan
rén: “;Xhierayal glinan Dad?” Abi'na Dad Jesucrist
lon: “Bixche, basnuu xnejzil wej Damasco. Nina
reeman gra ni rayal gutinl.” 11 Abi' guial bascajy
bacha' guin lon, dxel bén ziné' reen gunaaz ree-
man yan, biné reeman naj luguiedx Damasco.

12°Ni zojb tijb bén la Ananias, riijnman cumplid
gra zi'c rniabee xley Moisejs. Abi' gra ree bén Is-
rael zojb luguiedx Damasco niinbee laaman guial
nabanman xnejz. 13 Ananias guin bidganaj naj,
chi bi'taman naman lon: “Saulo, ma zajc yaguiaal
stijb.” Loj hor guin gajc baguian stijb abi' baguian
laaman. 14 Dxel naman lon: “XDios dux béngulal
ree ma bacaabee 1ij din gagbeel xhie rénman
glunl, abi' guguiaal Jesucrist guien téé€l cha'man,
bén riijn zi'c rayal. 15 Din chigneel xtiidxaman loj
gra ree bénguidxliuj, gu téél diidx loj reeman ni
baguiaal ni biguiejn téé€l. 16 Yan, ad rbézil mazri,

guzuli gurobnijs téé gurejdx gaj Dad Jesucrist din
chistidaman xtolil.”

Be Pab diidx xhienaag wejman loj ree bén ad najt
bén Israel
17°Chi baguialan Jerusalén, wan 1én yadooro'
persi guredx gunaaban Dios, abi' guza'can zi'c
ruliii cane'xhchalan. 18 Baguian Dad Jesus na-
man: “Baquiejn. Cari barii Jerusalén, din ad
zljncwentt reeman ni guiébil por naj.” 19 Abi' rén
lojman: “Dad, laa reeman ragbee guial naj wa
gra lén ree yadoo gunaazan bén rliladx ree luj,
badxe'n laa reeman ladxguiib gudin téén laa ree-
man. 20 Né chi bagiijt reeman Esteban, bén gunee
xtiidxil, laagajc naj za' ni rén zagdxe naj guiétaman
abi'xtgunanxabreebénbagijtlaaman.” 21 Perna
Dad Jesus lon: “Wej, naj gaxhal 14j zijt loj ree bén
ad najt bén Israel.”

Badxe' reeman Pab lod yu'ree suldad

22Xt guintzi naga'loj bacaagdiajg reeman ni réb
Pab dxel guzuloj gurixdiaj reeman réb reeman:

—iAd rayalt guiban xin guin! jGol bagujtix!

23 Abi' guial cabixdiajz cabixdiajreeman, ruzaal
xab reeman niz ladia ruzaal téé reeman yuj niz
ladia. 24 Dxel gunabee suldad rniabee guin cu'
reeman Pablod yu'ree suldad abi' gunabeex qui'n
reex laaman din yaneero'man chexc zeel rbixdiaj
ree bén guin zian contr laaman. 25 Per chi guxhii
reex Pab din quin reexlaaman, rébaman loj tijb ree
suldad rniabee za' ni:

—¢Zajc quindi tijb bén Rom ya, chi gadidi gagbee
xhie beenman?

26 Chi biguiejn suldad rniabee guin zian, dxel
bicojnx suldad rniabee ree suldad guin, rébix lojx:

—Gojp cudad ni giunnél xin guin, din xin Ro-
man.

27Dxel wej suldad rniabee guin lod za' Pab, abi'

gunabdiidxix lojman rébix:
—¢Walin ya xin Rom 14j?
Badxi' Paban rébaman:

—Walican.
28 Abi' réb suldad rniabee guin lojman:

—Naj zro' milia gudixan par gacan xin Rom.

Abi' badxi' Paban rébaman:

—Per naj diizd goolan najn bén Rom.

29 Chi biguiejn ree suldad niguin Pab, guial bén
Rom najman, laa bisiud gajc reex. Xt né suldad
rniabee guin bidxeb chi gogbeex guial ben Rom
naj Pab guial gunabeex guxhii reex laaman.

Bazuj reeman Pab loj ree guxtis
30 Chi bareguiaal, guyén suldad rniabee guin
niagbeechaawix chexczeel za' ree bén Israel contr
Pab. Abi' baxhiequix Pab, dxel gunabeex bado'p
ree bixhioz rniabee ree bixhioz né ree guxtis. Abi'
babééx Pab bazujx laaman loj gra reeman.

23

1Baguiaa Pab loj ree guxtis guin, abi' rébaman:

—Compniar Israel, loj guidib ninabanan xt yan,
achet naladxan delant loj Dios din naj raghee
xhienaag nabanan.

2 Dxel Ananias, bixhioz mazri zojbloj rniabee
graczi ree bixhioz, gunabeeman bén za' ree gajxh
cweé' Pab din ca'p reeman ro'man. 3 Per badxi'
Paban rébaman loj bixhioz guin:

—iZiangajc ca'p Diosro'l, bén rusquiee' ¢1d zojbil
yagaj ya par guiunl gulalguxtls zi'c rniabee ley?
Abi' ¢Chexqu12a zeel rujnl zi'c ad rniabeet ley, rni-
abeel ca'p reeman ro'n?

4 Abi' ree bén za' yagaj réb reeman lojman:

—¢Zian rusaglojl xbixhioz zojbloj Dios ya?

5 Dxel réb Pab:

—Gol been perdon, ad gogbeetan guial laaman
naj bixhioz mazri zojbloj. Din loj xtiidx Dios réb:
“Ad gusaglojl bén rniabee ladxil.”

6 Chi gogbee Pab guial garol reeman naj
bénsaducew za garol reeman naj bénfarisew, dxel
guneeman rejs rébaman:

—Naj naj bénfarisew, xi'n bénfarisew naj. Abi'
guial rliladxan yaban ree bengut zeel za' ree bejn
contr naj.

7 Chi rébaman zian, guzuloj cadildiidx ree
bénfarisew con ree bénsaducew abi' gojc reeman
tio'p lala'. 8 Din bénsaducew ree ad rliladxt reeman
guial yaban ree bengiit, ad rliladx téét reeman
guial yu' ree anjl né ree sprijt, per ree bénfarisew
rliladx reeman gra ree ni guin. 9 Abi'beenreeman
naquie' yagaj. Dxel guzuli bélzi ree bénfarisew naj
mextr rulii ley, réb reeman:

—Achet ni mal waytijn bén guie. Wed tijb sprijt
o tijb anjl gunee laaman, gol gojp cudad ad niad
contr Diosan nadxu' ree.

10 Chi baguiaa suldad rniabee guin mazri
cadildiidx reeman, dxel bidxebix nuroox reeman
Pab. Abi' gunabeex bi't ree suldad din yabéé reex
laaman galay ree bén guin, chiné téé reex laaman
lod yu' ree suldad stijb.

11 Chi gure guiaal stijb, baltitiiloj Jesucrist loj Pab,
rébaman lojman:

—Bagu' luxdool Pab, din zi'c guneel por naj
luguiedx Jerusalén guie, ziangajc guinieel por naj
luguiedx Rom.

Been reeman xgab gugtijt reeman Pab
12 Chi bareguiaal, garol ree bén Israel baya'n
reeman diidx din gugiijt reeman Pab, réb téé
reeman guial achet gaw reeman achet téét guié'
reeman xt gugiijt reeman laaman. 13 Nadéd tiuu
naj ree bén réb zian. 14 Abi' wej reeman bigneené

reeman bixhiozree bénrniabee ree bixhioz né ree
xbengol ree bén Israel, réb reeman loj reeman:

—Dunujn ma raguie'ch guial achetczi
yadaawan xt chi ma bagljtan Pab. 15 Yan léjt
con gra ree guxtis, gol gunab loj suldad rniabee
guin din guidnéx laax lojdi guixie, con gol badxiib
guijc guial réndi gagheechaawidi xhienaag naj
xcwentix.  Abi' dunujn ma yadxu'sinan din
yagujtan laax chi gadix gui't guie.

16 Per xi'ngaan bizan Pab biguiejnx guial cayéb
reeman zian, dxel wejx lod yu' ree suldad bicojnx
Pab. 17 Zianz gunee Pab tijb ree suldad rniabee
guin, rébaman lojx:

—Binésii xin guie loj suldad rniabee din gudééx
tijb ruson lojman.

18 Biné xin suldad guin laax loj suldad rniabee
guin, rébix lojx:

—Pab, xin yu'ladxguiib guredx naj abi' gunabix
guidné'n xin guie lojl din guneex tijb ruson lojl.

19 Abi' suldad rniabee guin gunaazix yaa Xin
guin, binéx laax tiblad, gunabdiidxix lojx rébix:

—¢Xhie rénl nal lon?

20 Abi' réb xin guin lojx:

—Bén Israel ree ma baya'n reeman diidx din
guiniab reeman lojl guixie din chinél Pab loj ree
guxtis, con gudxiib reeman guijc guial rén reeman
gagheechaaw reeman xhienaag naj xcwentaman.
21 Per ad bal chililadxil laa reeman, din nadéd
tiuunaj ree bén cwézlaaman guquie'chloj reeman
lunejz, abi' ma réb reeman guial achet gaw ree-
man ache téét guié' reeman xt gugijt reeman laa-
man. Yan za'sin reeman cabéz reeman ni guiébil.

22Dxel réb suldad guin loj xin guin:

—Baguiaj. Achu loj guiébil ni ma nal lon.

Guxhaal reeman Pab loj gobernador Félix

23 Dxel gunee suldad rniabee guin tio'p ree
xsuldadix, abi' gunabeex laa reex din guiliin reex
porvinid tio'p gayuu suldad che guia', né za gay-
ojnchii ree suldad cwib way, zatio'p gayuu ree
suldad tia' lans din che reex Cesarea raca gaa
guxhin. 24 Abi' gunabee tééx giilin reex porvinid
way cwib Pab, rébix loj reex guial guinia reex
Pab din guidxinman zagdxe loj gobernador Félix.
25 Abi' guxhaalnéx laa reex tijb gui'ch ni réb:

26 “Naj Claudio Lisias, rugajpdiozan lij gober-
nador Félix, 1iij guial najl bén zojbloj. 27 Bén Israel
ree gunaaz xXin guie ma nugujt reeman laax. Per
chi gogbeen guial xin Roman, dxel wan con ree
da suldadan bugléén laax loj reeman. 28 Abi'
guial rénan gagbeen xhie riijnx zeel rdxe'ch ree-
man laax, dxel bazun laax loj ree guxtis Israel.
29 Dxel gogbeen guial por xcwent xley reeman
zeel rdxe'ch reeman laax, per ad najtan ni rayal

guiétix ni'qui guial chu'x ladxguiib. 30 Né guial
ma gogheen guial xixgab ree bén Israel naj gugiijt
reeman laax, zeel cayxhalan laax lojl. Abi' ma
rén loj ree bén rdxe'ch laax guial con lij guln
reeman reglad ni rajp reeman contr laax. Laanan
rugojnan 1d;.”

31 Been ree suldad guin zi'c gunabee suldad
rniabee guin abi' guxhin biné reex Pab luguiedx
Antipatris. 32 Chi bareguiaal suldad zé ree guia'
bayejc reex lod yu' ree suldad, guidad ree sul-
dad dxiib way ziné reex laaman luguiedx Ce-
sarea. 33 Chi bidxin reex Cesarea, badééd reex
gui'ch guin loj gobernador guin, bayu téé reex
Pab lojman. 34 Chi gulox biil gobernador guin
gui'ch guin, gunabdiidxaman loj Pab ban zaman.
Dxel chi gogbeeman guial Cilicia zé€daman, 35 dxel
rébaman lojman:

—Chigui'tree bénza'ree contrlij, dxel gucagdi-
agan ni nal.

Abi' gunabeeman gap reex Pab 1én xpalas
Herodes.

24

Ni gunee Pab loj gobernador Félix

1 Chi goc gaay dxej, Ananias, bixhioz mazri zo-
jbloj rniabee graczi ree bixhioz, bidxinman Ce-
sarea con tio'p choon ree guxtis Israel né tijb
licenciad laman Tértulo. Abi' wej reeman loj gob-
ernador guin din cwe'c reeman xguialquia Pab.
2 Chi bidxinné reex Pab, guzuloj Tértulo caneeman
contr laaman, rébaman loj gobernador guin:

—Quixtéé 14j dad gobernador, por lij
nadxu'dxen, né por xguialrajquil zien ree ni

rijn sirv cayajc du ladxan. 3 Gra ladczi za' ree
bejn conform por gra ni cayijnl dad gobernador
Félix, 14j naj bén zojbloj, quixtééczi 1ij. 4 Per chitéé
glnlaan 1ij mazri, rniaaban lojl din gucaagdiajguil
ni yanan lojl tibrajtooczi. 5 Dunujn bayagbeen
Xin guie naj zi'c tijb guialguijdx loj ree bén Israel,
guidibczi guidxliuj zizax rustijlix laa reeman abi'
laax rniabee loj tib cwaa ree bén rniee reeman
nazaren. % Abi' guyén tééx nljnx dux yadooro'n
zi'c tijb luar ad rijnt sirv, zeel banaazan laax
bayénan naguieenan guialguxtis zi'c naj dux
leyan. 7 Per laa bi't gajc suldad Lisias con ree
xsuldadix, babééxuu reex laax du lojn. & Abi' réb
suldad rniabee guin guial lojl gui't ree bén rbe'c
xguialquia Pab, yan 1Uj gajc zajc guiniabdiidx
lojx din gagbeel zagdxe guial walican ni ranan

xcwentix.
9 Abi' ree bén Israel za' ni réb reeman guial

waliqui gra ni guin. 10Dxel been gobernador guin
sen loj Pab din guinieeman, abi' réb Pab:

—~Guial ragbeen diizd gocli rniabeel nacion Is-
rael, zeel ad yu'nawéégtan yadxi'n ni rudxiib ree-
man guican. 11 Abi' liij gajc zajc cwe'quil ruson
din gagbeel guial qui gojcri chiptio'p dxej badxi-
nan Jerusalén din ganajchi'n Dios. 12 Abi' achut
banaazné reeman naj cadildiidxné'n, ni'qui guial
gabén wadijl 1én yadooro' Jerusalén, ni'qui 1én
yadoo ren ree ni yu' ree ni, ni'qui luguiedx guin.
13 Bén guie ree ad zajct na reeman lojl guial ni
diidxli naj ni rudxiib reeman guican. 14 Per ni
naj diidxli naj guial rliladxan Jesucrist, nejzctb
guin naj ni zinaalan, caylnan sirv loj xDios dux
béngulalan, abi' na ree bén guie guial ad xnejzt

Diosan, per caylnan zian guial rliladxan gra ni
zééd loj ley né ni bacaa ree bén badééd xtiidx Dios
loj ree bejn. 15 Abi' zi'cgajc rliladx ree bén guie
Dios, ziangajc rliladxan laaman guial yaban ree
bengiit stijb, zi'c ree bén goc benza'c né ree bén
goc benmal. 16 Zeel riinan naguiejn gabajnan za-
gdxe chitéé xhie ganaladxan delant loj Dios ni'qui
delant loj ree bejn.

17°Ma gojc zien ijz nariin, xt yan baye'c ladxan
bidgané'n ni baxhaal ree bejn par ree bénprob,
bidgané' téén gon nirayal gudédanloj Dios. 18 Laan
naj ni cayunan lén yadooro' Jerusalén chi bi't ree
bénIsrael zaniz Asia baguiaa reeman naj, per mal
benan zi'c rniabee ley din gacan naya. Abi' ad
zient bejn riga', ad cabé téétan wadijl. 19 Yan, bén
gunaaz ree naj, laa reeman naj bén rayal su guie
din na reeman xhie riinan xhie pornin rdxe'ch
reeman naj. 20 O balguiza, bén za' ree guie na
reeman xhie da dolan badxejl reeman chi guzun
loj gra ree guxtis Israel. 21 Tijbzi ni benan chi za'n
galay reeman gurixdiajn rén: “Guial rliladxan
yaban ree bengtit, zeel za' ree bejn contr naj yan.”

22 Chi biguiejn gobernador Félix zian, abi' guial
ragheeman xhienaag naj xnejz ctib Jesucrist, dxel
basa'nman guialquia guin par stijb dxej, rébaman
loj reeman:

—Chi gui't suldad Lisias, dxel gagbeen zagdxe
xhienaag naj xcwentidi.

23Dxel gunabee gobernador guin tijb ree suldad
rniabee guin din gusnuu guinia reex Pab, per
guslaa reex gulnman ni rénman ad gudxoon tée
reex chignaj ree xmiwaman laaman.

24 Chi goc tio'p choon dxej, bidxin gobernador
Félix stijb con lacheelaman Drusila, laaman naj
bén Israel. Dxel gunabee gobernador guin bidxin
Pab, abi' bacaagdiajg reeman ni rébaman xcwent
guialrliladx bejn Jesucrist. 25 Per chi guzuloj
cayébaman guial rayal guiban ree bejn xnejz,
gucweééz téé xixgab mal reeman, guial guidxin
téé dxej yadééd ree bejn cwent loj Dios, dxel dad
bidxeb gobernador guin abi' rébaman loj Pab:

—Baguiaj. Ganetan lij chi chu'n luar stijb.

26 Per Félix né milian rbézaman gudééd Pab
lojman din guslaaman laaman, zeel gurejdxa-
man laaman zien volt din guinieenéman laaman.
27 Zian gudéd tio'p ijz abi' barii Félix guial gober-
nador, dxel bayu Porcio Festo xluaraman. Abi'
guial guyén Félix naya'nman zagdxe loj ree bén
Israel, zeel basa'nman Pab ladxguiib.

25

Gunee Pab loj Festo

1 Chi goc choon dxej ni bidxin Festo Cesarea
par chu'man guial gobernador, dxel wejman
Jerusalén. 2Yagaj, bixhioz rniabee ree bixhioz con
ree bén Israel mazri zojbloj, wej reeman lojman
bile'creeman xguialquia Pab, 3abi' gunab reeman
lojman din guixhiaalaman Pab Jerusalén. Zian
guyén reeman din xixgab reeman naj gugujt ree-
man Pab runejz. 4 Per badxi' Festo xtiidx reeman
rébaman guial Cesarea nayaaw Pab guidad laaman
nayob yaguiajman ni, > abi' rébaman loj reeman:

—Bén rajp ree guialrniabee lojdi, laa reeman sa
Cesarea, abi' bal xhie ni mal been xin guin, ni na

reeman xhienin beenx. . ]
6 Cost xhujn o chii dxej guzuj Festo Jerusalén,

dxelri ziaman Cesarea. Chi bareguiaal, gurej 10j
xyagxhilaman lod rniabeeman, abi' gunabeeman
chica' reex Pab. 7 Chi bidxinné reex laaman, bén
Israel guza ree Jerusalén, gubig reeman abi' zien
ree niguijdx badxiib reeman guijcaman, majsi
ni'qui tijb ni réb reeman ad gojct nuliiti reeman
guial najn niwali. 8 Dxel badxi' Pab xtiidx reeman,

rébaman: _ ) ]
—Naj, achet ni mal waytinan xley ree bén Israel,

ni'qui yadooro' Jerusalén, ni'qui rey César.

9 Per Festo guyénman naya'nman zagdxe loj ree
bén Israel, dxel gunabdiidxaman loj Pab, rébaman:

—¢Rénl ya chel Jerusalén? Ni yanajn bal rajpil
dol o ad rajptil dol ya ni rudxiib reeman guijquil.

10 Badxi' Paban rébaman:

—Loj ree guxtis Roman za'n, lod rayal gac
reglad xhienin benan. Lij ragbee zagdxe guial
achet ni mal waytinan bén Israel ree. 11 Bal xhie
tijb ni mal benan ni rayal guiétan, ad zabexuutan
guiétan. Per balid wali ni na reeman benan, achut
rajp derejch yayu naj loj reeman. Zagdxeli naj
gadéédan loj rey César.

12 Dxel chi gulox guneené Festo bén naj ree
xbejnman, bén réb ree ni rayal gac, rébaman loj

Pab:
—L1j na tédil loj rey César, yan lojman tédil.

Za'Pab loj rey Agripa
13 Chi gudéd tio'p choon dxej, rey Agripa con
Xbéngunaaman Berenice bidxin reeman Cesarea

bitixloj reeman gobernador Festo. 14 Abi' guial
zien dxej da't guzuj reeman ni, dxel be Festo diidx
loj rey Agripa xcwent Pab, rébaman:

—Guie yu' tijb xin basa'n Félix ladxguiib. 15 Chi
wan Jerusalén, bixhioz rniabee ree bixhioz con
ree bén rniabee 10j ree bén Israel gule'c reeman
Xguialquiax, gunab reeman ganabeen guiétix.
16 Per naj rén loj reeman guial guxtis Rom ree
ad najt xcostumbr reeman nabee reeman guiét
tijb bejn chi gadaman su loj ree bén cabe'c
xguialquiaman din guiébaman walin ya o ad wal-
itan ni rudxiib reeman guijcaman. 17 Zeel chi
bi't ree bén Israel guin guie, achet guial niaglaan,
bareguiaal gajc gure loj da yagxhilan, abi' gun-
abeen bidné reex xin guin. 18 Per ree bén bhi't
gule'c xguialquiax, achet ni nadxeb na reeman
zi'c gunaladxan ninia reeman por laax. 19 Tijbzi
xguialquiax ni gule'c reeman naj por xcostumbr
reeman né por tijb bén la Jesus, bén ma gijt, per
Pab réb naban Jesus guin. 20 Abi' guial ad ragbee-
tan xhie giinan por zian, dxel gunabdiidxanloj Pab
bal rénx chex Jerusalén din gac reglad ni guin ree
ni. 21Perlaax gunab tédlojrey César din gac reglad
nirébreeman porlaax, zeel gunabeen yaawsiix xt
chile' yaxhalan laax loj rey César.

22Dxel réb rey Agripa loj Festo:

—Bal zian chile'n, négajc naj rén gucagdiag laax.
Abi' badxi' Festo laan rébaman:

—Guixie gucaagdiajguil laax.

23 Chi bareguiaal, dad zagdxe ca' xab rey Agripa

con Berenice bidxin reeman con ree bén rniabee
suldad con los demazri ree bén zojbloj luguiedx

guin, bidxin reeman guyu reeman lénu lod gu-
caagdiajg reeman ni guiéb Pab. Dxel gunabee

Festo bica' reex Pab. 24 Abi' réb Festo:
—Rey Agripa né los demazridi dad zamédi

dunujn guie. Bén ruguiaadi guie, gra bén Is-
rael, zi'c Jerusalén zi'cgajc guie ma bi't reeman
bidganaj reeman naj rniab reeman guiétix. 25 Naj,
achet xfaltix radxejlan guial rayal guiétix. Guidad
laax gunab téd loj César Augusto lod gac reglad
xcwentix, abi' ma benan xgab yaxhalan laax.
26 Per ad radxejltan ni gucan por laax loj gui'ch ni
gaxhalanlojrey César,bénrniabee naj. Zeelnuzun
laax lojdi zi'c naj quijb lojl rey Agripa, din chi ma
gulox gunabdiidxidi ni rayal guiniabdiidxidi lojx
dxel ma yu' ni gucan por laax. 27 Din naj rultii ad
xnejzt naj yaxhalan tijb bén yu' ladxguiib loj rey
César abi' ad zétan xhie beenman.

26

Ni gunee Pab loj rey Agripa

1Dxel réb rey Agripa loj Pab:

—NMa zajc guinieel por 1uj.

Abi' gules yaa Pab guzuloj rébaman:

2—DA&dnixyu'luxdon guial bile' za'nlojl yanrey
Agripa, par ganen lojl yadxi' téén gra ni rudxiib
ree bén Israel guican. 3 Din lij raghee zagdxe
gra xcostumbr ree bén Israel, né conin rijn persi
rdildiidx reeman. Zeel rniaaban lojl gapil pasens
gucaagdiajguil ni ganin.

Zi'c guban Pab gocli
4’Gra ree bén Israel raghee xhienaag gubajnan
con laa reeman zi'c ladxan zi'c Jerusalén, diizd

xindoon. > Ragbee téé reeman abi' zajc na reeman
laan bal rén reeman, guial diizd xindoon najn
bénfarisew, abi' ree bénfarisew naj bén mazri zinal
xley ree bén Israel. ¢ Abi' yan za'n guie, badééd
reeman naj loj ree guxtis guial rliladxan yasban
Dios bengit ree zi'c beenman promejs loj ree
dux béngulal ree. 7 Gra guidxiptio'p cwa' ree bén
Israel cabéz dxej guiin Dios zian, zeel rén reeman
laaman riijn téé reeman sirv lojman dxej guiaal.
Abi' yan guial rliladxan laan zeel rbe'c ree bén
Israel da guialquian, rey Agripa. 8 ;0 naladxidi ya
nawéeég yashan Dios benglt ree?

Be Pab diidx xhienaag guzunalaman bén rliladx
ree Jesucrist
9°Guia'xchej benan xgab rayal glinan xhienin
bén rliladx ree Jesus, bén Nazaret, 10 abi' zian
benan Jerusalén. Con xtiidx ree bixhioz rniabee
ree bixhioz, zien ree bén rliladx Jesucrist badxe'n
ladxguiib. Abi' chi rugujt reeman laa reeman, né
naj ré guiétri reeman. 11Zien volt benan laa ree-
man xhienin din giinan naguiejn gusa'n reeman
guialrliladx reeman Jesucrist. Zian benan l1én gra
ree yadoo, abi' guial tant rdxe'chan laa reeman
dxel guzunaalan laa reeman xt luguiedx ren ree.

Be Pab diidx stijb xhienaag bililadxaman Jesu-
crist
(Hch. 9:1-19; 22:6-16)
12°Abi' par zian za'n Damasco, con quijb xtiidx
ree bixhioz rniabee ree bixhioz. 13 Per ganin lij
rey Agripa, lunejz baguian tijb xbacha' xanyabaa
zi'c garol dxej, per mazri naynin guial loj ni rusni
gubijdx, abi' basnin guidib lod za'n con ree bén

ziné'n. 14 Abi' dugraczan bareeyuj, dxel bigu-
iejnan cha' bén gunee naj con diidx hebreo, na-
man: “Saulo, Saulo, ¢chexc zeel rzunalil naj? Luj
gajc rguiil xguialnaal zi'c go'n rudxeguia' loj yag
rulaagné reeman laab.” 15 Dxel rén: “¢Chu lUj
Dad?” Badxi'man laan naman: “Naj naj Jesus bén
rzunalil. 16 Per bixche, guzuli, din baliilon lojl par
guunl naj sirv gu téél diidx ni baguiaal yan né ni
guliin lojl. 17 Naj gaxhal lijj loj ree bén Israel né
loj ree bén ad najt bén Israel, abi' naj gagné' 1ij
chitéé xhie giitin reeman 1ij. 18 Gaxhalan lijj 1oj
reeman din guixhialil loj reeman gusa'n reeman
nejz mal, chinal reeman nejz zagdxe. Ad tiébri
reeman nabee xindxab laa reeman, chinal téé
reeman xnejz Dios. Abi' chililadx reeman naj
din gac xtol reeman perdon yayal téé reeman ni
rayal gra ree xbejn Dios, bén ma naya ree delant
lojman.”

Bazoob Pab diidx ni baliiiiloj lojman

19°Zian gojc, rey Agripa, bazoban diidx benan ni
na Jesucristlon chi guneeman naj diizd xanyabaa.
20 Yaloj luguiedx Damasco gutiechan xtiidxaman,
dxelri Jerusalén né guidib niz Judea né loj ree bén
ad najt bén Israel. Rén loj reeman din yayujn
reeman xgab por xtol reeman, yadxi' loj reeman
loj Dios giilin téé reeman ni rayal giilin reeman
din guiguien guial ma bidxaa mod naban reeman.
21 Abi' por zian, gunaaz ree bén Israel naj lén
yadooro' Jerusalén, guyén reeman nugijt reeman
naj. 22 Per con xyudar Dios laa naj guie xt yan
cusnuu cayun xtildxaman loj gra ree bejn, zi'c ree
bén zojbloj zi'c ree bén ad zojblojt. Abi' gra ni rén

lojreeman naj ganaxnibacaareebénbadéé xtiidx
Dios loj ree bejn né ni bacaa Moisejs xhienaag
naj ni gac, 23 guial Cristo naj guial tédaman guialzi,
guiétaman. Per chi ma giijjtaman yaloj laaman naj
bén yaban loj ree bengit, abi' gugojnman bén
Israel ree né ree bén ad najt bén Israel xhienaag
gap reeman perdon.

Nuyén Pab nililadx Agripa Jesucrist

24 Chi cayéb Pab zian, dxel gudidxa' Festo
rébaman:

—iRajcguijquil Pab! guial tant rusiidil ma rajc
guijquil.

25 Per badxi' Pab laan rébaman:

—Ad guictan rajc, gobernador Festo. Ni canin
najn xnejz né diidxli. 26 Laa rey Agripa za' guie,
laaman raghee ni canin, zeel sin guialrdxeb canen
delant lojman. Naj ragbeechaaw guial laaman
ragbee granicanin, din ad canitan ni goc ralanlod
achut zajc gagbee laan. 27 ;Rliladxil ni réb ree bén
badééd xtiidx Dios loj ree bejn ya, rey Agripa? Naj
ragbee guial rliladxil.

28 Dxel badxi' rey Agripa laan rébaman:

—Sta'nczi nijnl naj gan nililadxan Jesus.

29 Abi' réb Pab:

—Majsi sta'nz o majsiryaadxri, na Dios guial ad
tijbtzi 1ij, né gra ree bén cucaagdiajg ni canin yan,
guidxin dxej chililadxidiJesus zi'c naj, majsiad nét
ree caden guie.

30 Dxel bisu rey Agripa con gobernador Festo
con Berenice né gra ree bén zojbné laa reeman ni.
31 Chi bariica reeman tiblad guzuloj cayiiné lasa'
reeman diidx, réb reeman:

—Achet wayijn Xin guie ni rayal guiétix, o chu'x
ladxguiib.

32Dxel réb rey Agripa loj Festo:

—7Zile' naslaa reex, balidix niniab tédix loj rey
César.

27

Baxhaal reeman Pab Rom _
1 Chi réb reeman ma yaxhaal reeman dunujn

Italia, dxel bayu reeman Pab con sta'n ree bén
yu' ladxguiib loj tijb suldad rniabee la Julio, laax
rniabee tib cwaa ree suldad la Augusto. 2 Abi' Ce-
sarea badxu'n loj tijb xbarcw ree bén Adramitio,
barcw ni ma grii chen guiedx riga' ree niz Asia.
Né Aristarco buné'n, bén TesalOnica, guiedx riga’
niz Macedonia. 3 Chi bareguiaal, badxinan Sidon,
lod goc Julio xinza'c da't con Pab, cwéjbix bitixloj
ree xmiw Pab luguiedx guin abi' badééd reeman
ni ryaadxaman. 4 Chi badxoon Sidon badiaawan
Chipre yuj riga'loj nijsdoo, basa'nanan dux ladru-
vejsan chitéé yachaaglojn zro' bi, din niz du lojn
rliaj bi guin. 5 Badiiiidan loj nijsdoo gajxh Cilicia
né Panfilia abi' badxinan Mira, tijb guiedx nulen
Licia.

6 Ni bidxaagloj suldad rniabee guin tijb barcw
Alejandria ni che Italia, zianz nax yadxu'n lojn.
7 Loj zien dxej bio'n chaawladx, con guidib tar-
bajw badxinan niz lod la Gnido. Abi' guial sta
rliaj bi niz du lojn, dxel zagdxeli baditiidan niz
Salmon, badiaawan lod la Creta yuj riga' loj nijs-
doo. 8 Gadéd ro' yuj guin zio'n loj nijsdoo, per con
guidib tarbajw, xt badxinan tijb luar la Buenos
Puertos, gajxh niz lod naj guiedx la Lasea.



Nibeen ree ap0stoles 27:9 ciii Nibeenree apostoles 27:17

9 Abi'zi'ct ma bayaglaan, ma naj nadxeb yasnuu
yo'n loj nijsdoo, din ma zidyob tiamp nayaag. Zeel
gunee Pab, 10 rébaman loj reeman:

—Dad, ad zagdxet yo' ree bal yasnuu yo' ree, din
nadxeb guize'n barcw guin abi' guire'ch gra ni yu'
lojn loj nijs guin, xt né dunuj ree nadxeb yayéijt

e.

11 Per suldad rniabee guin mazri beencwentix
bén rusa barcw guin né bén naj xbarcw laan,
guial loj ni réb Pab. 12 Abi' guial ad zagdxe téét
naj yagaj par yadutidan tiamp nayaag, dxel mazri
zien reeman been xgab zagdxeli naj yariin yagaj,
yaguieenan naguiejn yadxinan Fenice, tijb guiedx

nulen Creta lod ad rbi' téét bi, ni yadiitidan tiamp
nayaag.

Gubi' tijb bidoxh loj nijsdoo

13 Dxel guzuloj cabi' tijb bi chaawladx ni zééd
lad sur, abi' gunaladx reeman ma bile' zi'c naj
xixgab reeman, zeel bariin bio'n loj nijsdoo gadéd
ro' yuj Creta. 14 Per ad wayajct xchej zio'n chi
birii tijb bidoxh la Euroclidén loj nijs guin. 15 Abi'
guzuloj bi guin culadxaan barcw guin. Né guial
niz du lojn zééd bi guin dxel ad gojctri nusnuu
barcw guin niejn niz lod rayal niejn, abi' baslaa
reeman biné barcw guin dunujn niz lod cucadxaa
bi guin laan. 16 Dxel badiitidan xijch tijb yujdobéz
la Clauda riga'n loj nijs, lod ad rbi'tri bidoxh
guin, abi' canu naxii xan barcw guin con guidib
tarbajw balé'panan loj barcw guin. 17 Dxel chi
gulox balé'pan canu guin loj barcw guin, batiejl
reeman duu lad barcw guin chitéé yaze'nan. Abi'
guial rdxeb reeman chééztiej barcw guin 1én Ux
la Sirte, dxel gulet reeman xlon ree barcw guin

din cwentzi chiné barcw guin dunujn niz lod
rucadxaa bi guin laan. 18 Chi bareguiaal, zian-
gajc rbi' bidoxh loj nijs gum zianz guzuIOJ cuzaal
reeman ni nid barcw guin loj nijs guin. 19 Ni
bayon dxej, cwa' reeman gra ree ni rijnné barcw
guin dxiin bazaal reeman loj nijs guin. 20 Zien
dxej ad biguient gubijdx ni'qui ree bajl xanyabaa
por bidoxh gubi' loj nijs guin, dxel dunujn ad
naguieentri du luxdoon yalaan loj nijs guin.

21 Abi' guial ma gojc zien dxej ni achetczi
wadaawan, dxel guzuli Pab galay reeman,
rébaman:

—Dad, zagdxeli nucaagdiajguidi da diidxan ad
nariit ree Creta, zian ad naduudt ree tarbajw guie
achet téét nasééb ree. 22 Per achet giilinan, ad
rdxebidi din ni'qui tijbidi ad zé&jtt, tijbzi barcw
guin yaze'n. 23 Din Dios rniabee naj, bén caylnan
sirv guxhaal tijb xi anjlaman balutloj lon yan
guiaal. 24 Abi' na anjl guin lon: “Pab, ad rdxebil,
din rayal sul loj rey César, abi' por 1ij ni'qui tijb
ree bén zééd loj barcw guie ad zuslaat Dios guiét
reeman.” 25 Zeel yan dad, gol badxe' luxdoodi
zagdxe, din naj rliladxan Dios, raghee téén zagdxe
guial gac zi'c na anjl guin lon. 26 Per gag barcw
guie niz ro' tijb yuj riga' 1oj nijsdoo.

27 Chi goc chiin gubijdx ni zio'n loj nijs guin,
guxhinzii badxinanniz lojnijsdoo la Adriatico, niz
ni niz guie z€ barcw guin loj nijs guin por bi guin.
Abi' ree bén nulen barcw guin, guxhinzii zi'ct
garol guiaal gogheereeman guial zamer yadxinan
loj yuj. 28 Dxel bare'xh reeman plact naxhit nijs
guin, najn zi'ctiubitib mejtr naxhit. Mazri delant
bare'xh reeman laan zatijb ma najn gajlbiadx



Nibeen ree apdstoles 27:29 cv Nibeen ree apdstoles 27:39

mejtr naxhit. 29 Abi' bidxeb reeman laro' barcw
guin guiaj ree, dxel niz xijch barcw guin bazaal
reeman tajp ganch guiib loj nijs guin din chile'
sudxe barcw guin, abi' ma rén nejzdoo reeman
yareguiaal. 30 Bén nulen ree barcw guin, been
reeman bén sta cuzaal ree ganch guiib guin loj nijs
guin niz loj barcw guin, naabzi par calet reeman
canu chu' reeman par guxiiin reeman. 31 Per
bagojn Pab suldad rniabee con ree xsuldadix,
rébaman loj reex:

—Bal id ree bén guin yaya'n loj barcw guie, ad
zalaatridi.

32 Dxel battlilig ree suldad guin ni naxii canu
guin persi ziné nijs canu guin. 33 Chi ma cayni
luyuj, réb Pab loj reeman din gaw reeman,
rébaman loj reeman:

—Ma gojc chiin gubijdx ni ad raayéjstidi achet
téét wayawidi. 34 Naj rni 1éjt, gol gudaw din
guibandi, din gradi ni'qui tijb guidxguijquidi ad
Zuséébtidi.

35 Chi réb Pab zian, cwa'man tijb guiadxtil, abi'
badééman quixtéé loj Dios niz loj gra reeman,
dxel gula'man guiadxtil guin guzuloj cayawaman.
36 Dxel bayu luxdoo gra reeman, guzuloj négajc laa
reeman cayaw. 37 Tio'pgayuu gayojnchiibixho'p
nayajc dugran zio'pan loj barcw guin. 38 Chi gulox
gudaw reeman xt bixienladx reeman, dxel bazaal
reeman trigo loj nijs guin persi bacha barcw guin.

Bize'n barcw loj nijsdoo

39 Chi bareguiaal, bén nulen ree barcw guin,
ad baylnbeet reeman yuj badxin reeman. Per
baguiaa reeman tibda'n nijsdoo guin riga' ux

gadééd ro'n, abi' been reeman xgab badxig ree-
man barcw guin yagaj. 40 Dxel batiilig reeman
ni naxiiné ree ganch guiib guin ni rijn yudar par
sudxe barcw guin loj nijs, basa'n reeman ganch
guin ree 1oj nijs guin, abi' baxhiec reeman yag ni
rijn yudar par sa barcw guin din suloj san. Dxel
gules reeman lon ni naj niz lucwaj barcw guin
din guiniaazan bi, zianz guzuloj cayriica barcw
guin niz ro' nijs guin. 41 Per wééztiejn loj lix zien
lod bigagan. Niz guijcan wééz 1én uix abi' ni'quid
rniibtan, guiéad niz Xan guin guzuloj cayzenan
con gojl rliaj nijs guin ladan. 42 Dxel nuyén ree
suldad guin nugijt reex bén pre]s guin ree, chitéé
nixoobnijs reeman abi' nuxiiin reeman. 43 Per
suldad rniabee guin ad cwéjbtix niajc zian guial
ad réntix niéjt Pab, dxel gunabeex guial bén rajc
rxoobnijs ree, yaloj laa reeman chu' loj nijs guin
glin reeman naguiejn yarii reeman ro' nijs guin.
44 Dxelri ma guidnal gra reeman loj ree tabl o 1oj
ree yag ni baze'n barcw guin. Zian balaan, dugran
badxin ro' nijs guin.

28

Bidxin Pab Malta

1 Chi gulox barii dugran lon nijs guin, dxel
bayagbeen yuj lod badxinan lan Malta riga'n
galay nijs. 2 Bén naj ree bén ni, ddd benza'c gojc
reeman con dunujn. Been reeman tijb bajl guial
nayaag nétéé guial cayal guia, abi' na reeman du
lojn din yubiigan cwé' bajl guin. 3 Dxel bato'p
Pabta'nyagbidx, zianz chi cudxe'man laan loj bajl
guin briyaal tijb béél 1én yag guin por xi xliaa bajl

guin, abi' gudawya'b yaa Pab nalbéztib yaaman.
4 Chi baguiaa ree bén Malta guin nalbéz béél guin
yaa Pab, dxel réb loj lasa' reeman:

—Xin guie bejn bagijtix, zeel majsi gulaax loj
nijsdoo, per guiétczix por ni beenx.

5 Per gudxijp yaa Pab abi' biajb béél guin loj
bajl guin, guidad laaman achet gocaman. 6 Gra
reeman cabéz saaguij yaaman, o dxejlczi yaba-
man guiétaman. Per chi gojc xchej, chi baguiaa
reeman achet gocaman, bachaa xixgab reeman
abi' guzuloj réb reeman guial tijb dios najman.

7 Gajxh lod badxu'n naga' ree xguidxliuj tijb
bén zojbloj loj yuj riga' loj nijs guin, laman Pub-
lio. Naman du lojn yo'n lidxaman, ni badxu'n
choon dxej, ddd benza'c té€ gojcaman con dunujn.
8 Nadxel naga' xdadaman, ragxuuman, yu'man
xliaa rajc tééman yoobrejn. Abi' guyu Pab lod
naga'man, zianz chi gulox gurejdx gunabaman
Dios por laaman, dxel guxhoob yaaman guijca-
man abi' bayajcaman. 9 Chi gogbee ree bénragxuu
zojb ni ni goc, bi't reeman lod za' Pab persi
bayiijnman laa reeman. 10 Dxel dad zien ni baza-
ladx reeman du lojn por zian. Abi' chi badxu'n
loj barcw par yadxoon yagaj, banee reeman gra ni
rayaadxan lunejz.

Bidxin Pab Rom
11 Choon bééw badxu'nloj yuj zii, dxelri badxu'n
loj tijb barcw Alejandria, ni bitéd ni tiamp nayaag.
Niz lucwaj barcw guin ca tio'p ree dxan bén la
ree Castor né Pélux. 12 Dxel badxinan tijb guiedx
la Siracusa, yagaj badxu'n choon dxej. 13 Abi'
yagaj badxoon bio'n gadéd ro' nijsdoo xt badxinan

guiedx la Regio. Chi bareguiaal, chi badxoon
yagayj, brii tijb bilad sur dxel ni barojp dxej badxi-
nan luguiedx la Puteoli. 14 Yagaj badxaagan tio'p
choon ree bén naj ree bén ni né reeman rliladx
Jesucrist, dxel na reeman du lojn yaya'nné'n laa
reeman abi' baya'nné'n laa reeman toxman. Zian
gojc, dxelri zio'n Rom. 15 Guidad ree dux comp-
niaran bén rliladx ree Jesucrist, bén zojb ree
Rom, ma ragbee reeman guial yadxinan yagaj.
Dxel brii reeman bidgachaagloj reeman dunujn
xt lod la Foro de Apio né luguiedx la Tres Taber-
nas. Chi baguiaa Pab laa reeman, babaaman abi'
badééman quixtéé loj Dios. 16 Chi badxinan Rom,
dxel bayu suldad rniabee guin bén prejs guin ree
loj tijb ree suldad rniabee ni. Per cwéjb reeman
gurej Pab stijb yu ren lod gojp tijb suldad laaman.

Gunee Pab xtiidx Jesucrist Rom

17 Chi goc choon dxej badxinan Rom, gurejdx
Pab bén Israel zojbloj ree ni. Chi badxajg lasa'
reeman, dxel rébaman loj reeman:

—Compniar Israel, achet waytlinan contr ree bén
Israel ni'qui contr xcostumbr ree dux béngulal ree.
Guidad laa reeman gunaaz reeman naj Jerusalén,
bayii reeman naj loj ree guxtis Rom. 18 Abi' ree
bén Rom guin chi gulox badédan cwentlojreeman,
dxel nuyén reeman nuslaa reeman naj, guial gog-
bee reeman achet benan par guiétan. 19 Per ree
bén Israel guin badxoon reeman abi' zagdxeli gu-
naaban gadéédan loj rey César, per ad guial ra'ptan
xhienin contr ree bén Israel. 20 Zeel guredxan léjt,
din guidganajdi naj din ganin lojdi guial por ni
rliladxan guial yaban ree bengiit zi'cgajc rliladx

graree du lasa' bén Israel ree, zeel naxiin con ree
caden guie.

21Dxel réb reeman lojman:

—Dunujn ni'qui tijb xtiidx ree bén Judea ad
waca'tan lod na reeman xcwentil, né ni'qui tijb
bén duladx ree bénrazaree Judea achet wanaree-
man du lojn contr liij. 22 Per rayénan yaguiejnan
xhienaag naj xixgabil, din dunujn rayagbee guial
gra ladczi rniee reeman contr religion ciib guin.

23 Dxel bazuj reeman tijb dxej ni yadxajg lasa'
reeman. Chi bidxin dxej guin, dad zien bejn
bido'p lod zojb Pab. Abi' diizd rsil xt wadxe
guneenéman laa reeman xhienaag naj xguialrni-
abee Dios. Beenman naguiejn chililadx reeman
Jesus, baza't téémanlod rniee xcwent Jesus loj xlibr
ley Moisejs né ni bacaa ree bén badéé xtiidx Dios
loj ree bejn. 24Yu' reeman bililadx ni réb Pab, per
yu'reeman ad bililadxt. 25 Abi' guial ad rdxaagt g
reeman diidx, guzuloj bare'ch reeman. Dxel réb
Pab loj reeman:

—Waliquiniréb Isaias bén badééd xtiidx Dios loj
ree dux béngulal ree guial réb xSprijt Dios:

26 Wej, giijdx loj ree bén guin:
Majsi riguiejn reeman, per achetczi chignia' ree-
man,

abi' majsi ruguiaa reeman, per ruliiti ad ruguiaat
_ reeman. _
27Din been luxdoo reeman gojl,

abi' rijjn reeman zi'c ruliiti ad ruguiaat reeman,
ad riguiejn téét reeman, chitéé guguiaa reeman,
abi' guien reeman chignia' téé reeman.

Din ad rént reeman gui't reeman con naj,

abi' glinan laa reeman perdon.

28 Zeel gol gogbee guial diizd yan, loj ree bén
ad najt bén Israel guire'ch diidx xhienaag gap
reeman xperdon Dios, abi' laa reeman zaliladx
reeman diidx guin ree.

29 Chi gulox réb Pab zian, dxel zia ree bén Israel
guin, cadildiidxné lasa' reeman.

30 Tio'p ijz gurej Pab ni, yu lod gudixaman. Ni
rnieenéman gra ree bén rtixloj laaman. 31 Sin
guialrdxeb rébaman loj reeman xhienaag naj
xguialrniabee Dios, abi' guneeman xtiidx Dad
Jesucrist loj reeman sin guial chu nudxoon.

